
OPSOMMING 

In 1990 het H.S. Spies navorsing gedoen oor die praktyk en toekoms van die NG 
kerk in Parow. Sy bevinding was dat die NG kerk in Parow se lidmaattalle teen Ǌ baie 
vinnige tempo daal en dat heelwat van die gemeentes nie finansieël sal oorleef nie. 
Hy het voorgestel dat daar Ǌ paradigma skuif moet kom in die wyse waarop ge-
meentes funksioneer in die Ring. Hierdie studie som Spies se studie-bevindinge op 
en bespreek die reaksie van die geestelike leiers in Parow daarop. Dit vra die vraag 
waarom die Ring van Parow nie daarin kon slaag om die uitdagings van demogra-
fiese veranderinge in Parow aan te spreek oor die periode van twintig jaar nie.  

Die Ring van Parow het groot erns gemaak met die bevindinge van Spies se studie 
en het beplanning gedoen om die uitdaging van demografiese verandering in Parow 
aan te spreek. Hulle het voorstelle ontwikkel wat daarop neerkom dat die gemeentes 
in die Parow Ring moet saamsmelt in een groot makro-gemeente. Dit het nooit ge-
beur nie en die situasie het bly versleg. Slegs ses gemeentes uit die twaalf wat in 
1990 bestaan het, is nog onafhanklik. Ses gemeentes het vanweë finansiële druk 
met ander gemeentes saamgesmelt in die periode tussen 1990 en 2002. Die omge-
wing het demografies baie verander en daar woon meer mense as ooit tevore in 
Parow, maar dit is nie tradisionele wit, Afrikaans sprekende, NG kerkmense nie.  

Die studie bespreek ook die wyer konteks van verandering waarin die gebeure in 
Parow Ring afspeel, naamlik, globalisasie, post modernisme en post Christendom. 
Dit toon aan dat die kennis, gedrag en gewoontes wat die leiers in Ǌ vorige periode 
aangeleer het, nie genoegsaam is vir die uitdagings van die veranderinge.  

Die studie beskryf twee paradigmaskuiwe wat kan help om Ǌ nuwe ekklesiologiese 
praktyk in Parow te bevorder. Die eerste paradigmaskuif hang saam met nuwe teolo-
giese insigte wat die afgelope sestig jaar ontwikkel het rondom die begrip missio Dei. 
Die tweede paradigmaskuif wat in die studie uitgelig word, het te doen met vaardig-
hede van geestelike leiers in die hantering van verandering. Die studie se uitgangs-
punt is dat die veld en wêreld waarin geestelike leiers moet optree sodanig verander 
het, dat daar net een manier is om dit te hanteer en dit is die transformasie van die 
geestelike leiers se eie voorveronderstellings, kennis, idees en praktyke. Die ontlui-
kende leierskapsvaardigheid waardeur ons leer om transformerend aan te pas by die 
veranderinge deur in pas te kom met missio Dei, is geloofsonderskeiding.  

Geestelike leiers moet geloofsonderskeiding as leierskapvaardigheid aanleer en ge-
meente-praktyk maak, omdat dit die wyse is waarop die geloofsgemeenskap vanuit 
luister en doen-spasies, na die wêreld gelei word om daar saam met missio Dei te 
werk. Dit is in luisterende, gehoorsame doen-spasies, en in groeiende bewussyn van 
die teenwoordigheid van Triniteit, waar transformasie van die geloofsgemeenskap 
plaasvind.  

Die fenomenologiese beskrywing deur Otto Scharmer van wat hy noem die ontlui-
kende leierskapsvaardigheid van presencing1 help om die proses van geloofsonder-
skeiding beter te begryp.  

Die studie eindig met drie nuwe hipoteses. 

                                            

1
 Presencing is ón nuut ontluikende leierskapvaardigheid volgens Otto Scharmer. Dit is die vaardigheid 

om vanuit die opdagende toekoms te leer, eerder as slegs reflekterend uit die verlede.  

SUMMARY 

In 1990 H.S. Spies did research on the praxis and future of the DRC churches in 
Parow. He found that the membership of the DRC in Parow was declining at a very 
fast rate and that many congregations would not survive financially.  He proposed 
that a new paradigm was needed for the ministry in Parow. This study makes a 
summary of his thesis and discusses the reaction of the leaders in Parow on his 
study. It asks the question why the Circuit of Parow could not in their context address 
the challenge of changing demographics over a period of twenty years. 

The Circuit of Parow took the findings of Spies very serious and planned to address 
the challenge of changing demographics in Parow. Their proposal founds its 
culmination in the idea that all the Parow congregations must become one big mega- 
church. It never became a reality and the situation worsened. In fact, only six of the 
twelve congregations that exist in 1990 are still independent and alive.  The other six 
congregations dissolved and became part of stronger congregations between 1990 
and 2002.   

The area of Parow has changed demographically. There are more people living in 
the area, but it is not traditional white, Afrikaner, DRC, people. The congregations in 
the circuit could not cross the borders of race, colour, language and culture to include 
others.  

This study also discusses the wider context in which the story of Parow is playing out, 
namely the three storms of change, globalisation, post modernism and post Christia-
nity. The knowledge, habits and actions that the leaders employed in the past are not 
helpful in the changing world. 

The study describes two paradigm shifts that are taking place in the church that could 
help to develop a new ecclesiological practice in Parow.  

The first paradigm shift relates closely with the theological insights that developed in 
the past sixty years around the concept of missio Dei.   

The second paradigm shift that is brought forward in this study relates with the skills 
of spiritual leaders in managing change. The study maintain, that in light of the 
changes in the world and the field in which spiritual leaders operate, the only way to 
handle the new challenges is by the transformation of the spiritual leaderôs own pre-
conceptions, knowledge, ideas and practices. The leadership ability, by which we 
learn to understand how God is already present in the world according to the insights 
of missio Dei, is faith discernment. Discernment is the process whereby Christians 
step into listening and doing spaces as a faith community.   

Spiritual leaders will have to learn discernment and how to make it an ecclesiological 
practice. It is in the listening and doing spaces and in growing consciousness of the 
presence of Trinity, where transformation of the faith community takes place. 

The phenomenological description by Otto Scharmer of what he calls the new lea-
dership skill of presencing2 helps to understand the process of faith discernment 
better.  

The study ends with three new hipotheses.  

                                            

2
 Presencing is a description of an emerging leadership skill according to Otto Scharmer. It means the 

ability to learn from the future instead of concentrating one-sidedly on the past. 

Hoofstuk 1 

1. HIPOTESES EN NAVORSINGSMETODIEK 

In hierdie hoofstuk beskryf ek die hipoteses waarmee ek as navorser die studie aan-
gepak het:  

Die Ring van Parow het goeie ontledingswerk en beplanning gedoen na aanleiding 
van die MTh studie van Spies in 1990. Hulle het baie erns gemaak om die 
uitdagende veranderinge wat die Ring beleef, te verstaan, te beskryf en het na 
moontlike oplossings gesoek.  Met die voordeel van terugskou is dit duidelik dat die 
Ringsleiers die klassieke fout van modernistiese Mainline Churches begaan het, 
naamlik Ǌ oorbeklemtoning van bestuur, organisasie en tegniek in hul poging om die 
probleem van dalende lidmaattalle in Parow aan te spreek. 

Die ekklesiologiese basisteorie is in gemeente-praktyk steeds Ǌ herder-kudde ver-
staansraamwerk van kerkwees en na twintig jaar steeds oorheersend in die 
gemeente-praktyk van die NG kerk in Parow, ten spyte daarvan dat huisbesoek nie 
meer so Ǌ hoë prioriteit geniet nie. Eredienste en gemeentepraktyke weerspieël na 
twintig jaar steeds nie die diversiteit wat die demografiese verskuiwings in die gebied 
meegebring het nie. Daar is nie genoeg aangepas by die veranderende omgewing 
nie en ook nie genoegsaam aangepas vir Ǌ interkulturele en diverse samelewing nie. 
Die praktyk van gemeentewees in Parow ontbloot ook steeds die gebrek aan 
betrokkenheid van die NG gemeentes by die nood van mense in hul onmiddellike 
omgewing.  

Daar is reeds in Spies se studie geïdentifiseer dat die kerk in Parow paradigma-
skuiwe sal moet maak in hul verstaan van kerk en gemeente-wees. Dit het nog nie 
gebeur in die gemeente-praktyk van die gemeentes in die Ring van Parow nie, 
waarskynlik omdat daar nog nie helderheid is oor wat die nuut opdagende 
paradigmaskuiwe is nie. 

Die gebeure in die Ring van Parow die afgelope twintig jaar is die plaaslike uitspeel 
van Ǌ universele drama en gebeure wat groter is as die individuele rolspelers in 
Parow. Met terugskou kan die globale drama wat Parow beïnvloed het, beskryf en 
die uitdagings wat dit bied, verwoord word. 

Missio Dei teologie bied die basis vir die teologiese paradigma-skuif en nuwe ekkle-
siologiese raamwerk waarna die NG kerk in Parow die afgelope twintig jaar aan die 
soek was. Transformasie in die kerk sal slegs begin as die geestelike leiers vanuit Ǌ 
missio Dei paradigma of ongereduseerde Bybelse sisteemstorie begin opereer.  

Geloofsonderskeiding is die ontluikende leierskapvaardigheid waarlangs die ge-
meentepraktyk verander en in lyn gebring kan word met missio Dei en die nuwe 
werklikhede van Parow. Die uitdaging vir die geestelike leiers in Parow is nie be-
planning, strategie en strukture nie, maar persoonlike transformasie en ñwag op die 

opdaag3  van Christusò wat die transformasie teweegbring. Die wag op die opdaag 
van Christus in bewussyn, geskied individueel en in communitas en is Ǌ luisterende, 
geloofsonderskeidende, transformerende proses! 

Die fenomenologiese beskrywing van die ontluikende leierskapvaardigheid  ñpresen-
cingò deur Otto Scharmer is Ǌ goeie fenomenologiese beskrywing van die ontlui-
kende leierskapvaardigheid van ñgeloofsonderskeidingò wat geestelike leiers moet 
ontwikkel om die sosiale transformasie te begelei. Dit is die beskrywing van die 
praktyk-paradigmaskuif wat nodig is in die NG kerk in Parow. 

1.1 BIOGRAFIESE AGTERGROND 
Die navorser is leraar in Parow Vallei Oos (een van ses gemeentes in die Ring van 
Parow) sedert Julie 2008 en is dus midde in die problematiek van kwynende ge-
meentes in Parow.  

Die navorser was tussen 1988 en 1997 leraar van Ǌ nuwe voorstedelike gemeente in 
Sonstraal, Durbanville. In 1997 het hy Ǌ aanbod gekry om deel te word van Ǌ 
bestuurs-en-leierskap-ontwikkeling-span by Ou Mutual. Die aanbod het hy aanvaar 
en het die bediening in 1997 verlaat. Ǌ Aansoek om tentmakerstatus by die Ring van 
Durbanville is nooit hanteer nie en die navorser het sy status as predikant verloor. In 
2000 het die navorser, wat Ǌ sterk entrepreneuriese ingesteldheid het, Ou Mutual 
verlaat en die sakewêreld betree. In 2002, na die dood van sy twaalfjarige seun het 
hy Ǌ aansoek gedoen om herstel van status as predikant. Tydens die aflegging van 
die Colloqium Doctum eksamen was daar Ǌ misverstand oor eksamentye en het hy 
slegs een van die twee sessies bygewoon. Sy aansoek het misluk en hy is versoek 
om beter akademies voor te berei en weer aansoek te doen. In 2007 het hy weer 
aansoek gedoen en is toegelaat na Colloqium Doctum.  

1.2 AGTERGROND OOR PAROW RING 
Die problematiek van kwynende NG gemeentes in Parow is in 1990 deur Spies in sy 
MTh studie uitgespel en het die agenda van die Ring die afgelope twintig jaar bepaal 
en oorheers.  

Die gebied van Parow het die afgelope twintig jaar teen Ǌ toenemende tempo divers 
geraak wat bevolking betref. Daar was Ǌ groot uittog van tradisionele wit Afrikaanse 
lidmate uit die area. Dit is Ǌ gebied waar integrasie van die bevolking duidelik gesien 
kan word in die woongebiede en skole. Almeer woonstelgeboue verrys tussen be-

                                            

3
 Ek werk deurentyd met die teologiese waarheid dat Christus altyd en oral teenwoordig is. Die 
praktiese waarheid is egter dat ons ón swak ontwikkelde, individuele en kommunale bewussyn 
van Christus se teenwoordigheid het. Met die begrip ñopdaag van Christus,ò of ñopdaag van Triniteit,ò 
bedoel ek die ñopdaag van Christusò se mistieke teenwoordigheid in ons individuele en kommunale 
bewussyn. Die opdaag van Christus se teenwoordigheid in dieper vlakke van bewussyn is 
lewenstransformerend.  Met die begrip ñopdaagò word nie bedoel dat Christus nie teenwoordig is, tot 
Hy opdaag in ons bewussyn nie. Dit beteken wel dat ons meestal, ten spyte van Sy teenwoordigheid, 
nie bewus is van Hom nie. Die basiese uitgangspunt van hierdie studie is dat ons die vaardigheid 
moet aanleer om vanuit dieper bewussyns-vlakke van Christus se teenwoordigheid te leef en werk, 
sodat Sy transformerende krag almeer in ons lewens en gemeentes na vore kan kom. Die teologiese 
basis vir Sy teenwoordigheid is missio Dei en die leierskapvaardigheid wat ons moet ontwikkel om 
dieper bewussyn van Sy transformerende teenwoordigheid te beleef, is geloofsonderskeiding. 

staande huise, tradisionele NG lidmate trek steeds uit die gebied, verouder en ver-
arm wat ernstige druk plaas op die oorblywende gemeentes.  

Die finansiële vermoë van die gemeentes het sodanig afgeneem dat slegs drie van 
die ses oorblywende gemeentes (van twaalf in 1990) nog in staat is om hul finansiële 
verpligtinge na te kom deur die bydraes van gemeentelede. Die ander drie is in toe-
nemende mate afhanklik van rente en huur inkomste. Die aantal predikante het se-
dert 1990 afgeneem van twintig tot sewe in 2010, waarvan een Ǌ tentmaker is. 

1.3 PROBLEEMSTELLING  
In1990 het Spies tot die gevolgtrekking gekom dat Ǌ hele aantal van die gemeentes 
in Parow nie ekonomies sal oorleef nie. Die gevolgtrekkings en voorspellings van sy 
studie is grotendeels die afgelope twintig jaar bewaarheid. Ses van die twaalf ge-
meentes het reeds verdwyn die afgelope twintig jaar. 

Dit is duidelik dat die tradisionele NG Kerk benadering tot gemeente bediening in die 
area nie bydra tot enige groei nie. Dit is ook duidelik dat die NG kerk steeds sal 
voortgaan om te kwyn as die bestaande bedieningspraktyk voortgesit word. Die 
vraag in hierdie studie is of die tendens van kwynende NG gemeentes omgekeer 
kan word. 

1.4 SENTRALE NAVORSINGSVRAAG 
Die sentrale navorsingsvraag van die studie is: Waarom kon die Ring van Parow in 
die afgelope twintig jaar, sedert 1990, nie die uitdagings van die groot demografiese 
verskuiwings in sy konteks, Parow, hanteer nie? 

Hierdie navorsing wil Ǌ bydrae lewer in die soeke na Ǌ antwoord op die sentrale 
vraag deur die volgende vier spesifieke vrae te beantwoord: 

1.4.1 Spesifieke navorsingsvrae 
¶ Wat was die inhoud en gevolgtrekking van Spies se 1990 studie wat oor die Ring 

van Parow gedoen is? 

¶ Wat het in die Ring van Parow gebeur na aanleiding van Spies se studie, d.w.s. 
watter pogings is aangewend om die uitdagings van verandering soos beskryf 
deur Spies aan te pak?  

¶ Wat is die nuut ontluikende teologiese denkraamwerk of paradigmaskuif wat 
nuwe perspektiewe kan gee op kerkwees in Parow? 

¶ Watter praktiese paradigmaskuif is nodig vir geestelike leiers om Ǌ sosiale 
transformasie te ontsluit in die Parow gemeentes? 

1.5 DOEL VAN STUDIE  
Om die reaksie van geestelike leiers op die uitdaging van grootskaalse verandering 
in die Parow Ring sedert 1990 te beskryf, Ǌ beknopte literatuur studie te doen oor 
die aard van die uitdagings vir geestelike leiers en om nuwe teologiese perspektief te 
bring op die praktyk van gemeente-bediening in die toekoms. 

1.6 DOELWITTE 
Om die Parow Ring te beskryf t.o.v. hul reaksies op die uitdagings van die proble-
matiek van dalende lidmaattalle soos beskryf in Spies se studie in 1990.  

Om Ǌ literatuurstudie te doen oor die implikasie van die versnelde sosiale verande-
ringe wat regdeur die wêreld woed. 

Om die ekklesiologies-hermeneutiese perspektiewe wat missio Dei teologie bied en 
die paradigmatiese en praktiese uitdagings wat hierdeur vir geestelike leiers na vore 
kom, te beskryf.  

1.7 METODOLOGIE 
Dit is Ǌ beskrywende kwalitatiewe studie, prakties-teologies van aard,  wat onder-
soek doen na die aksies van die Ring ten opsigte van die uitdagings van verandering 
soos beskryf deur Spies in 1990. Die Rings-verslae word daarvoor as bron gebruik.  

Daar word ook Ǌ literatuurstudie gedoen om die nuwe ontluikende teologiese denke 
van missio Dei en die implikasies daarvan vir gemeente bedieningspraktyk te be-
skryf. 

Die studie val uiteen binne die raamwerk van Richard Osmer (2008) se model van 
prakties teologiese interpretasie waarin vier vrae gevra word, naamlik:  

1. Die deskriptief-empiriese taak wat vra: Wat gaan aan? In die deel word die 
geskiedenis van die Ring van Parow tussen 1990 en 2002 kortliks beskryf. 

2. Die interpretasie taak wat vra: Waarom gaan dit aan? In die deel word die breë 
agtergrond van lewensveranderende gebeure in die wêreld beskryf. 

3. Die normatiewe taak wat vra: Wat moet gebeur? In die deel word die nuwe 
denke oor God soos dit na vore kom in mission Dei teologie beskryf. 

4. Die pragmatiese taak wat vra: Hoe kan ons reageer? In die deel word die 
ontluikende vaardigheid van geloofsonderskeiding as beskryf. 

Hoofstuk 2 

2. BEVINDINGE VAN H.S. SPIES SE PRAKTYK-TEOLOGIESE 
ONDERSOEK IN DIE RING VAN PAROW IN 1990 

2.1 DOEL VAN HOOFSTUK 
Hierdie hoofstuk is Ǌ opsomming van Spies se MTh studie in 1990. Dit is Ǌ belang-
rike studie, want sy beskrywing van die tendense in die Ring van Parow het die 
agenda en werksaamheid van die Ring sedert 1990 beslissend bepaal. 

2.2 BEVINDINGE VAN SPIES  
In die MTh studie het Spies (1990:9) Ǌ praktyk-teologiese ondersoek gedoen na die 
daling in lidmaattalle van die Ring van Parow in die Ned. Geref. Kerk deur middel 
van empiriese ondersoeke. 

Die resultate wat die empiriese ondersoek uitgewys het, was insiggewend. Drie dui-
delike tendense het uitgestaan: 

Dit het getoon dat die lidmaattalle van die Ring van Parow beduidend gedaal het in 
die navorsingsperiode tussen 1980 en 1989.  

Die pro rata aantal inwoners wat aan die Ned. Geref. Kerk behoort, het in die spesi-
fieke geografiese gebied gedaal, terwyl die totale populasie gegroei het. 

Sekere gemeentes se voortbestaan is as gevolg van die daling in lidmaattalle be-
dreig (Spies, 1990:100). 

Spies het na aanleiding van die problematiek van dalende lidmaattalle wat deur sy 
empiriese ondersoek uitgewys is, Ǌ basisteorie ontwikkel oor wat die rol van die Ring 
is om die probleem van dalende lidmaattalle en die voortbestaanskrisis van sekere 
gemeentes teen te werk (Spies, 1990:108). 

Hy het in sy studie gepoog om Ǌ nuwe bedieningspraktyk vir die funksionering van 
die Ring te ontwerp. Sy uitgangspunt was dat die Ring gestalte moet gee aan die 
liggaamskarakter van die kerk.  Dit het ingehou dat Ringsgemeentes verantwoorde-
likheid vir mekaar moet aanvaar en dat daar sekere praktykveranderinge moet kom 
wat die liggaamskarakter van kerkwees in Parow moet vergestalt. Die praktiese be-
doeling was dat die Parow Ring moes ontwikkel na Ǌ tipe makro gemeente, naas die 
bestaande gemeentes (Spies, 1990:110). 

 2.3 WERKLIKE SITUASIE VAN RING VAN PAROW IN MAART 
1990 

In Maart 1990 toe Spies sy studie voltooi was daar 12 Parow gemeentes. Hy het die 
jaar 1989 se getalle soos weergegee in Ringsvorms gebruik as basis vir sy navor-
sing (Spies, 1990:10).  Die getalle en syfers wat in onderstaande tabel weergegee 
word, kom uit sy MTh tesis. Toe Spies in 2000 die werklike tendense in terme van 
lidmaattalle en inkomste per lidmaat in Ǌ kort navorsingsprojek nagaan om sy pro-
jeksies te toets, het dit byna 98% akkuraatheid getoon.  

Uit die onderstaande tabel is dit duidelik dat Spies se aannames korrek was. Die  
lidmaattalle vir 1999 is bygevoeg uit inligting in die laaste kolom soos verkry in die 
Ring statistiek van daardie jaar (Kerkjaarboek 1999). 

LIDMAATTALLE 1989 EN 1999 

  1989  1999 

GEMEENTE DOOP 

LIDMATE 

BELYDENDE 

LIDMATE 

TOTAAL 

LIDMATE 

TOTAAL 

LIDMATE 

PAROW WES 568 1156 1173 930 

PAROW MOEDER 277 863 1140 860 

PAROW SENTRAAL 133 604 737 533 

PAROW SUID 91 550 641 376 

TYGERBERG 155 718 873 667 

PAROW OOS 171 596 767 403 

PAROW VALLEI OOS 313 911 1224 715 

PAROWVALLEI MOEDER 299 911 1210 845 

PAROWVALLEI WES 228 579 804 453 

PAROW NOORD 247 1115 1362 1364 

OOSTERSEE 323 1151 1474 1174 

DE TYGER 312 932 1244 1176 

 3117 10086 13193 9496 

 

2.4 SPIES SE GEVOLGTREKKING 
Spies se gevolgtrekking in sy feitelike studie was: 

Dat Ǌ aantal van die Ringsgemeentes Ǌ bestaanskrisis in die gesig staar vanweë die 
daling in lidmaattalle en die gepaardgaande verslegtende finansiële toestand  
(Spies, 1990:107). 

Die kerk verloor markaandeel aangesien sy eie lidmate, Afrikaans-sprekend en 
blank, al meer uit die verstedelikende Parow-area wegtrek (Spies, 1990:107). 

2.5 SPIES SE NAVORSINGSVRAE 
Spies se navorsingsvrae na aanleiding van die gevolgtrekking was:  

ñWatter rol behoort die Ring en Ringsgemeentes te speel in Ǌ situasie waar som-
mige van die gemeentes in die ringsverband Ǌ bestaanskrisis ondervind?ò (Spies, 
1990:107).  

ñWatter taak het die Ring in Ǌ situasie waar die kerk sy ñmarkaandeelò in die same-
lewing verloor en waar sekere gemeentes die nood in Ǌ groter mate ervaar as 
ander?ò (Spies, 1990:107). Dit is dus Ǌ vraag na die aard van die onderlinge verhou-
ding tussen gemeentes binne dieselfde kerkverband (Spies, 1990:107). 

2.6 SPIES SE BASISTEORIE 
Spies het in sy navorsing Ǌ basisteorie ontwerp vir die onderlinge verhoudinge van 
gemeentes. Hy lig die volgende teologiese oriëntasiepunte uit: 

Die Ringsgemeentes is Ǌ eenheid en moet gesamentlik verantwoordelikheid aanvaar 
vir die roeping van die kerk in die wêreld (Spies, 1990:148). 

Die gawes in die Ring moet tot voordeel van die liggaam van Christus in die Ring 
beskikbaar wees (Spies, 1990:148). 

Die gemeentes in die Ring het Ǌ lotsverbondenheid en daarom moet die gemeentes 
in nood gehelp word (Spies, 1990:148). 

Gemeentes in die Ring het Ǌ doelgebondenheid, hulle werk vir dieselfde doelwit, 
naamlik om die kerk uit te bou (Spies, 1990:148). 

2.7 LEEMTES IN RING 
Spies skryf dat die leemtes in die 1990 Ringspraktyk die volgende is:  

¶ Gebrekkige kerkvisitasie. 

¶ Ontbreking van Ǌ liggaamsbewussyn in die funksionering van die Ring. 

¶ Institutêre oorbeklemtoning. 

¶ Independentalisme van gemeentes (Spies, 1990:148). 

2.8 SPIES: Ǌ PARADIGMA SKUIF IN DENKE IS NODIG 
Spies stel voor dat nuut oor gemeente en kerk gedink moet word.  

Daar moet eerstens Ǌ liggaamsbewussyn oor die kerk en die gemeentes in die 
Ringsgebied ontwikkel word, wat volgens Spies Ǌ paradigmaskuif sal verg  (Spies, 
1990:151). 

Die rede daarvoor is gewoon omdat die grondliggende kerkbegrip by leraars en ge-
meentes op die herder kuddemodel geskoei is (Spies, 1990:173). 

Die onvermoë om in ander metafore oor kerkwees te dink verarm en vang gemeen-
tes vas in Ǌ eensame oorlewingstryd wat die plaaslike gemeente as institusie wil 
handhaaf (Spies, 1990:173).  

Sonder Ǌ paradigmaskuif sal die probleme in die Ring nie hanteer kan word nie 
(Spies, 1990:151). 

2.9 VYF KENMERKE VAN GEMEENTES MET DALENDE LID-
MAATTALLE 

Spies noem vyf kenmerke wat gemeentes wat Ǌ tendens van dalende lidmate en 
getalle beleef, vertoon, en wat bogenoemde paradigmaskuif en die ontwikkeling van 
Ǌ liggaamsbewussyn teëwerk (Spies, 1990, pp. 151-152): 

Gemeentes bestaan uit gemeentelede met Ǌ sentimentele band met die gemeente, 
maar wil nie deelneem aan evangelisasie en ander bedienings programme nie.  

Gemeentes is in Ǌ negatiewe kringloop en dit demper entoesiasme.  

Leierskap word ernstig benadeel en mettertyd vernietig in die negatiewe kringloop.  

Gemeentes het Ǌ traagheid om te reageer op die veranderinge wat plaasvind in die 
gemeenskap waarbinne hulle funksioneer. 

Daar is nie ontwikkeling van nuwe leiers nie en bestaande leiers raak selfgesen-
treerd en beskou hul leierskap as lewenslank.  

2.10 SPIES SE PRAKTIESE VOORSTELLE 
Spies maak Ǌ aantal praktiese voorstelle wat kan bydra tot Ǌ nuwe bedieningsprak-
tyk in die Ringsgebied van Parow (Spies, 1990, pp. 153-156): 

2.10.1 Persoonlike kerklike visitasie  
Hy bepleit die ontwikkeling van Ǌ deeglike stelsel van kerkvisitasie. 

2.10.2 Hulpverlening op finansiële gebied 
Hy voer redes aan vir onderlinge hulpverlening op finansiële gebied, soos dat dit 
armer mense is wat hulself in verstedelikte gebiede vestig vanweë goedkoper huis-
vesting en vervoerbehoeftes. In plaas van geld vir aksies buite die gemeentegrense 
kan dit eerder na ander Ringsgemeentes gekanaliseer word.  

2.11 EVANGELISASIE 
Spies noem dat die feit dat die Ned. Geref. Kerk haar markaandeel in die Rings-
gebied verloor, Ǌ bepaalde prioriteit plaas op evangelisasie.  Tog kon nie een van 
die gemeentes in die 1989 ringsitting rapporteer dat hulle Ǌ opgeleide evangelisasie 
span het nie. Myns insiens vra Spies dan een van die belangrikste vrae in sy tesis 
(Spies, 1990:156):  

ñDie vraag kan gevra word wat is die verband tussen die afwesigheid van Ǌ evan-
gelisasie gerigtheid en die feit dat die kerk sy markaandeel in die plaaslike samele-
wing verloor.ò  

Spies noem dat daar in 1989 nie minder as 2976 woonstelle, duplekse en dorps-
huise in die Ringsgebied was wat evangelisasie teikens is.  

Spies haal vir Hendriks (Hendriks 1988:41-54) aan wat die kerklike getalle groei by 
ñEvangelicalsò bespreek teenoor die dalende lidmaattalle van die tradisionele ñMain-
line Churchesò (Spies, 1990:157). In sy ontleding toon Hendriks aan dat een van die 
grootste oorsake vir bogenoemde tendens die ñMainline Churchesò se oorbeklem-
toning van ñorganisasie en tegniekò is (Hendriks1988, 1, p.42). Volgens Hendriks 
beteken dit dat die hoofstroomkerke so opgaan in organisasie en bestuur dat hulle 
die kerk soos Ǌ sake-onderneming wetenskaplik en organisatories bestuur, maar nie 
by die nood van mense uitkom nie. Daarteenoor is een van die kenmerke van die 
ñEvangelicalsò die feit dat hulle diens lewer aan hulle lidmate. Hulle leuse is: ñFind a 
need and fill it, find a hurt and heal itò (Hendriks1988, 1, p.42).  . 

Spies haal ook vir Louw aan (Louw, 1980:140) wat skryf oor die kerk in die stad 
(Spies, 1990:157):  

ñDit is lewensbelangrik dat die kerk as instituut ï ook die Ned. Geref. Kerk ï radikaal 
haar bedieningspatroon in die stad sal moet hersien tot Ǌ dienende (nie heersende) 
liggaam van Christusò (Louw, 1980:140). ñSlegs as die kerk Ǌ dienende gemeenskap 
word, sal die kerk die mens in die stad kan bereikò (Louw, 1980:140). 

Spies haal verder vir Smith aan (Smith, 1984, pp. 155-156) wat noem dat die kerk 
ñurban eyesò moet ontwikkel wat die nood, probleme en behoeftes van die stads-
mens sal raaksien en verstaan. Volgens Smith beteken dit dat daar Ǌ balans moet 
wees tussen sosiale betrokkenheid en evangelisasie. ñSielesoek alleenò is nie ge-
noeg nie en die mentaliteit hoort nie in die kerk se bedieninge nie (Smith, 1984:156). 
Daarom stel Smith voor dat die kerk moeite sal doen met die nood van die stads-
mens. Om dit te bereik sal dit dalk nodig wees om Ǌ span professionele mense te 
kry wat die stadsmens ken en die kerk kan begelei om met hulle te werk. Spies kom 
tot die gevolgtrekking (1990, p.158):  

ñDie Ring sal met nuwe oë kyk na die aanbieding van eredienste, jeugaksies, be-
waarskole, belangegroepe, en vele ander bedieninge binne die Ring wat daarop in-
gestel is om die stadsmens in sy nood te ontmoet en sy behoeftes te verlig.ò 

2.12 TOERUSTING VAN GELOWIGES (LEIERSKAP) 
Spies lê sy vinger op die pols wanneer hy verder konkludeer dat daar Ǌ groot be-
hoefte aan leierskap is in die gemeentes:  

ñStedelike gemeentes kan nie voortbestaan alvorens die liggaamsmodel van die kerk 
nie realiseer nie. Om dit te doen is daar geestelike leiers in die gemeente nodig wat 
ander gemeentelede vir hul taak as gelowiges toerusò (Spies, 1990:158). 

Spies se voorstel is dat gemeentes waar leierskap beskikbaar is, van daardie leiers 
beskikbaar stel aan gemeentes waar leierskap nie beskikbaar is nie. Volgens hom 
sal dit uitdrukking gee aan die eenheid van die kerk in die Ringsgebied.  

2.13 GEREELDE OPSPORINGSVELDTOGTE 
Spies haal Kerkspieël (1986:10) aan wat aantoon dat die 1985 kerksensus 50 000 
lidmate opgespoor het waarvan die kerk nie bewus is nie. Die mense is in stedelike 
komplekse gevind. Die aanname is dat indien doelbewuste pogings aangewend 
word om lidmate op te spoor, dit goeie resultate kan lewer. 

2.13.1 Samewerking en samesmelting 
Spies vra ook die vraag of dit nie meer effektief sal wees indien gemeentes saam-
smelt nie, veral in die lig daarvan dat sommige slegs enkele straatblokke van mekaar 
af geleë is, of samewerking ten opsigte van dienste en gemeentelike strukture. So 
kan die effektiwiteit van gemeentes verhoog word en duplisering van dienste uitge-
skakel word. Samewerking kan ook as voorbereiding vir samesmelting dien. Hy wys 
ook op die gevare van samesmelting, naamlik dat tot vyf en twintig persent van lid-
mate verloor kan word in die proses.  

2.13.2 Hersiening van die stelsel van eweredige bydraes 
Spies sluit sy hoofstuk oor voorstelle vir die nuwe bedieningspraktyk af deur Louw 
aan te haal. Volgens Louw is die probleem is Ǌ totale probleem wat die kerk in sy 
totale organisasie raak. Dit is Ǌ strukturele probleem wat die kerk vanaf die sinode, 
dwarsdeur die ring tot by die plaaslike kerkraad raak. Die bestaande bedienings-
patroon beantwoord nie meer aan die eise van die veranderde omstandighede nie 
(Louw, 1980:143). 

2.14 VYF NUWE HIPOTESES 
Spies sluit sy tesis af met die vyf nuwe hipoteses wat hy maak op grond van sy 
studie van die Ringsgemeentes (Spies, 1990:175). 

Die daling in lidmaattalle in die Ned. Geref. Kerk in die Ring van Parow word veroor-
saak deur sosio-maatskaplike faktore.  

Daar is behoefte aan Ǌ voltydse evangelisasie bediening, veral in sekere areas. 

Die verlaging in dooplimate voorspel verdere dalings in lidmaattalle. 

In die toekoms kan daar Ǌ verjonging van lidmate ervaar word wat lidmaattalle kan 
laat styg. 

Alternatiewe vir die tradisionele Ned. Geref. Kerk bediening sal gesoek moet word.  

2.15 OPSOMMENDE OPMERKINGS 
Spies se tesis in 1990 het die ervaring van gemeentes en geestelike leiers in die 
Ring van Parow verwoord en Ǌ prentjie geteken van hulle omstandighede wat hulle 
gelaat het met die besef het dat hulle met ernstige probleme te make het. Die uit-
daging van dalende lidmaattalle het die Ring aangespoor om die saak ernstig te 
ondersoek en met strategiese beplanning die uitdagings sistematies en gekon-
troleerd aan te pak.  

Spies het die tema van paradigma-skuiwe oopgemaak. Hy het Ǌ bewussyn geskep 
van uiters ernstige probleme wat op die geestelike leiers en gemeentes van die Ring 
van Parow wag. Die uitdagings is op die tafel gesit, die problematiek is uitgespel.  

Sou die geestelike leiers die uitdagings van groot demografiese veranderinge en die 
impak daarvan op hul eie roeping en bedieningspraktyk verstaan?  

Sou hulle bereid wees om die praktiese bedienings-veranderinge wat daardeur ge-
noodsaak word, te maak?  

Die volgende hoofstuk gee Ǌ kort oorsig oor die reaksie van die geestelike leiers van 
die Ring van Parow op die uitdagings soos deur Spies beskryf.   

Hoofstuk 3 

3 BEPLANNING EN OPTREDE VAN RING VAN PAROW OP 
UITDAGINGS VAN DIE VERANDERINGE  

3.1 DOEL VAN HOOFSTUK 
Hierdie hoofstuk maak Ǌ opsomming van die reaksie van die Ring van Parow op die 
insigte wat Spies se MTh studie in 1990 uitgelig het. Dit beskryf die belangrikste 
gebeure, prosesse en besluite van die Ring om die probleem van dalende lidmaat-
talle wat die sluit van gemeentes in die Ring sou veroorsaak, aan te spreek. Uit die 
beskrywing sal gesien word dat die Ring groot erns met Spies se studie gemaak het 
en baie tyd spandeer het aan oplossings vir die uitdaging van die veranderinge en 
dalende lidmaattalle. Om in ôn paar bladsye Ǌ objektiewe opsomming te maak van 
die gebeure in Parow Ring oor Ǌ periode van twintig jaar is moeilik. Daarom is dit 
hoogstens Ǌ baie breë oorsig.   

Die hoof navorsingsvraag van waaruit die Ring se reaksie belig word, is om vas te 
stel waarom die Ring oor Ǌ periode van twintig jaar nie daarin geslaag het om die 
groot demografiese veranderinge wat deur Spies voorspel is, te hanteer nie.  In die 
oorsig oor die reaksie van die geestelike leiers in Parow sal ons voortdurend eva-
lueer of hulle hierdie uitdaging aanspreek. 

Die hoofstuk reflekteer oor die reaksie en optrede van die geestelike leiers op die 
uitdagings waarmee hulle gekonfronteer is in die studie van Spies. Die bedoeling is 
nie Ǌ kritiese beoordeling van dit wat hulle gedoen of nagelaat het nie, maar om in 
hooftrekke te beskryf wat gebeur het en om die lesse daaruit te leer wat nodig is in 
die veranderende wêreld. Die demografiese veranderinge gebeur steeds daagliks en 
die gepaardgaande uitdagings is steeds net so intens teenwoordig as in 1990.  

Die beskrywing word gedoen deur kortliks Ǌ paar hoogtepunte in die twintig jaar ge-
skiedenis van die Ring aan te toon. 

3.2 RINGSITTING: 1990 
By die Ringsitting van November 1990 is daar met groot erns werk gemaak van die 
bevindinge van Spies in sy MTh tesis. Verskillende kommissies het voorleggings 
gemaak aan die Ring. Dr. Jurgens Hendriks het Ǌ strategies-teologiese beplannings 
werkswinkel gelei tydens die ringsitting.  

Uitgangspunte vir die beplanning 

¶ Alle kragte en magte word geïdentifiseer wat Ǌ rol speel in die probleem van 
dalende lidmaattalle. 

¶ Bepaal duidelik huidige situasie.  

¶ Besluit oor doelwitte in lig van die Woord.  

¶ Verwerk inligting deur biddend te luister, te dink, te praat en te wag.  

¶ God alleen bou Sy kerk deur Sy Woord en Sy Gees. 

Indien bogenoemde nie gebeur nie, ñverval ons in organisatoriese retoriekeò  
(Ringsverslag, 1990:90). 

3.3 VRAE OOR MAKROVLAK TENDENSE 
Watter ñgeleenthedeò vir die koninkryk van God, vir die werk van die Here is hier in 
die veranderende omstandighede te bespeur?  (Ringsverslag, 1990:90). 
Watter bedreiginge is hier aanwesig?  (Ringsverslag, 1990:90). 

3.4 STRATEGIES TEOLOGIESE BEPLANNING BY DIE 1990 
RINGSITTING 

¶ Sewe aspekte van inligting is in die diagnose van die Ring se situasie gebruik:  

¶ Ring statistiek (Spies ï MTh Tesis) 

¶ Stadontwikkelings-projeksies van Parow (Stad en Streek beplanner Parow) 

¶ Oorhoofse tendense in die NG kerk. 

¶ Lewensiklus van kerke. 

¶ Makro tendense in SA. 

¶ Vergelykende tendense in Amerikaanse hoofstroom kerke. 

Faktore wat Ǌ gemeente/kerk siek maak en laat kwyn of sterf (Ringsverslag, 
1990:93). 

3.5 INSIGTE VAN DIE RING OOR DIE SITUASIE EN UITDAGINGS 
IN PAROW IN 1990 

Die volgende aanhalings dui op die waarnemings van die Ringsbyeenkoms oor die 
werklike stand van sake in die Ring: 

ñDie dalende lidmaattal in die periode tussen 1980 en 1990 het  ongeveer 3875 lid-

mate beloop. Dit is soveel as 5 gemeentes met 775 lidmate elk. Dit is net in die ou 

deel van Parow, d.w.s. Parow Noord, Oostersee, en De Tyger uitgesluit. Die daling 

in lidmaattalle is nie aan slopings toe te skryf nie, want in die afgelope twee jaar het 

slegs 37 slopings in die ou deel van Parow plaasgevind, terwyl 332 nuwe erwe uit-

gesit isò (Ringsverslag, 1990, pp. 93-94). 

ñWanneer die Groepsgebiede afgeskaf gaan word, sal Ǌ tweede kultuurverskuiwing 

eweneens groot effek hê op die markaandeel van die NG kerk. Hierop moet ons 

bedag weesò (Ringsverslag, 1990:95). 

Die Ring was reeds bewus daarvan dat die area verengels en dat met die afskaffing 
van die Groepsgebiede wet Ǌ tweede kultuurskuif op pad was.   

3.6 LYS VAN TENDENSE 
Die Ring het die volgende tendense gelys by die 1990 Ringsitting:  

¶ Die daling in lidmaattalle is groter as voorspel. 

¶ Die kerk verloor sy markaandeel. 

¶ Nuwe uitdagings (Mikro-vlak) 

¶ Verswakkende ekonomie (styging in lewenskostes ï groot effek op bejaardes) 

¶ Verslegtende maatskaplike toestande. 

¶ Groter kultuurverskuiwing. 

¶ Groter sekularisasie. 

¶ Groter bedieningsnood. 

¶ Blanke groeikoers daal.  

¶ Jeug verminder en seniors neem drasties toe (Ringsverslag, 1990, pp. 95-96). 

Opsommend: 

¶ Die verliese aan lidmate is toegeskryf aan sekularisasie. Daar is ook daarop 
gewys dat dit Ǌ standaardverskynsel is in alle kerke (Ringsverslag, 1990:99).  

¶ Wat makro-tendense aanbetref het die Ring kennis geneem van die politieke 
veranderinge en dat die toekoms heeltemal anders sal wees as waaraan lidmate 
gewoond was.  

¶ ñRegering en Christelike beginsels is nie noodwendig sinoniem nie. Sekerhede 
al minder op wette en meer op Christenwaardesò (Ringsverslag, 1990:99).  

¶ Die breër NG kerk is ook besig om lidmate te verloor. Volgens statistiek bekend 
gemaak by die Ringsitting deur Hendriks het die NG kerk sedert 1980 21 945 
lidmate verloor plus 74 024 dooplidmate (Ringsverslag, 1990, pp. 95-97). 

Volgens die inligting het die situasie in Parow goed vergelyk met die situasie in die 
land waar die NG kerk ook markaandeel verloor het. Die volgende vier veranderinge 
wag op die Parow-area in die negentiger jare volgens die Ringsverslag: (1990, 
pp.99-102) 

3.7 VIER VERWAGTE VERANDERINGE IN PAROW 
3.7.1 Verwagte demografiese veranderinge 
¶ Blanke groeikoers stagneer, swartes verhoog. 

¶ Blanke onderwys getalle daal, swartes styg. 

¶ Massale verstedeliking. 

IMPLIKASIES: 

¶ Stabiele/dalende lidmaattalle. 

¶ Minder kind-gesentreerd (Minder kinders) 

¶ Kampterreine/ Kategese lokale minder beset. 

¶ Beperk teologiese studentegetalle. 

¶ Vrouediens moet verander. 

¶ Opvoeding breër as kategese. 

¶ Betrokke by sosio-ekonomiese verstedelikingsprobleme: Die probleme van bruin 
en swartmense raak blankes (Ringsverslag, 1990:99). 

3.7.2 Verwagte ekonomiese veranderinge 
¶ Herverdeling van rykdom van wit na swart. 

¶ Hoë inflasie. 

¶ Verswakkende inkomste. 

IMPLIKASIES: 

¶ Gemeente aksies moet geprioritiseer word. 

¶ Tentmaker bediening nie oplossing van probleme nie. 

¶ Gedeelde fasiliteite en makro-gemeentes. 

¶ Stygende las van maatskaplike en bejaardesorg (Ringsverslag, 1990:100). 

3.7.3 Verwagte veranderende tegnologie 
IMPLIKASIES: 
Gemeentelike administrasie moet gerekenariseer word. 

3.7.4 Verwagte / Waardesisteme /Godsdienspatrone 
¶ Uiteenlopende waardesisteme. 

¶ Diversiteit in blanke waardes. 

¶ Jongmense se soeke na sin. 

IMPLIKASIES: 

¶ Noodsaak van diversiteit van lidmaatbenaderinge en bedieningspatrone. 

¶ Diversiteit in gemeentebouprogram / uitleef van Christenskap 
     (Ringsverslag, 1990:102). 

3.8 SWOT ANALISE BY 1990 RINGSITTING 
Met hierdie inligting tot hul beskikking het die Ringsitting Ǌ swot-analise gedoen van 
die makrotendense in die Ringsgemeentes gedoen, naamlik Ǌ ontleding van sterk en 
swakpunte, bedreiginge en geleenthede.   

Positiewe faktore:  

¶ Baie geleenthede vir evangelisasie. (Baie woonstelle, kerk-vervreemdes, leiers 
wat kan toerus, baie materiaal beskikbaar) 

¶ Baie materiaal beskikbaar vir toerusting van gemeentes en kerkraad. 

¶ Uitstekende makro-samewerkings moontlikhede. 

¶ Toerustings geleenthede t.o.v. visie rondom ampte, doel van kerk, taak van kerk, 
gawe bedieninge, spesialisasie moontlikhede. 

¶ Openheid om Woord te hoor. 

¶ Makro samewerkings geleenthede. 

¶ Uitreik na ander kulture moontlik. 

¶ Baie kerklos mense in Ringsgebied. 

¶ Daar is behoeftes aan meer sinvolle koinonia. 

¶ Kampterrein in besit van Ring. 

¶ Goeie teologiese onderbou. 

¶ Moontlike ondersteuning uit sinodale kantoor. 

¶ Uitstekende gemeente strukture (Ringsverslag, 1990:112). 

Negatiewe faktore:  

¶ Dalende markaandeel. 

¶ Geestelike onvolwassenheid van lidmate. 

¶ Gebrek aan diversiteit. 

¶ Onvoldoende aantal geestelike werkers. 

¶ Gebrek aan evangelisasie visie en projekte. 

¶ Klein gemeentes kan nie spesialiseer nie. 

¶ Etniese georienteerdheid van gemeentes. 

¶ Huisbesoek verwagtinge onvervulbaar en oneffektiewe model. 

¶ Gebrek aan ekumeniese betrekkinge. 

¶ Gebrek aan sendingprojekte en gemeente betrokkenheid. 

¶ Diversiteit in waardesisteme. 

¶ Gebrek aan rentmeesterskap. 

¶ Onbetrokkenheid van die jeug. 

¶ Gebrek aan liefdesgemeenskap. 

¶ Gesinsbediening kom nie tot sy reg nie. 

¶ Johannes sindroom. (Nominale lidmaatskap) 

Op grond van swot analise en na Ǌ bespreking van die verskillende kerkmodelle 
neem die Ring Ǌ aantal besluite in Ǌ poging om die sake wat uitgelig is aan te 
spreek.  

3.9 BESLUITE VAN DIE RINGSITTING VAN 1990 
Van die belangrikste sake waaroor besluite geformuleer is, is die volgende (Rings-
verslag,1990. pp.124-128): 

3.9.1 Ringskommissie vir leer en aktuele sake 
Begelei gemeentes ten opsigte van arbeids-beskouings en verhoudings. 

Die eenheid van NG Kerkfamilie. 

Hantering van veranderende omstandighede in SA. 

3.9.2 Ringskommissie vir diens van barmhartigheid 
Om Ǌ lys te maak van die bestaande diensaksies aan bejaardes en lidmate aan te 
moedig om betrokke te raak daarby (Ringsverslag, 1990:124). 

3.9.3 Rings fondse kommissie 
Om die lidmate op te roep tot beter rentmeesterskap.  

Begeleiding van gemeentes in verantwoordelike en doelmatige beplanning 
(Ringsverslag, 1990:124). 

3.9.4 Rings jeugkommisie 
Om op rotasie basis maandelikse jeugdienste te hou in die Ring (Ringsverslag, 
1990:125). 

Om twee ekumeniese byeenkomste te hou asook Ǌ musiekfees (Ringsverslag, 
1990:125). 

3.9.5 Ringsbeplanningskommissie 
Die kommissie het Ǌ ingrypende voorstel gemaak:  

ñIn die lig van: 

¶ Die situasie van die Ring, verwysende na die negatiewe tendense en bedrei-
ginge, asook die noodsaaklikheid van groter Ring samewerking. 

¶ Die belangrikheid van die amp van die gelowige binne die liggaamstruktuur van 
die kerk en m.a.w. gemeentelike deelname in Ringsbesluite. 

¶ Die noodsaaklikheid om weg te beweeg van Ǌ predikantskerk en die aanvaarding 
van medeverantwoordelikheid deur gelowiges. 

¶ Die oorlading van die leraarsamp ten koste van die toerustings funksie. 

¶ Die noodsaaklikheid van Ǌ ñvan onder afò organisasie styl.ò 

 ñsal Ringskommissies soos volg saamgestel word:  

¶ Die betrokke leraars en Rings-afgevaardigdes wat deur die Ring verkies is. 

¶ Verteenwoordiges van elke betrokke gemeentelike kommissie. Elke gemeente 
sal vir die betrokke Ringskommissie sy betrokke afgevaardigde aanwys. 

¶ Waar gemeentes om een of ander rede nie afgevaardigdes kan stuur nie, word Ǌ 
reëling met die voorsitter getref.  

¶ Ringskommissie vergaderings word gehou wanneer die werkende lede dit kan 
bywoon (bv. Weeksaande / Sondae)ò (Ringsverslag, 1990:127). 

FUNKSIE: 

Die kommissies moet in die vervulling van hul taak veral konsentreer op gesa-
mentlike Ringsprojekte ten einde die ñmakro-karakterò van die Ring te dien en te 
bevorder.  

Die volgende besluite word geneem met spesifieke doelwitte: 

Die Ring besluit om met behulp van Ǌ vraelys in elke gemeente binne die volgende 
ses maande die verskillende talente, gawes en belangstellings van ten minste die 
helfte van elke gemeente se lidmate vas te stel met die doel dat hulle binne twee 
maande na die opname Ǌ spesifieke verantwoordelikheid sal aanvaar (Ringsverslag, 
1990:127). 

Die Ring besluit om binne die volgende drie maande vas te stel wat die administra-
tiewe fasiliteite is wat elke gemeente eenheid met die doel om administratiewe 
dienste in die Ring te sentraliseer na drie bedieningspunte (Ringsverslag, 1990:127). 

Die Ring besluit om binne die volgende drie maande die knelpunte en bekommer-
nisse van elke Ringsgemeente vas te stel sodat die Ringsgemeentes mekaar binne 
die volgende ses maande d.m.v samewerking en spesialisasie van leraars, ge-
samentlike projekte en beplanning, kan bystaan om die volle potensiaal van elke 
gemeente tot sy reg te laat kom (Ringsverslag, 1990:127). 

Die Ring besluit om binne die volgende ses maande rekenaars te sentraliseer na 3 
bedieningspunte in die Ring sodat elke gemeente in staat gestel kan word om, binne 
een jaar daarna sy gemeentelike gegewens te rekenariseer ten einde meer effek-
tiewe bediening te bewerkstellig (Ringsverslag, 1990:127). 

Die Ring besluit dat Ringskommissies jaarliks tydens September hul beplanning 
t.o.v. byeenkomste en projekte wat vir die daaropvolgende jaar in Ringsverband 
beoog word, aan die Ringsbeplanningskommissie deur sal gee met die oog op koör-
dinering van sodanige projekte/byeenkomste sodat die Ring/Gemeentes dit op hul 
jaarprogramme kan aanbring (Ringsverslag, 1990:127).  

3.9.6 Die rings kommissie vir ampsbediening en evangelisasie 
(AKAE) 

Die Ring besluit dat: 

¶ ñRingsgemeentes aangemoedig word om met mekaar in gesprek te tree rondom 
groter samewerking tussen gemeentes ten einde duplisering van bedieninge en 
groter benutting van gawes te bewerkò (Ringsverslag, 1990:128). 

Die gemeentes word veral aangemoedig om in die volgende groepe te vergader:  

¶ Die Vallei Gemeentes 

¶ Parow Oos, Tygerberg 

¶ Parow Sentraal, Parow Suid, Parow Moeder 

¶ Parow Wes, Parow Noord 

¶ Oostersee, De Tyger (Ringsverslag, 1990:128). 

3.9.7 Oor die evaluering en implementering word die volgende 
besluit geneem 

ñDie verskillende kommissies moet self verantwoordelikheid aanvaar vir die imple-
mentering van die voorgenome goedgekeurde doelstellings/doelwitte. Die verdere 
verloop van die strategiese teologiese beplanningsproses op Ringsvlak sal o.l.v. die 
Beplannings-kommissie van die Ring gemonitor, geëvalueer en bestuur word. Deur 
middel van visitasie sal die implementering daarvan in die gemeente gemonitor en 
ge±valueer wordò (Ringsverslag, 1990:128). 

3.10 OPMERKINGS OOR 1990 RINGSITTING 
Die Ring het deeglike werk gedoen en skerp en krities na die bedieningswerklikhede 
gekyk. Daar is eerlik na realiteite gekyk en dit is behoorlik beskryf. Binne die insig en 
ervaringswêreld van 1990 moet erken word dat hulle die beste gedoen het wat 
menslik moontlik was. Vanuit die perspektief van die lesse wat die afgelope twintig 
jaar geleer is, sou mens kon oordeel dat die besluite wat geneem is by die strategies 
teologiese beplannings konferensie van 1990, nie regtig korrespondeer met die swak 
of sterkpunte wat in die swot analise genoem is nie. Die waarheid is dat twintig jaar 
later sal Ǌ swot analise in Parow Ring naastenby dieselfde resultaat oplewer. Soos 
wat uit die verdere beskrywing sal duidelik word, lyk dit of die Ring onbewustelik tog 
wel verval het in ñorganisatoriese retoriek.ò Dit is te wyte aan verskeie faktore. Die 
situasie was reeds uiters kritiek. Geen korttermynplanne sou werk nie. Soos baie 
ander leiers het die geestelike leiers in Parow ook gedink dat die probleem objektief 
buite hulself lê, en dat iets daaraan gedoen kan word met goeie analise, bestuurs-
besluite en organisasie. Dit was algemene wysheid in 1990 dat organisasie, bestuur, 
beplanning en tegniek goeie verandering en antwoorde bring.   

Dit was ook Ǌ tyd toe makrogemeentes in Suid Afrika ontwikkel het en Ǌ opbloei be-
leef het. Die verleiding van die sukses van makrogemeentes sou verseker Ǌ effek 
gehad het in die denke van die geestelike leiers in hul soeke na oplossings vir die 
problematiek in Parow. Die volgende twee aanhalings onderstreep dit: 

ñMakrobediening binne Ǌ verstedelikte samelewing het, van die verskillende 
gemeente-strukture, die meeste potensiaal vir die Koninkryk as die balans tussen 
skaalvergroting en desentralisasie gehandhaaf kan word en as die verbindingslyne 
tussen die strukture so kort as moontlik gehou kan wordò  (van Rensburg & 
Hendriks, 1994:8). 

ñDit lyk of die makrogemeente finansieel en struktureel, met sy spesialiserings-
moontlikhede, die beste daartoe in staat is om die diversiteit onder lidmate doeltref-
fend aan te spreek. Hiermee is by verre na nog nie alle implikasies van die ge-
dwonge samelewingsveranderinge deurdink en afgehandel nie. Dit sal Ǌ voort-
gaande proses blyò (Hendriks, Makrobediening, 1992:30). 

Van die ñingrypende voorstelò wat aanvaar is by die 1990 beplanningskonferensie 
van die Ring het nie veel gekom nie. Hiervoor was die kragte en magte aan die werk 
in Parow eenvoudig net te groot en sterker as enigiets waarmee die geestelike leiers 
al gekonfronteer was in hul ervaring en ondervinding. Maar dit sou net tyd vir hulle 
kon leer. Mens moet dit ervaar en ondervind om te weeté 

Dat die Ring egter groot erns gemaak het met die uitdaging van dalende lidmaattalle 
soos beskryf in Spies se tesis en alles in hul vermoë gedoen het om te analiseer, te 
beplan en te herorganiseer sal duidelik blyk uit die verdere verloop van die werk-
saamhede van die Ring vir die volgende twaalf jaar. 

3.10.1 Sentrale navorsingsvraag 
Oor die vraag waarom die Ring nie die uitdagings van die groot demografiese ver-
skuiwings kon hanteer nie, moet die volgende opgemerk word: By hierdie Rings-
konferensie oor Spies se tesis en die Ring se reaksie op die uitdagings was dit uit 
die staanspoor duidelik dat die oorheersende bewussyn was dat daar ñlaer getrekò 
moet word. Dit was die oorheersende paradigma waaruit onkrities en onbewustelik 
geopereer word. Ten spyte van Spies se vyf nuwe hipoteses waaronder sy op-
merking dat daar behoefte is aan Ǌ ñvoltydse evangelisasie bedieningò en ook sy 
hipotese ñdat alternatiewe vir die tradisionele Ned. Geref. Kerk bediening gesoek sal 
moet wordò, dui die besluite van die Ring nie op enige kreatiwiteit of beweging om 
vanuit nuwe paradigmas te opereer nie (Spies, 1990:175). Die besluite wat die Ring 
geneem het in 1990, dui op herstrukturering ter wille van oorlewing en instand-
houding en nie Ǌ aanpak van die uitdagings nie. 

Ek beskryf baie oorsigtelik oor sommige van die vernaamste Ringsittings na 1990 en 
hul besluite. Die doel is om die Ring se idees en aksies te belig wat betrekking het 
op die oplossing van die problematiek van groot demografiese verskuiwings in 
Parow. 

3.11 RINGSITTING: 1992 
By die Ringsitting van 13 September 1992 en daaropvolgende dae te Oostersee 
word die volgende besluit geneem:  

¶ ñIn die lig van die voortdurend drastiese daling in lidmaattalle: 

¶ Die feit dat die NG kerk se ñmarkaandeelò in die stad (Ringsgebied) verminder. 

¶ Die bywoningstatistieke van eredienste.  

¶ De gebrek en onvermoë om die kerkvervreemdes en die buite-kerklike effektief te 
bereik en in te skakel. 

¶ Die toenemende aantal vakature in geestelike leierskap, met spesifieke ver-
wysing na die ampte van ouderlinge en diakens: 

Erken die Ring van Parow dat hy probleme ondervind om die mens in en van die 
stad effektief met die Evangelie te bereik en in die aktiwiteite van die gemeente in te 
skakelò (Ringsverslag, 1992:198).  

By dieselfde Ringsitting word ook die volgende besluite geneem: 

¶ Die Ring besluit dat: 

¶ Ǌ Fasiliteringspan byeengebring sal word om die Ring by te staan in die hante-
ring van die aangeleentheid en toekomstige beplanning.  

¶ Die beplanningskommissie van die Ring gevra word om die leiding in die ver-
band te neem en deel te vorm van die fasiliteringspan. Die kommissie word ver-
der versoek om Dr. Jurgens Hendriks in die verband te nader as deel van die fa-
siliteringspan.  

¶ Gemeentes word versoek om die week van 1-4 Maart 1993 te reserveer vir in-
dringende samespreking en beplanning (INDABA) in die verband.  

¶ Gemeentes versoek word om die volgende persone in hul afvaardiging in te sluit: 
Die voorsitters van die onderskeie kerkraadkommissies, leierouderling en diaken 
(Ringsverslag, 1992:204). 

Die volgende belangrike besluit word ook geneem:  

¶ In die lig van die tendense besluit die Ring dat die agenda van die INDABA die 
volgende sake ook sal insluit: 

¶ Die rol van die leraar binne die stadskonteks en sy taak as toeruster. Hierbinne 
sal die aangeleentheid van tradisionele huisbesoek en gemeenteverwagtinge 
aandag kry.  

¶ Die stand van die erediens en veral gemeentesang. 

¶ Gemeente-grense en makro-gemeente gedagte. 

¶ Tekort aan geestelike leiers. 

¶ Rentmeesterskap en die finansiële krisis in die Ring (Ringsverslag, 1992:219). 

 

3.11.1 Opmerkings oor 1992 ringsitting 
Dit is positief dat die Ring erken dat hulle Ǌ ernstige problematiek ervaar en dat hulle 
probleme ondervind. 

Dit is insiggewend dat hulle Ǌ Rings-beplanningskommissie in die lewe geroep het. 
Dit is tekenend van die modernistiese Westerse sisteem storie4 wat later verder belig 
sal word. Daarmee word bedoel dat ons Westerlinge glo dat ons enige probleme reg 
kan beplan, struktureer en bestuur.  

Dit is ook insiggewend dat die gedagte van Ǌ makro-gemeente reeds sterk gevorm is 
en dat ook Ǌ fasiliterings span op die been gebring word om die Ring en die be-
planningskommissie by te staan. 

Sentrale navorsingsvraag 

Oor die vraag waarom die Ring van Parow nie daarin kon slaag om die groot demo-
grafiese verskuiwings in sy konteks te hanteer nie sien mens die volgende: Dit is 
twee jaar later en daar is steeds geen sprake van evangelisasie, oor grense beweeg, 
of nuwe bedieningsplanne op die agenda nie. Die gesprek handel steeds oor die ou 
temas van die NG kerk, huisbesoek, toerus van geestelike leiers, gemeentesang, 
rentmeesterskap en die finansiële krisis.  

Ǌ Besonder hoopvolle element is die erkenning van die NG kerk se onvermoë om 
kerkvervreemdes en buitekerklikes te bereik. Geen planne word egter gemaak of 
besluite geneem om die onvermoë aan te spreek nie. Iets wat juis deur Spies bepleit 
is. Daar is nie energie, motivering, teologiese intensie of wil om deur die grense te 
breek nie.  

                                            

4
 Met Westerse sisteemstorie bedoel ek Westerlinge se onkritiese geloof in rasionaliteit, kennis, 

beplanning, organisasie en kontrole om enige probleem op te los. 

3.11.2 Spesiale ringsitting: 1995 
Die tema van die Ringsitting in Oktober 1995 is: ñKort en medium termyn strategiese 
beplanning met die oog op 2005.ò 

Dr. Jurgens Hendriks is weer Ǌ inleier, saam met ds. C. Alheit van die Sinodale 
Kantoor en mnr. Loof, bestuurder van Volkskas.   

 By die geleentheid word daar ernstig gevra waarom die eenheidsgesprekke in die 
Ring nie vorder nie.  

Die Ringsitting word weer gewy aan gesprek oor en soeke na oplossings vir die pro-
bleme in die Ring. Ǌ Paar oplossings wat deur kleingroepe voorgestel is, is in vyf 
groepe verdeel:  

¶ Predikant: Meer huisbesoek, moet begin spesialiseer op ringsvlak, kyk na 
verskillende bedieningstyle, prediking meer ernstig van aard wees, predikante 
meer informeel by mekaar kuier, sterker leiding neem in die regte dinge, meer 
konsentreer op bestuurstyl, deelnemend en bestuurder wees. Salarisaanpassing 
in lyn met heersende ekonomie. 

¶ Diensbaarheid: Herderlike sorg as lidmate teenoor mekaar, kundigheid op rings-
vlak vir alle gemeentes aanwend, gawebediening op die been kry, nuwe intrek-
kers betrokke maak, ingestel wees op mekaar se behoeftes.  

¶ Eenheid: Groter eenheid tussen ringsgemeentes en ook met die dogter en 
susterkerke. 

¶ Bediening: Ingestel op jeug en op evangelisasie, nuwe metodes van dankoffer-
insameling, verdieping van die geestelike vlak van lidmate, heiligmaking, beter 
benutting van/of verkoop van kerkeiendomme, toerusting van gelowiges. 

¶ Hantering van pluriformiteit en spesialisasie: Die wye verskeidenheid van be-
hoeftes moet erken word en moet d.m.v. spesialisasie aangespreek word 
(Ringsverslag, 1995:211). 

3.11.3 Besluite van die ringsitting 
Die Ring aanvaar onder andere die volgende aanbevelings: 

Die vorming van groep-gemeentes: 

Die Ring keur die huidige vorming van groepgemeentes goed en gee aan Kerkrade 
opdrag om doelgerig na maniere van samewerking en eenwording binne die groep-
gemeente te soek. Gemeentes is in groepe gedeel vir moontlike samewerking en 
eenwording. Leiers is aangewys om die prosesse te begelei (Ringsverslag, 
1995:214). 

3.11.4 Opmerkings oor 1995 ringsitting5 
Dit is duidelik dat vyf jaar later, sedert 1990, die Ring niks gevorder het op die pad 
van Ǌ makro-gemeente soos voorsien in die ingrypende voorstel van die beplan-
ningskonferensie in 1990 nie.  

                                            

5
 Stephan Spies het in Mei 1995 bedank as leraar van die gemeente Parow Wes en ón betrekking 

aanvaar by Lux Verbi, uitgewer van Christelike boeke.  

Tog bly die tema deurlopend dat daar struktuurveranderinge moet kom en dat die 
rigting vir moontlike oplossings op die uitdagings vir die NG kerk in Parow dui in die 
rigting van Ǌ ñmakro-gemeente.ò 

Ook interessant is die ñoplossingsò wat voorgestel word, meer huisbesoek, meer 
spesialisasie, ernstiger prediking, meer konsentreer op bestuurstyl wat dui daarop 
dat in vyf jaar daar geen vordering was in die rigting van Ǌ paradigma skuif rondom 
die gemeente-bediening in Parow soos voorgestel deur Spies nie. Die leiers moet 
net harder en meer dieselfde doen as in die verlede. 

Sentrale navorsingsvraag 

Oor waarom die Ring nie daarin kon slaag om die uitdagings van demografiese ver-
skuiwings in sy konteks te hanteer die afgelope twintig jaar nie, is nou reeds duidelik. 
Dit is gewoon nie op die agenda van die Ring nie.  

Die tema van hierdie Ringsitting is weer strategiese beplanning. Die strategiese be-
planning van vyf jaar gelede in 1990 het niks opgelewer nie. Hierdie keer word die 
strategiese beplanning duidelik baie halfhartig gedoen, met min ywer of intensie. Die 
temas bly dieselfde, huisbesoek, finansies, opleiding van geestelike leiers, nuwe 
temas kom by soos, groter samewerking tussen gemeentes en spesialisasie van 
predikante. Ook daarvan kom niks tereg in praktyk nie. Daar is geen sprake van 
enige paradigmaskuiwe of nuwe kreatiewe denke nie.  

3.12 RINGSITTING: 1997 
By die Ringsitting in September 1997 doen die Beplanningskommissie verslag dat 
daar reeds drie van vier beplande Rings-retraits gehou is rondom die tema: 
ñKerkwees in die 21ste eeuò  (Ringsverslag, 1997:5). 

Beplanningskommissie verslag 

ñKerkwees in die 21ste eeuò: 

ñIn die lig hiervan is kreatief en nuut aandag gegee aan nuwe bedienings-
patrone, moontlike kerkordelike implikasies, administratiewe en finansiële 
aspekte en jeugbediening binne die groter opsetò  (Ringsverslag, 1997:5). 

Die kommissie beskryf die volgende insigte van A New Face for the Church van L.O. 
Richards wat opgekom het by hul retrait op 5 Maart:  

ñThere are only two options open to the church today, one is to struggle to 
patch up the contemporary church, retaining all we can of traditional forms 
and patterns of life, resisting with all our might the forces that demand change 
until the whole edifice crumbles as a new generation rejecting empty form and 
seeing no meaning abandons our churches, leaving them to die as gracefully 
as possibleò (Richards) (Ringsverslag, 1997:5). 
 
ñThe other option is to accept the challenge of change, and to channel it, to 
seek to build together a church which will be a true expression of the Church, 
yet uniquely suited to our 21st century worldò (Richards) (Ringsverslag, 
1997:5). 



 

23 

 

Die kommissie skryf verder (Ringsverslag, 1997:5):  

ñOpvallend was dat talle skrywers wat aangehaal is voortdurend praat van 
nuwe strukture om effektief te wees, aanpassings in ons bedieningsmetodes, 
bedieningspatroon wat hersien moet word.ò 

En ook: 

ñOns het verder gekyk na Ǌ paradigma-verskuiwing wat tans waarneembaar 
is in die kerk. Die vraag kan gevra word of ons gerat is om die veranderinge 
die hoof te bied. Verder is gekyk na die sogenaamde ñparadigm effectò wat 
mense kan verblind vir nuwe geleenthede en verhoed dat hulle effektiewe 
strategiese beplanning doen. Hier is sprake van ñparadigm paralysisò waar 
mense sodanig verblind word deur die paradigma verskuiwings dat hulle net 
by die oue of vorige paradigma wil blyò (Ringsverslag, 1997:5). 

Hulle beskryf verskillende idees en gedagtes wat op die retraites bespreek is. Ek 
noem net enkele uitstaande idees: 

Een groot gemeente met een kerkraad. 
Uitreikaksies. Aktiewe hulpverlening buite gemeente. Kan beter gedoen word 
deur groot gemeente. 
Regstellings ten opsigte van lidmate se kerkbegrip en siening van hul lid-
maatskap: 
Rol van lidmaat: Die lidmaat is nie iemand wat die ñregò sou h° om bedien te 
word nie, maar iemand wat deur sy geloof Ǌ gawe ontvang het om te dien. 
Rol van predikant: Iemand wat ooreenkomstig sy gawes Ǌ toerustende rol in 
die gemeente vervul. 
Rol van gemeente: Dit is Ǌ geloofsgemeenskap wat nie op eie versorging in-
gestel is nie, maar wat ooreenkomstig Ǌ visie vir missionêre betrokkenheid 
buite die gemeente leef en werk. Hulle haal Jurgens Hendriks aan:  

ñôn kerk wat getrou aan die voorbeeld van Christus (Mark 10:44-45 en Joh. 13) sy 
diepste identiteit in sy diensaard en dienswerk vind. Die kerk was in die verlede te 
veel kerk vir onsself en te min kerk vir anderò (Hendriks, 1992:21). 

312.1 Opmerkings oor 1997 ringsitting 
Dit is duidelik dat die retraits gehelp het om dieper insigte te bring. Daar is helderder 
formulerings en elemente wat belangrik is vir die paradigmaskuiwe wat Spies in 
1990 al bepleit het. Iets het gebeur in die gesprekke en afsondering.  

Die ekklesiologies-teologiese insigte is uitstekend. Daar word geskryf van die uit-
daging van verandering, Ǌ kerk wat saam gebou moet word tot (Ringsverslag, 
1997:5): 

ña true expression of the Church, yet uniquely suited to our 21ste century world.ò 

Daar word geskryf van Ǌ paradigma verskuiwing wat besig is om plaas te vind en 
ook is daar Ǌ bewuswording van die ñsogenaamde ñparadigm effectò wat mense kan 
verblind vir nuwe geleenthede en verhoed dat hulle effektiewe strategiese beplan-
ning doenò  (Ringsverslag, 1997:5). 

Wanneer hulle egter kom by praktiese voorstelle, dan is die eerste voorstel een groot 
gemeente waar die nuwe dinge moet gebeur. Die gedagte van een groot makro-ge-
meente en herstrukturering blyk onnadenkend en onkrities die oorheersende para-
digma te wees, die sogenaamde ñparadigm effectò. 

Sentrale navorsingsvraag 

Ook by hierdie Ringsitting word dit duidelik waarom die Ring nie daarin kon slaag om 
die uitdagings van die groot demografiese verskuiwings in sy konteks te hanteer nie. 
Dit is regtig nie Ǌ vraag of probleem nie. Daar is nie leiers wat dit op die tafel plaas 
nie. Dit lyk of die retraites reeds vanuit Ǌ bepaalde oplossing gewerk het, naamlik Ǌ 
groter eenheid tussen Rings gemeentes. Al wat moes gebeur is om dit teologies te 
verantwoord en te motiveer. Daarom is daar die byna onverstaanbare sprong van 
puik ekklesiologies-teologiese insigte na die voorstel van eenwording van Rings ge-
meentes. Om oor grense te gaan na die nuwe mense in die area en hul bedienings-
behoeftes vas te stel en daarin te voorsien is nie op die tafel nie ten spyte van die 
erkenning dat daar nie uitreik na die gemeenskap is nie. Die groter eenheids-
gemeente sal dit beter kan doen! 

3.12.2 Ringsitting: 1999 
 Die Tema is vir die Ringsitting in Augustus 1999 is: Kerkwees in die 21ste eeu! 

3.12.3 Verhaal van beplanning en retraits word vertel 
By hierdie geleentheid word die verhaal van Parow se beplanning en retraits vertel 
sedert 1990 se Ringsitting.  Die volgende was die hoogtepunte: (Ringsverslag, 1999, 
pp. 2-5) 

Leraarskonferensie op 4 November 1991:  

¶ Nie veel het gebeur nie, maar gesprek was belangrik. 

Ondersoek na menings van lidmate in Ring in 1992:  

¶ Lidmate het geen begrip van die krisis van die kerk in Parow nie en stel net be-
lang in hul eie voor en afkeure! 

Ringsindaba 1993  

¶ Elna Mouton fasiliteer en Jurgens Hendriks is konsultant. Stukke word deurgegee 
aan kerkrade n.a.v. hierdie konferensie. 

¶ Buitengewone Ringsitting 1995  

¶ Jurgens Hendriks is fasiliteerder. Gemeentes word aanbeveel om in groepe te 
begin saamgesels oor die toekoms. 

¶ Besigheidsplan vir die ring van Parow word in 1995 opgestel deur ds. Jurie 
Groenewald 

¶ Eenwording van Parow moedergemeente en Parow Sentraal op 1 Des. 1996 

Opstel van gedeelde Ringsvisie 1997  

ñDie Ring van Parow streef daarna om met die Woord van God as basis, as Ǌ span 
uit te reik na die gemeenskap in liefde, d.m.v. geestelike toerusting van sy lidmate en 
personeel en d.m.v. gesonde bestuur van sy aktiwiteite en fasiliteiteò (Ringsverslag, 
1999:4). 

¶ Eenwording van Parowvallei Moeder en Parowvallei Wes op 1 November 1997 
 

¶ Vier Rings retraites in 1998  

3.12.4 ôN droom het begin ontwikkel in die retraites 
Die Rings-beplanningskommissie het Ǌ verslag van ses en twintig bladsye geskryf 
vir die Ringsitting van 1999. Hierdie volg Ǌ uiters verkorte opsomming:  

In die verslag word daar die volgende geskryf as insigte komende uit die retraites: 

¶ Onderliggend by gemeentes is die begeerte om op hul eie aan te gaan 
(Ringsverslag, 1999:6). 

¶ Die konteks van die NG kerk in SA het dramaties verander. Die NG kerk in SA 
bestaan nie in isolasie van gebeure en tendense in ander lande in die wêreld nie.  
Net so bestaan die Ring van Parow ook nie in isolasie van gebeure en tendense 
in Suid Afrika of in Wes Kaapland nie (Ringsverslag, 1999:7). 

¶ Ǌ Paradigma verandering is waarneembaar in die kerk as gevolg van die groot 
veranderinge wat plaasgevind het. Menslike verhoudings het al meer onpersoon-
lik geraak. Die mens het eensaam geword te midde van die massa. Die gevolg 
was dat daar Ǌ skerp behoefte ontstaan het aan intimiteit (Ringsverslag, 
1999:11). 

¶ Ons sal moet besef dat ons hier te doen het met Ǌ saak wat ons kerk nog nie 
werklik hanteer het nie. Dit verskil radikaal van die verstedeliking van die vroeë 
dertigerjare. Daar was gemeentes in armoede-nood, sonder die effek van sekula-
risasie (Ringsverslag, 1999:12). 

¶ Die kerk moet opgebou word sodat:  

¶ lidmate mense kan wees wat die boodskap dra dat Christus oor alles en almal 
Koning is (Ef. 1:10, 22). 

¶ hulle Christenskap voor almal in die wêreld uitleef (Ef. 5:6-17). 

¶ met liefdesdiens en getuienis die buitestaanders kan bereik (1 Tess. 1:6-8). 

¶ Dit is gelowiges wat die diens in die gemeente moet verrig. 

¶ Dit is gelowiges wat die gemeente moet opbou. 

¶ Dit is die ampsdraers wat die gelowiges vir hierdie werk moet toerus 
(Ringsverslag, 1999:14). 

¶ Die verslag vra of gemeentes besig is met uitreik aksies en noem dat die 
American Church Growth Data Bank die ideaal stel dat Ǌ gemeente minstens een 
tiende van hul begroting buite die gemeente spandeer om te keer dat hulle self-
gerig raak (Ringsverslag, 1999:14). 

Interessant is die aanhaling in die verslag van Ǌ opmerking in die Kerkbode van 6 
Februarie 1998:  

ñDie NG kerk sal goed doen deur wetenskaplik ondersoek in te stel na die en ander 
redes vir die afname in sy lidmaattalé en om maniere te vind om die stroom wat 
uitvloei, om te  keer. Want Ǌ kerk mag nie krimp nie.ò 

Die Rings-beplannings kommissie se voorstel is dan:  

ñEen groot gemeente vir die hele Ring van Parow met nuwe organisasie 
struktureò (Ringsverslag, 1999:23). 
Daar kan gedink word aan Ǌ paar bedieningspunte, met spesialisasie en 
gawe bediening, sowel as beter diversiteit bediening (Ringsverslag, 1999:26). 
 

3.13 OPMERKINGS OOR 1999 RINGSITTING 
Na nege jaar begin die insigte rondom die inhoud en omvang van die problematiek in 
die Ring van Parow dieper en duideliker raak. Dit is baie insiggewend dat die insigte 
duideliker raak in luister geleenthede wat tydens retraites buite die werksomgewing 
gehou is. Ǌ Ontluikende nuwe ekklesiologiese raamwerk begin in die luister na me-
kaar in die retraites vorm aanneem. Die beskrywing van die insigte uit die retraites is 
dat die gemeentebedienings praktyk dramaties anders sal moet lyk in die toekoms. 
Rolle moet omgekeer word, ñgelowiges moet diens verrigò, ñleraars moet toerusò. Die 
omvang van die gebeure in Parow is Ǌ ñnuwe situasieò.  Ǌ Paradigma skuif is waar-
neembaar in die kerk en dit wat in Parow gebeur, gebeur elders ook.  

Die insluiting van die Kerkbode se aanhaling oor ñwetenskaplike ondersoekò oor 
redes vir afname in lidmaattalle en ñom maniere te vind wat uitvloei keerò is insig-
gewend. Dit is Ǌ uitstekende voorbeeld van die paradigma van Westerse  modernis-
tiese bestuursdenke wat die periode oorheers het. Navors, beplan, struktureer, 
organiseer en bestuur was die oorheersende paradigma vir die aanpak van 
probleme. 

Daarom is dit nie verrassend dat die voorstel in 1999, (selfs na die retraites), met Ǌ 
verslag wat dui op paradigmatiese transformasie-prosesse wat gevolg moet word op 
soek na nuwe identiteit vir die kerk en meer intimiteit wat geskep moet word, dat die 
kommissie se voorstel vir die oplossing van die problematiek in Parow Ring steeds 
struktuurverandering en die ontwikkeling van een groot makro-gemeente vir Parow 
is. Hierna sou die Ring met groter dringendheid probeer om die strukturele eenwor-
ding te bewerkstellig. 

Sentrale navorsingsvraag 

Nege jaar na die eerste indringende gesprek oor die problematiek van verskuiwende 
demografie in Parow is daar steeds geen vordering in die Ring om hierdie uitdaging  
aan te spreek nie.  By hierdie Ringsitting bring die Rings-beplannings kommissie wel 
die uitdaging gedeeltelik tafel toe, maar hul oplossing is dat daar eers eenwording 
moet plaasvind voordat dit aangespreek kan word.  

Die rede vir die onvermoë van die Ring om die uitdaging van verskuiwende demo-
grafie aan te spreek moet waarskynlik gesoek word in die feit dat die geestelike 
leiers onkrities en onnadenkend vanuit Ǌ NG kerk en rasioneel-Westers, ekklesiolo-
giese paradigma werk. In die NG kerk paradigma is die kerk Ǌ rasbepaalde wit, 
blanke kerk en Gereformeerd wat Ǌ spesifieke bedieningspatroon en styl van ere-
diens het. Wie nie hierby inpas is nie, is buite-kerklik! Solank die NG kerk in staat is 
om haarself in stand te hou, is daar geen behoefte om te verander om die ñvreemdeò 
te laat tuis voel nie. Ander moet by haar inpas! Die NG kerk paradigma veroorsaak 

dat haar geestelike leiers Ǌ onvermoë het om gasvry te wees en te assimileer, daar 
is ook Ǌ gebrek aan teologiese wil en intensie om oor grense te gaan.  

Ten spyte van Ǌ puik ontluikende ekklesiologiese raamwerk en die gebruik van die 
woord paradigma, is daar geen beweging in die rigting van praktykverandering in 
gemeente-wees nie. 

Ten diepste is dit waarskynlik Ǌ leierskapsprobleem, Ǌ gebrek aan profetiese en 
apostoliese visie by die leraars. Geestelike of geloofsonderskeiding vind nie plaas 
nie. Sou die nood van die omgewing nie op God se hart wees nie of kon niemand in 
die gemeentes dit hoor nie? Indien laasgenoemde, hoekom nie? 

3.14 RINGSITTING: SEPTEMBER 2001 
By die Ringsitting van 11 September 2001 lei prof. Jurgens Hendriks die Ringskon-
ferensie in met Ǌ insiggewende oorsig oor die groter konteks waarin die kerk in die 
Weste haarself bevind.  Hy verwoord die broodnodige paradigmaskuiwe duideliker 
as ooit tevore. 

3.14.1 Jurgens Hendriks se paradigmaskuiwende insigte 
Hendriks bring uiters belangrike, paradigma-verskuiwende insigte na die tafel by 
hierdie Ringskonferensie. 

ñDie globale paradigmaverskuiwings en die plaaslike gestalte daarvan, help Ǌ mens 
om teologies te begryp voor watter omvattende uitdagings die kerk tans staanò 
(Ringsverslag, 2001:38). 

ñDie kerk het reeds Ǌ suiweringsperiode ingegaan waarin die kaf van die koring ge-
skei word. Ons is aan die begin van Ǌ nuwe Reformasie wat niks minder ingrypend 
as die Reformasie van die groot Hervorming gaan wees nie. Die Reformasie gaan, in 
soverre as wat ons dit kan sien, sy wortels hê in klein geloofsgemeenskappe. Die 
klein geloofsgemeenskappe kan natuurlik ge-netwerk wees in enige vorm van ge-
meenteò (Ringsverslag, 2001:38). 

ñMeer genuanseerd wil dit voorkom of daar Ǌ groep tradisionele lidmate van die Afri-
kaanse kerk is wat, veral na aftrede, opnuut hulle volle gewig wil ingooi by die kerk. 
Hulle energie vloei in verskillende bedieningeò (Ringsverslag, 2001:40). 

Hy beskryf die bedieninge as eerstens Ǌ oplewing in die sending ñdaar verò, ywer om 
tradisies te handhaaf en nie die veranderinge in Suid Afrika  te aanvaar nie (Ǌ tipe 
retireer aksie) en derdens diegene wat progressief en eksperimenterend te werk 
gaan met nuwe bedieningspatrone en aanbiddingswyses (Ringsverslag, 2001:40). 

Hendriks waarsku teen twee gevare wat hy sien gebeur, naamlik: 

ñOns verloor ons jeug. Dit is myns insiens die moeilikste sendingveld in SA. Die 
postmoderne Suid Afrikaanse jeug is in reaksie teen die verlede, hulle vertrou nie die 
kerk of selfs hulle ouers nieò (Ringsverslag, 2001:40). 

Ǌ Tweede gevaar is dat kerke vir te lank hulself probeer verskans vir een bepaalde 
kultuurgroep en nie oor kultuurgrense wil uitreik na ander kultuurgroepe nie 
(Ringsverslag, 2001:40). 

Hendriks maak by die Ringskonferensie die volgende belangrike stelling:  

ñDie veranderings in die kerk in die Weste word verklaar deur die afsterwe van die 
periode bekend as die Christendom paradigma. Gedurende die periode het die kerk-
staat verhouding die kerk kultureel-polities geborg of ondersteun. Die kerk se invloed 
en waardes is erken en het gegeld. Die sekularisasieproses het dit egter geleidelik 
ondergrawe totdat die kerk Ǌ randverskynsel geword hetò (Ringsverslag, 2001:40). 

Hendriks wys die Ring by die konferensie op Ǌ artikel wat hy in die Nederduitse Ge-
reformeerde Tydskrif geskryf het in 1997 met die titel: Kerklike megatrends: be-
dienings-implikasies: In die artikel maak hy sewe belangrike stellings en gee hy 
praktiese raad vir gemeentes. By die konferensie voeg hy drie nuwe stellings by.  
Agt van hierdie tien stellings word deur hierdie studie beskou as paradigmaties en 
wesensbelangrik (Ringsverslag, 2001:44): 

¶ ñDie lidmaat wat geestelik gaan oorleef, is die betrokke, roepingsbewuste lidmaat 
wat in sy gewone wêreld as Christen leef. 

¶ Die plaaslike gemeente is die beste daartoe in staat om die aanpassings in die 
bedieningspraktyk te ontdek en uit te werk. 

¶ Lidmaatskap verlies sal nie bekamp word deur programverbeterings of beter pro-
sesbestuur nie, maar deur Ǌ herontdekking van ons identiteit in Christus. 

¶ Leierskapstyl word in die proses van verandering herdefinieer. 

¶ Die hantering van diversiteit en pluralisme is een van die grootste uitdagings 
waarvoor die kerk in SA staan.ò 

¶ Die drie nuwe stellings wat Hendriks by die Ringskonferensie byvoeg is 
(Ringsverslag, 2001:44): 

¶ ñEk meen ons het op Ǌ punt gekom dat as die kerk wil missionêr wees en die 
postmoderne jongmens en ander subkultuurgroepe wil bereik, nuwe Gemeente-
Ontwikkeling as Ǌ ernstige opsie oorweeg moet word. Sodanige gemeentes 
moet ontwikkel rondom die kultuur van nuwe inkomelinge in bepaalde gebiede en 
moet leraars hê of beroep wat met die gebied se mense kan kommunikeer en 
hulle vertroue kan win. Dit sal beteken dat ras en kultuurgrense oorbrug moet 
word. 

¶ Ware aanbidding in die erediens. Oorgangstye word gewoonlik gekenmerk deur 
ñworship warsò as gevolg van die verskuiwende paradigmas. Die lidmaat en kerk 
wat egter nie die misterie van Ǌ lewensveranderende ontmoeting met God beleef 
nie, het geen motivering of energie om in Ǌ gesekulariseerde wêreld hom met 
godsdiens besig te hou nie. En. Ek dink ons moet van ons beheptheid met ñdie 
ekò bevry word deur ñdie anderò te begin raaksien. 

¶ ñDie gebrek aan bestendigheid in die kerk is vir baie lidmate Ǌ groot probleem. In 
so Ǌ situasie is die integriteit van die leierskap eintlik al oplossing. Persoonlik 
verhoudinge is belangrik. Sonder onderlinge vertroue, kan geen geloofsgemeen-
skap funksioneer nie.ò 

Prof. Hendriks het in sy inleiding tot die Ringskonferensie die pad helder uitgestippel 
in die rigting van Ǌ paradigmaskuif. Roepingsbewustheid, belang van plaaslike ge-
meente, herontdekking van identiteit, nuutgedefinieerde leierskapstyl, diversiteit, 
nuwe gemeente-ontwikkeling, ware aanbidding, integriteit van leierskap.  

Die Ring het egter niks van hierdie paradigma-skuiwende temas opgetel in hul be-
sluite nie. Hulle besluite is steeds toegespits op die proses van die vestiging van Ǌ 
makro-gemeente en strukturele eenwording. 

3.14.2 Besluit oor eenwording by ringsitting 2001 
Die Ring besluit dat kerkrade gemeentelede vereers inlig en motiveer rakende die 
aangeleentheid van eenwording en voor 31 Mei 2002 Ǌ besluit neem om sy ge-
meente te verbind tot eenwording. Kerkrade word versoek om voor 31 Mei 2002 
aanbevelings te maak oor hoe so Ǌ eengeworde gemeente behoort te lyk. Hierdie 
besluit en aanbevelings word tydens die Ringsvergadering van September 2002 
verder bespreek en beplan. Kerkrade wat hulself hiertoe verbind gaan voort met die 
eenwording. Kerkrade wat hulself nie verbind tot eenwording nie, word later tyd 
gegun om tot die proses toe te tree volgens die prosedure wat reeds gevolg is 
(Ringsverslag, 2001:25). 

Die Rings-beplannings kommissie stel voor dat die gemeentes wat positief gerea-
geer het oor eenwording na afloop van die Ringsitting met Ǌ proses van eenwording 
begin volgens voorgeskrewe prosedure van die kerkorde. Hulle neem ook die vol-
gende besluite wat op niks uitloop nie, volgens die notule van die Ringsitting in 2002. 
(kursief gedruk). 

ñDie Ring besluit dat alle aksies, bv. kategese, vrouediens, jeugaksies, ens. 
tot 31 Mei 2002 gevra word om insette te lewer oor samesmelting en eenwor-
ding. Indien enige aksies reeds voor die tyd wil een word, staan dit hulle vryò 
(Ringsverslag, 2001:25). 

Ǌ Jaar later, in 2002 rapporteer die RBK soos volg:  

 ñGeen reaksie in ontvang nie. Dit wil voorkom of gemeentes maar wag vir die ge-
meentelike proses van eenwording. Kategete skoling, jeugdienste, Ǌ vrouekamp en 
Woordskool word egter reeds gesamentlik onderneemò (Ringsverslag, 2002:36). 

Die Ring versoek gemeentes om voor die einde van 2001 die RBK te adviseer 
ten opsigte van hul sterk punte (bv. Bedieninge wat effektief funksioneer) so-
dat Ǌ strategie uitgewerk kan word ten opsigte van gedesentraliseerde be-
dieninge (Ringsverslag, 2001:25).  

Ǌ Jaar later, in 2002 rapporteer die RBK soos volg:  

 ñGeen gemeente het op hierdie versoek van die Ring gereageer nie. Die saak is 
egter op Ǌ Ringsleraars-byeenkoms bepreek en elke leraar het die sterk punte van 
sy gemeente gestel en verduidelik. Leraars was waarskynlik onder die indruk dat 
hierdie versoek van die Ring daarmee afgehandel isò (Ringsverslag, 2002:36). 

 ñDie Ring dra dit aan die RBK op om Ǌ deeglike omgewings-verkenning te 
doen binne die Ringsgebied met die oog op strategiese beplanningò 
(Ringsverslag, 2001:25).  

Ǌ Jaar later, in 2002 rapporteer die RBK soos volg:  

ñTwee gemeentes, nl. Parowvallei Oos en Oostersee, het nie die opname gedoen 
nie (met opgawe van hul redes). As gevolg daarvan kon daar nie Ǌ geheelbeeld van 
die Ring gevorm word nie. Dit is baie jammer want die RBK oordeel dat sodanige 
gegewens en verdere beplanning daaruit van baie groot belang is vir die Ring van 
Parow ñ (Ringsverslag, 2002:35).  

 ñDie Ring versoek kerkrade om voor 21 Mei 2002 strategie±/aksies/planne 
aan die RBK voor te lê hoe om meer effektief kerk van Jesus Christus te 
wees. Die RBK sal in hierdie onderneming die leiding neem in samewerking 
met die ander kommissies van die Ring (Ringsverslag, 2001:25). 

Die RBK doen soos volg verslag by die Ringsitting in 2002:  

ñGeen rapport is van enige kerkraad in hierdie verband ontvang nie. Die RBK beoor-
deel dat die Ring dieselfde opdrag aan die nuut saamgestelde kerkrade moet geeò 
(Ringsverslag, 2002:74).   

 

3.14.3 Opmerkings oor 2001 ringsitting 
Die paradigma-skuiwe wat die kerk moet implementeer het elke jaar duideliker ge-
word. Dit is duidelik dat die ñparadigm effectò wat die Rings-beplannings kommissie 
al in 1997 geïdentifiseer het, sy merk op die Ring laat. Niks van die uiters belangrike 
insigte wat Hendriks na vore bring, help om nuwe insigte na vore te bring in die be-
sluite van die Ring nie. Die doel is eenwording en die vorming van Ǌ makro-ge-
meente. Die vraag is net hoe dit gedoen moet word. Beplanning, struktuur en strate-
gie is oorheersend in die besluite en werksaamheid van die Ring. 

Sentrale navorsingsvraag 

Die rede vir die onvermoë van die Ring van Parow om na elf jaar steeds nie eens te 
begin om die uitdagings van die groot demografiese verskuiwings in sy konteks te 
hanteer nie, moet na die 2001 Ringsitting met sy duidelike uitgespelde ekklesiolo-
giese paradigmaskuiwe en insigte, vierkantig voor die deur van geestelike leiers gelê 
word. Daar is of gebrek aan teologiese intensie en wil, of Ǌ onvermoë om teologiese 
intensie om te sit in ekklesiologiese praktyk. Of Ǌ nuwe teologiese intensie is nodig, 
of nuwe geestelike leierskaps vaardighede. 

3.15 RINGSITTING: 2002 
By hierdie Ringsitting in Parow Noord gemeente is die proses rondom eenwording 
en die vorming van Ǌ makro-gemeente op Ǌ spits gedryf. Die gebrek aan vordering 
met strukturele eenheid na Ǌ makro-gemeente in Parow is weereens oorheersend 
op die agenda.  Die verskillende gemeentes se houding en reaksie op moontlike 
eenwording word bespreek: 

3.15.1 Gemeentes se reaksie ten opsigte van eenwording 

PAROW VALLEI OOS:  

ñNadat die kerkraad weer indringend oor die saak van eenwording gesels het, het 
die kerkraad besluit om te volstaan met sy besluit dat ons nie deel sal wees van die 

beoogde eenwordingsgemeente nie. Die kerkraad het reeds die gemeente getoets 
en met Ǌ oorweldigende meerderheid is daar gevoel dat ons met die hulp van die 
Here as Ǌ gemeente selfstandig wil voortbestaan, soos tansò (Ringsverslag, 
2002:13). 

PAROW WES: 

ñOp haar buitengewone kerkraadsvergadering gehou op 29 Julie 2002, het die Kerk-
raad van Parow-Wes JA gestem vir die proses van eenwording / samewerkingò 
(Ringsverslag, 2002:13). 

PAROW NOORD 

ñHierdie gemeente kerkraad het op sy vergadering van 30 Julie 2002 die volgende 
besluit ten opsigte van eenwording geneem: Die kerkraad van Parow Noord besluit 
dat hy deel wil wees van die proses van eenwordingò (Ringsverslag, 2002:13). 

OOSTERSEE 

ñDie Kerkraad volstaan by sy verslag aan die Rings-beplannings kommissie wat op 
18 April 2002  die kommissie gelewer is ñ (Ringsverslag, 2002:13). 

Die gemeente Oostersee het Ǌ brief aan die beplannings-kommissie geskryf waarin 
o.a. die volgende sake genoem word (Ringsverslag, 2002, pp. 15-16): 

Hulle skryf: ñOostersee is deel van die Ring en die afgelope paar jaar self ook ervaar 
dat iets drasties gedoen moet word om die proses van agteruitgang te keer. Ons het 
daarom biddend introspeksie begin hou en die uitdaging om die proses om te keer 
strategies benader. Ons uitgangspunt was dan ook om nie herstrukturering as doel 
te stel nie, maar net as een middel tot Ǌ doel. Daarom is eers gekyk watter aktiwi-
teite die visie sou dien en eers daarna watter gemeentestruktuur die aktiwiteite die 
beste sou dra. Ons glo egter ook dat so Ǌ strategiese benadering Ǌ voortgesette 
proses is en sal nie huiwer om ook struktureel verder aan te pas indien nodig nie.  
Die grootste uitdaging bly egter om al die lidmate aktief betrokke te kry om brandend 
te wees vir die Here. Ons moet dus nie net die geestelike behoeftes van al ons lid-
mate opvang nie, maar in gehoorsaamheid aan die opdrag van die Here aan alle 
gelowiges, mekaar aanmoedig om diensbaar te wees en Sy Naam op terreine groot 
te maak en te eer. 

Ons bediening is ook nie meer net beperk tot ons gemeentegrense nie. Enige 
Christen wat tuis voel by ons, kan ook saam met ons die Here aanbid en deel hê aan 
ons gemeente aksies en samekomste. 

Die beginpunt, glo ons, is dus nie groter sentralisasie deur herstrukturering in die 
Ring van Parow nie, maar groter beklemtoning van aksieplanne ter uitbreiding van 
God se koninkryk wat onder leiding van die Heilige Gees bepaal word. 

Ons bid egter die seën toe indien die ander gemeentes van die Ring dieselfde uit-
daging op Ǌ ander manier wil aanpakò (Ringsverslag, 2002, pp. 15-16). 

DE TYGER 

ñDie kerkraad het op sy vergadering van 27 Augustus 2002 met Ǌ meerderheid van 
een stem Ja gestem vir eenwordingò (Ringsverslag, 2002:14). 



 

32 

 

PAROW NUUTBEGIN:  

ñIn beginsel steun ons die gedagte van eenwording. Met die aanvang van die same-
sprekinge om die ter stigte gemeente saam te stel, sal ons graag wil deelneem aan 
die proses van onderhandelingò (Ringsverslag, 2002:14). 

PAROWVALLEI: 

ñDie kerkraad bevestig sy besluit geneem op kerkraadsvergadering 18 Maart 2002 
naamlik: Die kerkraad verbind homself opnuut tot die proses van samewerking en 
moontlike eenwording in die Ring van Parowò (Ringsverslag, 2002:14). 

TYGERBERG 

ñǊ Bespreking is tydens die erediens van 23 Junie 2002 gehou aangaande die een-
wording van die Ringsgemeentes. Die gemeente is rustig oor die besluit en die ge-
sprek was positief en die gemeentelede is versoek om Ǌ positiewe beeld van die 
gemeente uit te draò (Ringsverslag, 2002:14). 

3.15.2 Verslag van die rings kommissie vir Getuienis   
Die kommissie bring sommige van die paradigmatiese insigte van Hendriks wat by 
die 2001 ringsitting na vore gekom het, weer op die Ring se agenda in hul 2002 ver-
slag: Hier is enkele uittreksels daaruit:  

ñDit is duidelik dat die meeste Ringsgemeentes in die afwaartse kurwe van hul be-
staan is. Dit lyk asof die meeste energie / tyd aan oorlewing spandeer word. Waar lê 
die probleem en in watter rigting lê die oplossing? Hoe gaan die negatiewe prentjie 
omgeswaai word. Lê die antwoord in kleiner dinamiese gemeentes of in groter 
samewerkingsverband? Een ding is reeds lank duidelik. Daar skort iets drasties met 
ons as Rings-gemeentes. Iets sal nou gedoen moet wordò (Ringsverslag, 2002:42). 

Die Kommissie doen verslag oor Ǌ ondersoek na Nuwe Bedieninge (Ringsverslag, 
2002:44). In hul verslag word aangevoer dat Ǌ paradigma skuif nodig is om dina-
mies en innoverend nuwe gemeentevorme en bedieninge daar te stel.  

Onder die opskrif: ñDie herdefini±ring van Ǌ gemeenteò word die volgende in die ver-
slag gemeld:  

ñOns sal weer na die Skrif moet teruggaan en die gemeente herdefinieer soos dit 
in die Nuwe Testament ontstaan, veral uit die boek Handelinge en Paulus se 
sendingreise en die briewe wat hy aan die gemeentes skrywe. Hieruit blyk dit dat 
die leraar as sodanig nooit Ǌ deurslaggewende rol in die bestaan van Ǌ ge-
meente speel nie. (Woordbediening wel) Uit hierdie gegewens lyk dit asof Ǌ ge-
meente Ǌ groep gelowiges is wat deur Christus geroep en saamgevoeg word in 
Ǌ gemeenskap wat saam God dien, mekaar ondersteun en die koninkryk van 
God dien en bevorder. Hierdie groep gelowiges vorm Ǌ samehorigheid en Ǌ sa-
mewerkende gemeenskap wat gevoed word deur die Woord en sakramente en 
die dinamika ontwikkel om Jesus te verkondig deur woord en daadò 
(Ringsverslag, 2002:48). 

Die kommissie maak die volgende gevolgtrekking:  

ñAs ons weer daarin kan slaag om gemeentes geestelik te definieer en nie mate-
rieel nie, sal dit nie in die eerste plek saak maak of Ǌ gemeente finansieel die 
mas kan opkom volgens ons standaarde nie, maar of dit Ǌ groep gelowiges is 
wat funksioneer volgens die Nuwe Testamentiese beeld. So kan ons kwynende 
gemeentes (stadsgemeentes van die NGK) en permanente vakante gemeentes 
(platteland, veral VGK) wat nie eie voltydse leraars kan bekostig nie, nie meer 
sien as Ǌ kerkregtelike verleentheid of ñprobleemò nie, maar ôn geleentheid tot 
opwindende nuwe bedieningstyle en nuwe gemeentevorme. Dit kan kwynende 
gemeentes in staat stel om op te hou om al hulle energie op oorlewing in te stel 
en om self die paradigma skuif te maak om toekomsgerig te begin beplan en 
leefò (Ringsverslag, 2002:48). 

Hulle skryf verder: 

ñDaar sal oorweeg moet word om innoverend, maar Bybels weer te dink oor al-
ternatiewe gemeente-vorme. Dit moet as Ǌ moontlikheid ontwikkel word dat Ǌ 
gemeente kan ontstaan, bestaan en funksioneer sonder om Ǌ voltydse leraar te 
dra. Sulke gemeentes kan ñGemeentes in verbandò genoem word en nie 
ñvakante gemeentesò asof die afwesigheid van Ǌ voltydse eie leraar Ǌ gemeente 
diskwalifiseer om volwaardig gemeente te weesò (Ringsverslag, 2002:48).  
Die RKG skryf dat daar nuut gekyk moet word na die rol van gemeenteleiers en 
vra die vraag waarom Ǌ ouderling wat die gawe van verkondiging het nie ook die 
onder die toesig van die kerkraad die sakramente kan bedien nie. ñDie skeiding 
van Woordbediening en Sakramentbediening kan nie gehandhaaf word nieò 
(Ringsverslag, 2002:48). 
ñDie Bybel l° Ǌ groot klem op die gawes van lidmate tot nut van die gemeente 
wat nie altyd by ons kerk tot hul reg kom nie, onder andere moontlik omdat die 
leraarpos so Ǌ buitengewone sterk klem gekry het. Dit sluit in die ontsluiting en 
bemagtiging van gawes soos leierskap, getuienis, organisasie vermoë, ver-
sorging, verkondiging, voorbidding, berading, ensò (Ringsverslag, 2002:48). 

Die verslag meld verder:  

ñDie voorveronderstelling is dat die kerk in sy wese missionêr is en as sodanig 
moet uitreik na die nood van mens en samelewing. Gemeentes wat dit nie doen 
nie, ñvervlakò in Ǌ na binne gerigtheid en Ǌ besigwees met hulleself (finansies en 
eiendomme). Oor Ǌ geslag of drie kies hulle kinders Ǌ ander koers. Die patroon 
is vir meer as Ǌ eeu in die Weste sigbaar en kan tans ook in gevestigde kerke in 
SA waargeneem word.ò 

Daarom is die gedagte dat gemeentes ook aan nuwe kerkplanting moet dink. Daar 
word bedoel:  

ñDie stigting van nuwe gemeentes wat met Ǌ nuwe identiteit en styl gerig word 
op Ǌ nuwe geslag mense wat anders leef en funksioneer. Dit kan steeds gedoen 
word met behoud van teologiese identiteit, maar terselfdertyd dien as nuwe ka-
talisator en stimulus vir groeiò (Ringsverslag, 2002:50). 

NAVORSINGS OPMERKING 
Die kommissie het Ǌ uiters belangrike verslag gelewer wat al die elemente bevat het 
om die Ring te help om vars en nuut te dink. Vir die eerste keer kom die begrip mis-

sionêr na vore in verband met die kerk. Ten spyte van die uitstekende ekklesiolo-
giese denke, gebeur daar steeds niks in die praktyk nie. Ten spyte van hierdie in-
sigte het geleenthede soos Parow Suid gemeente uit die Ring se hand geglip. Die 
verslag van die Rings-kommissie vir Getuienis het ook nie gekeer dat die Ring finaal 
besluit het om met Ǌ proses van eenwording te begin tussen die ses gemeentes wat 
positief gereageer het.  

3.16 DIE GELEENTHEID VAN PAROW SUID 
Daar was pogings aan die einde van 2001 om Ǌ nuwe interkulturele bediening in 
Parow Suid te begin tydens onder leiding van ds. McKay van die VGK. Dit het plaas-
gevind net voor die finale eenwording tussen Nuutbegin en Parow Suid vroeg in 
2002. 

Daar is onder andere Ǌ brief geskryf aan die moderator Dr. JJE Koornhof op 8 
November 2001 waarin hy versoek word om hulp te verleen om die geleentheid te 
help benut om die geboue van Parow Suid te behou met die oog op so Ǌ nuwe 
bediening. 

ñMet die besluit van Parow Suid en Nuutbegin om saam te werk het Parow Suid se 
gebouekompleks beskikbaar geraak vir Ǌ moontlike sentrum waaruit hierdie evange-
lisasie geloods en Ǌ nuwe gemeente gebou kan wordò (Brief aan moderator deur 
Ringsvoorsitter 8 Nov. 2001) (Ringsverslag 2002:71). 

In die memorandum van ooreenkoms word gemeld dat Parow Suid se kerk kom-
pleks, kerk en pastorie verkoop sal word vir die bedrag van R500 000 (Memorandum 
van ooreenkoms Parow Suid, Nuutbegin) (Ringsverslag 2002:72). 

ñIn die lig hiervan verneem die RK graag van die Moderatuur of daar nie van bre± 
kerkweë, finansies vir die doel beskikbaar gestel kan word om die Ring se visie te 
laat realiseer nie. Daar is heelwat lidmate van die VGK wat tans ook binne die 
grense hul intrek geneem het. Die VGK het ook die droom begin droomò (Brief aan 
moderator deur Ringsvoorsitter 8 Nov 2001) (Ringsverslag 2002:71). 

Die poging tot Ǌ nuwe interkulturele bediening het nie geslaag nie, vanweë prose-
durele en orde-reëlings wat nie betyds en behoorlik hanteer kon word nie. Uit Ǌ brief 
van die kerkraad van die NG Gemeente Parow Suid gedateer 4 Februarie 2002 blyk 
dit dat ds. Willie McKay van die VGK se bediening deur Ǌ besluit van die VGK, Ring 
van SA Gestig, verhinder is om met die kerk voort te gaan, deur beperkings op sy rol 
in die gemeente te plaas. Die kerkraad van Parow Suid het aan die Ring van Parow 
geskryf:  

ñDie besluit bring egter noodwendig mee dat die kontinuiteit in bediening waarop 
daar gehoop is, nie sal kan realiseer nieò (Brief van Parow Suid kerkraad aan voor-
sitter van Ring 4 Feb. 2002) (Ringsverslag 2002:72).) . 

Op Ǌ kerkraadsvergadering van 3 September 2001 besluit die kerkraad van Parow 
Suid om te ontbind as selfstandige  gemeente en deel te word van Parow Nuutbegin 
vanaf 1 Maart 2002. Parow Nuutbegin se kerkraad gee op 31 Oktober 2001 toe-
stemming tot hierdie stap (Brief van konsulent van NG Parow Suid aan voorsitter van 
die Ring. 25.01.2002) (Ringsverslag 2002:72). 

Die eenwording tussen Parow Suid en Parow Nuutbegin word Ǌ werklikheid op 1 
Maart 2002. Parow Suid se eiendomme word verkoop en die moontlikheid van Ǌ 
nuwe bediening met inagneming van die nuwe demografiese werklikhede van Parow 
bly in die slag. 

BESLUITE VAN RINGSITTING 2002 

Die Ring besluit dat die proses van eenwording voortgesit word met die ses ge-
meentes wat positief gereageer het (Ringsverslag, 2002:6). 

Die Ring taak die Rings beplanningskommissie om die bedinging en onderhande-
linge met die oog op die sluiting van eenwordings-ooreenkomste te begelei 
(Ringsverslag, 2002:6). 

3.17 OPMERKINGS OOR DIE RINGSITTING VAN 2002 
Die verslag van die Rings Kommissie vir Getuienis (RKG) en hul ruim gebruik van 
die Kommissie vir Getuienis van die Algemene Sinode (KGA) se verslag het puik 
insigte rondom Ǌ ontluikende nuwe ekklesiologiese raamwerk bevat. Dit is egter nie 
gehoor nie, net soos die uiters belangrike insigte van Hendriks by die 2001 Rings-
konferensie nie gehoor is nie.   

Die Ring het oor Ǌ periode van twaalf jaar probeer om die uitdagings soos verwoord 
in Spies se studie in 1990 aan te pak deur die herstrukturering van die Parow ge-
meentes se bediening. Algaande, in die prosesse en gesprekke het Ǌ nuwe ontlui-
kende ekklesiologiese raamwerk na vore gekom. Die ekklesiologiese paradig-
maskuiwe het egter nêrens neerslag gevind in die Rings-besluite of in die praktyk 
van die Parow gemeentes nie. Daarom is die uitdagings van die demografiese ver-
skuiwings nooit aangespreek nie. Dit was nooit behoorlik in die visier van die geeste-
like leiers nie. 

In 2002 het dit duidelik geword dat strukturele eenheid of Ǌ makro-gemeente in 
Parow Ring nie maklik sal gebeur nie, ten spyte daarvan dat ses van die gemeentes 
(behalwe Parow Vallei Oos en Oostersee) ja gestem het vir eenwording. Tog was 
die dryf na eenwording en die vorming van Ǌ makro-gemeente so sterk dat daar 
eenvoudig voortgegaan is met pogings om dit te laat gebeur.  

Eenwording en die vorming van Ǌ makro-gemeente was nooit teologies goed gemo-
tiveerd nie. Die nuwe ekklesiologiese insigte wat na vore gekom het, het voortdurend 
op die teendeel begin wys. Daar was nie eenstemmigheid dat dit die antwoord vir die 
problematiek is nie. Tog is die proses voortdurend gedruk. Daarom is die eindresul-
taat nie verbasend nie.  

Na die 2002 Ringsitting het uiteindelik slegs drie gemeentes saamgesmelt, naamlik 
Parow Wes, Nuutbegin en Tygerberg gemeentes. Die res van die gemeentes wat op 
een of ander wyse nog finansieel onafhanklik kon funksioneer, het op hul eie voort-
gegaan.  

Die gemeentes wat saamgesmelt het, het dit uiteindelik uit praktiese nood en nie om 
teologiese redes gedoen nie. In die proses het ses Parow gemeentes verdwyn.  

Die geval van Parow Suid bevestig die waarneming dat institusionele denke so oor-
heersend was dat praktiese paradigma-bedieningskuiwe nie uitvoerbaar was nie.   

Die brief van die kerkraad van Oostersee aan die Ring is Ǌ besondere ligpunt en 
spesifiek die volgende sin verwoord die nuut aanbrekende ekklesiologiese raamwerk 
soos volg:  

ñDie beginpunt, glo ons, is dus nie groter sentralisasie deur herstrukturering in die 
Ring van Parow nie, maar groter beklemtoning van aksieplanne ter uitbreiding van 
God se koninkryk wat onder leiding van die Heilige Gees bepaal wordò 
(Ringsverslag, 2002, pp. 15-16). 

Sentrale navorsingsvraag 

Die Ring van Parow het in twaalf jaar sedert 1990 nie daarin geslaag om eens te 
begin om die uitdagings van die groot demografiese verskuiwings in sy konteks te 
hanteer nie. Die redes daarvoor het algaande duidelik begin word. In die eerste plek 
is daar gefunksioneer vanuit Ǌ raamwerk waarin onbewustelik en onkrities die voort-
setting van die NG kerk se identiteit as die hoogste waarde gesien is. Dit kon be-
skerm word deur die moontlikheid om al die gemeentes in een groot makro ge-
meente saam te snoer. Dit behoort met nabetragting vir almal duidelik te wees, dat 
een groot gemeente nie die NG kerk sou help om skielik oor grense te beweeg na 
die nuwe mense wat in die gebied begin inbeweeg het nie. Tweedens het dit natuur-
lik ook duidelik geword dat die geestelike leiers wat oor so Ǌ lang periode nie daarin 
kon slaag om ten spyte van indringende gesprekke, baie harde werk en goeie ekkle-
siologiese insigte, self vasgevang was in Ǌ bepaalde denkraamwerk wat verlam-
mend was. Hulle was vasgevang in Ǌ paradigma waaruit hulle nie kon breek nie.  

Die enigste manier om in die toekoms wel die uitdagings te begin aanpak is dus per-
soonlike transformasie van die geestelike leiers. Hulle sal hul eie paradigmas en 
verstaansraamwerke sowel as hul praktyk van bediening moet aanpas. Die aan-
passing, soos in hierdie studie later aangetoon sal word, geskied in egte dialoog, nie 
net met ander nie, maar veral met die Gans Andere. 

TABEL VAN WERKLIKE LIDMAAT SITUASIE IN PAROW RING SEDERT 1984 
In die onderstaande tabel kan die verlies van lidmate en gemeentes in die Ring van 
Parow duidelik gesien word in die periode tussen 1984 en 2010. 

Jaar Gemeentes Predikante Belydend Doop Totaal Gedoop Belydenis 

1984 13 23 13811 5340 19151 313 391 

1986 13 23 13694 4727 18421 280 369 

1988 12 25 13623 4598 18221 296 321 

1990 12 18 13132 3165 16297 200 253 

1992 12 17 10246 2938 13184 149 183 

1994 12 17 9473 2464 11937 182 242 

1996 12 15 8658 2372 11030 182 242 

1998 11 14 9252 2003 11255 97 151 

2000 8 15 7381 1818 9199 97 130 

2001 8 14 7443 1848 9291 102 120 

2010 6 7 5406 782 6188   

3.18 OPMERKINGS OOR DIE REAKSIE VAN DIE GEESTELIKE 
LEIERS VAN PAROW OP DIE UITDAGINGS VAN DIE 
VERANDERINGE SEDERT 1990: 

Die Ring was voortdurend deeglik bewus van die verskeurende en vernietigende 
impak wat die demografiese veranderinge in Parow op die NG kerk en haar be-
dieningspraktyk het. Die impak van demografiese veranderinge het mense se 
lewens in Parow dramaties beïnvloed en verskeie leraars is uit die bediening uit of 
moes noodgedwonge ander lewensmoontlikhede en beroepe aanneem.  

Die resultaat van die demografiese veranderinge is dat van die twaalf gemeentes in 
Parow in 1990 daar slegs ses selfstandige gemeentes oorgebly het teen 2010, met 
ses voltydse predikante en een tentmaker. Elke gemeente het hul sake so begin reël 
dat hulle na die beste van hul vermoë finansieel kan bly voortbestaan. In drie gevalle 
met Ǌ baie groot afhanklikheid van rente en huurinkomstes.  

Die Ring en gemeenteleiers het met die beste van hul kennis en vaardighede en 
binne die beperkende strukture van die Ring pogings aangewend om die proble-
matiek te verstaan en aan te spreek. Spies het reeds begin praat van paradig-
maskuiwe wat die kerk sal moet maak.  Dat Ǌ heel nuwe verstaansraamwerk van 
kerkwees nodig is breek deur na die retraites van 1999 en word duidelik verwoord in 
die verslag van die KGA wat by die Ringsitting van 2002 voorgehou word. Die 
pogings wat aangewend is om Ǌ ommekeer te bring, het egter meestal slegs gefo-
kus op eenwording en samesmelting van gemeentes, d.w.s struktuurverandering. Na 
2002 het die Ring begin berus dat eenwording en die vorming van Ǌ makro-ge-
meente nie gaan plaasvind nie. Die drif vir eenwording en die intensiteit van ge-
sprekvoering en beplanning daarvoor het afgeneem. Die droom van Ǌ makro-ge-
meente met sy oorsprong by die Ringsitting van 1990 is hierna langtand laat vaar. 
Die Ring is na twaalf jaar se ernstige pogings tot eenwording van die Rings-ge-
meentes gelaat sonder enige duidelike antwoorde op die uitdagings op die verande-
ringe in Parow. 

Die behoefte aan Ǌ nuwe bedieningstyl en Ǌ nuwe verstaansraamwerk vir gemeen-
tes is telkens gesuggereer, maar kon nêrens in die Ring grondslag kry nie.  Na twin-
tig jaar se pynlike ervaring van verlies en agteruitgang is daar steeds min tekens van 
vernuwing, Ǌ nuwe paradigma of radikale omdraai van gemeentes. Die agteruitgang 
het verstadig, maar is nog nie omgekeer nie.  

Ǌ Baie bemoedigende ontdekking was dat daar beweging en belangrike insigte ge-
kom het in die proses van luister tydens die retraits. Dit kon egter nie verder ontwik-
kel deur die normale Ringsprosesse, Ringstrukture of Ringsvergaderinge nie. Dit het 
telkens weer uitgeloop op voorstelle tot strukturele veranderinge.  

Die probleme en uitdagings in die Ring was van meet af aan nie oorkombaar deur 
strukturele veranderinge nie. Geen struktuurveranderinge sou die demografiese ver-
anderinge in die Ring stuit of omdraai nie. Dit sou ook nie die erfenis van die Chris-
tendom paradigma waarin die NG kerk se bediening in Parow ingebed is verander 
nie.  Geen struktuurveranderinge sou die institusioneel en kultuurbepaalde kerk-
begrip van sowel geestelike leiers en gemeentelede verander nie.  

Die vraag wat reeds gevra is en hier herhaal word is of die Ring nie beïnvloed en 
verlei was deur die oënskynlike sukses van makrogemeentes in die periode in Suid 
Afrika nie, asook die Church Growth beweging se klem op getallegroei en spesiali-
sasie moontlikhede vir leraars nie.  

In dieselfde periode het minstens drie Charismatiese gemeentes (waarvan die 
navorser bewus is) uitstekend gevaar en baie goed gevestig geraak, te wete die 
AGS Goodwood, die Lighuis in Parow, en His People in Goodwood. Hulle be-
dieninge hou rekening met die demografiese skuiwe wat in die area plaasgevind het, 
en hulle opereer vanuit Ǌ ander teologiese basis en sisteemstorie as die geestelike 
leiers van die NG kerk. 

Dit het die afgelope twintig jaar in Parow duidelik geword dat die teologiese basis en 
sisteemstorie wat die gemeente-praktyk van die NG kerk in Parow voed en instand-
hou nie die geestelike leiers en gemeentes help om die nodige aanpassings te maak 
om die uitdagings van Ǌ veranderende wêreld suksesvol aan te pak nie.  

Die NG kerk het ten spyte van sogenaamde ñgoeie teologieò nie daarin geslaag om 
oor grense te gaan te midde van die verskuiwende demografiese veranderinge in die 
gebied nie. Hulle kon nie die nuwe mense wat in die area ingetrek het, verwelkom en 
Ǌ geestelike tuiste bied nie. Dit is asof hulle na twintig jaar steeds in Ǌ kleiner 
wordende laer sit. Eilande in Ǌ oseaan. Die een geleentheid wat opgekom het vir Ǌ 
nuwe bediening in Parow Suid is nie benut nie en kerklike burokrasie het dit stomp 
en voortydig beëindig.  

Die dryf na Ǌ makro-gemeente deur die Ring het na twaalf jaar om verskeie redes 
begin versand, maar nie heeltemal gesterf nie, ten spyte daarvan dat begrip vir en 
die inhoud van Ǌ nuwe ekklesiologiese paradigma duidelik begin vorm aanneem het. 
Dit dui daarop dat geestelike leiers Ǌ goeie ekklesiologiese begrip kan hê, maar Ǌ 
onvermoë om dit praktiese gestalte te gee. 

Natuurlik is daar by ons Westers gevormde, rasionele denke, Ǌ diep onbewuste ge-
loof nog dat as ons net die struktuur kan verander, sal alles regkom.  

Hierdie studie wil die teendeel aantoon, naamlik dat transformasie nie in struktuur-
verandering lê nie, maar in die transformasie van die leiers self. Dit is Ǌ baie moeili-
ker proses as om die strukture te verander. Die plek vanwaar leiers opereer, moet 
skuif, d.w.s. hul voorveronderstellings waaruit hul onnadenkend opereer moet in die 
spel gebring word en geskuif word. Daarsonder is geen transformasie moontlik nie. 
Daarby moet ook ernstige aandag gegee word aan die praktiese vaardighede van 
geestelike leiers om transformasie te begelei en te bestuur. 

Soos reeds gesê, is die probleem ten diepste Ǌ leierskaps-probleem, Ǌ gebrek aan 
profetiese en apostoliese visie by die leraars. Geestelike onderskeiding of ge-
loofsonderskeiding vind nie plaas nie. Sou die nood van die omgewing nie op God 
se hart wees nie of kon niemand in die gemeentes dit hoor nie? Indien laasge-
noemde, hoekom nie? 

Dit is uit die beskrywing van die reaksie van die geestelike leiers die afgelope twintig 
jaar duidelik dat Ǌ baie diep paradigmaskuif die enigste moontlikheid vir verandering 
en vernuwing in Parow is, dit wil sê geestelike leiers wat nuut en vanuit Ǌ heel ander 

plek dink en opereer. Hierdie studie fokus juis op die teologiese paradigmaskuiwe 
rondom Ǌ nuwe Bybelse sisteemstorie en Ǌ paradigmaskuif rondom ontluikende 
leierskapvaardighede wat die geestelike leiers in Parow sal moet maak om Ǌ kans 
op langtermyn-oorlewing of groei te hê.  

Ek wil twee sake belig voordat ek kom by die beskrywing van missio Dei6 as basis 
van die teologiese paradigma skuif vir die bediening in Parow.  

Dit is nodig om die groter konteks en agtergrond waarin die gebeure in Parow af-
speel te beskryf sowel as die rol en taak van geestelike leiers in tye van verande-
rende omstandighede. Dit doen ek in die volgende twee hoofstukke. 

                                            

6
  Missio Dei is ón Latynse begrip wat beteken, ñsending van Godò. Dit word nie kursief gedruk nie 

omdat dit beskou word as deel van die algemene teologiese taal in Afrikaans. Missio Dei word later in 
breë trekke beskryf in hoofstuk ses van hierdie studie. Hierdie studie gaan uit van die standpunt dat 
dit die teologiese paradigma skuif is wat nodig is vir die NG kerk in Parow. 

Hoofstuk 4 

4. DIE VOLMAAKTE STORM 

4.1 DOEL VAN HOOFSTUK 
Hierdie hoofstuk beskryf in breë trekke die agtergrond waarteen en waarin die plaas-
like veranderinge in Parow Ring die afgelope twintig jaar afgespeel het. Die wêreld 
en sy spelreëls het verander.  

4.2 PLAASLIKE UITSPEEL VAN Ǌ WÊRELDWYE STORM 
Wat Parow se gemeentes en geestelike leiers die afgelope twintig jaar beleef het, is 
plaaslik gekleur en intens persoonlik ervaar, maar die werklikheid is dat dit Ǌ plaas-
like ontvouing is van Ǌ baie groter storm wat besig is om steeds af te speel. Die er-
varing en gebeure van die afgelope twintig jaar in Parow is Ǌ gevolg en reaksie op Ǌ 
baie groter storm wat regdeur die wêreld woed. Die storm is nie verby nie en is besig 
om die wêreld soos ons dit geken het onherroeplik te verander. Dit is belangrik om 
hierdie veranderinge te verstaan sodat die uitdaging vir en reaksie van die geestelike 
leiers teen die agtergrond van die ontvouende storm verstaan kan word. Stephan 
Joubert beskryf die storm soos volg (2007, p.8): 

ñDie storm is reeds agter ons, rondom ons, bo-op ons  ï Ǌ perfekte kategorie 5 
storm. Hierdie perfekte storm tref ook die kerk, juis die kerk. Dit is Ǌ storm wat so 
gevaarlik is dat niemand wat hulleself Christene noem dit ongeskonde sal oorleef 
nie. Kerke gaan wegwaai, mense gaan verdrink terwyl kerkleiers met hulle gewone 
sake voortgaan, irrelevansie gaan selfs nog langer skaduôs oor sterwende gemeen-
tes gooié Kerklike noodplanne wat in vorige krisisse gebruik is, sal die keer nie werk 
nie. Daar is regtig geen wegkomkans nie.ò 

Dit is belangrik om die gebeure in Parow in die groter prentjie van die storms van 
verandering te plaas. Dit is nodig sodat mense verlig kan word van die gevoel van 
mislukking. Parow se geestelike leiers het nie misluk nie. Hulle beleef wel die groot-
ste storm wat die wêreld ooit beleef het. Dit kan beskryf word as die volmaakte storm 
wat ons lewenswêreld en lewenservaring onherroeplik verander. Hulle ervaring is Ǌ 
gedeelde ervaring van geestelike en sekulêre leiers (as so Ǌ onderskeid moontlik 
sou kon wees!) regdeur die wêreld. Die volmaakte storm bring Ǌ radikaal nuwe aan-
brekende wêreld teen verbysterende spoed. 

Walter Brueggemann beskryf die nuwe werklikheid soos volg in sy boek Hopefull 
Imagination (1986, pp. 45-46): 

ñI believe we are in a season of transition, when we are watching the collapse of the 
world as we have known ité the value systems and the shapes of knowledge 
through which we have controlled life are now in great jeopardy. We can paint the 
picture in very large scope, but the issues do not present themselves to pastors as 
global issues. They appear as local, even personal issues, but they are nonetheless 
pieces of a very large picture. When the fear and anger are immediate and acute, we 
do not stop to notice how much of our own crisis a part is of the larger one, but it is.ò   

Nelus Niemandt beskryf dit as (2007, p.13): 

ñStormwinde waai oor die kerklike toneel in Suid-Afrika. Baie gemeentes ervaar die 
ruk en pluk van woeste winde en is soos Ǌ skip wat besig is om water in te neem. 
Ons leef in stormagtige tye en niks gaan dieselfde bly nie. Eintlik leef ons in Ǌ heel 
nuwe wêreld. Ons groot uitdaging is juis om die tekens van die tyd te lees en die 
wêreld waarin die kerk hom bevind te probeer verstaan. Feit van die saak is dat die 
kerk vasgevang is in Ǌ moeilike situasie en dat die voortbestaan van kerke soos ons 
dit nou vir byna 2 000 jaar gewoond geraak het, in gedrang is.ò 

Leonard Sweet beskryf dit as:  

ñChristene trotseer vandag een van die grootste kultuurstorms ooit: die eerste ñper-
fekte stormò in die Christendom se geskiedenisò (Joubert, 2007, p.17). 

En. ñHierdie tyd is een van die mees opwindende, uitsonderlike en kairos-belaaide 
tye wat die kerk nog ooit beleef het. Kairos-tyd bring leiers in beweging, leiers wat 
bereid is om hulle gemaksones en konvensionele gebruike te verlaat en agter te 
laatò (2007, p.19). 

Daar is drie gelyktydige storms wat veroorsaak dat die kerk in Parow haarself saam 
met die breë kerk in die wêreld midde in Ǌ volmaakte storm bevind. Niemandt be-
skryf die volmaakte storm as drie gelyktydige storms, naamlik globalisering, post-
modernisme, post Christendom (2007, p.10).  

4.3  EERSTE STORM: GLOBALISASIE 
Globalisasie bied Ǌ verstaansraamwerk vir snellerwordende sosiale veranderinge 
regdeur die wêreld  

4.3.1 Wat is globalisasie? 
Globalisasie is Ǌ begrip wat Ǌ voortgaande proses beskryf waardeur streeks-ekono-
mieë, gemeenskappe en kulture almeer geïntegreer word deur groeiende wêreldwye 
netwerke. Dit is die proses waardeur nasionale en plaaslike ekonomieë almeer 
geïntegreer raak deur Ǌ groeiende internasionale ekonomie. Die globalisasie-proses 
vind plaas deur handel, buitelandse beleggings, kapitaalvloei tussen lande, en die 
verspreiding van inligting en tegnologie. Hoewel die ekonomie die grootste dryfveer 
agter globalisasie is, word globalisasie herken en waargeneem as Ǌ mengsel van 
ekonomiese, tegnologiese, politieke en biologiese faktore. Die begrip globalisasie 
verwys verder ook na die vermenging van idees, taal en populêre kultuur wêreldwyd 
(Schreiter, 1999:10).  

4.3.2 Drie prosesse van globalisasie wat die sosiale sisteem 
beïnvloed 

Globalisasie is Ǌ reeks ingewikkelde prosesse wat versteurings bring in sosiale 
sisteme wêreldwyd. Daar is veral drie groot prosesse wat Ǌ rol speel in sosiale ver-
anderinge waarop die kerk bedag moet wees.  

Proses van modernisasie: 

Reg deur die ontwikkelende wêreld word beleef dat verandering en spesifiek 
modernisering vinniger en sneller plaasvind.  

Kuns kritikus Nestor Garcia Ganclini noem vier bewegings wat modernisme defi-
nieer   (Mockler & Sachs, November 2006:2). 

Die eerste is Ǌ emansipasie beweging wat lei tot groter individualiteit en behoefte 
aan self ekspressie, veral in stede. Die tweede beweging is Ǌ die ñekspansieò be-
weging, die voortdurende interesse om meer te produseer, meer wetenskaplike ont-
dekkings te maak en meer ekonomies te ontwikkel. Die derde is Ǌ innoverings -
beweging wat gaan om renovasie, verbetering, verandering, Ǌ beweging wat ver-
andering onvoorwaardelik en onkrities sien as die konstante verbetering van die ge-
meenskap. Die vierde en laaste beweging wat modernisme kenmerk is die demo-
kratisering-beweging, dus ôn demokratisering van die politiek, opvoeding en die 
kunste. Modernisme word hiervolgens gekenmerk deur emansipasie, uitbreiding, 
renovasie en demokratisering. Hierdie bewegings is inherent deel van die globalisa-
sie storm en het Ǌ effek op geloofsgemeenskappe  (Mockler & Sachs, November 
2006:2). 

Moderniteit as Ǌ gevolg van globalisasie gebeur nie eenvormig nie. Mens kan selfs 
in dieselfde stad vind dat pre-moderne, moderne en post-moderne patrone saam 
bestaan, selfs in dieselfde familie en gesin. Die proses van modernisasie wat teweeg 
gebring word deur globalisering bring bepaalde neigings na vore waarop die kerk 
bedag moet wees. Die verskille tussen individue in dieselfde omgewing en huis kan 
lei tot baie spanning en konflik waarvoor gemeentes bedag moet wees. Meer as ooit 
moet die kerk help om diversiteit te verstaan en verdraagsaamheid te kweek. Gees-
telike leiers moet dit verstaan en bedag wees op groeiende diverse behoeftes binne 
voorheen eenvormige gemeenskappe  (Mockler & Sachs, November 2006:2). 

Proses van groeiende verbruikersmentaliteit: 

Die tweede proses wat deel is van globalisasie, waarop die kerk bedag moet wees, 
het te doen met groeiende verbruikersmentaliteit en hedonisme. 

ñIt seems as though after a long struggle to achieve social change, a population will 
try to forget the struggles and traumas of the past by immersing itself in mindless 
activity with immediate gratificationò (Schreiter, 1999:8). 

Proses van soeke na nuwe waardes: 

Die derde en laaste kenmerk van globalisasie kom van Ǌ studie van 43 gemeen-
skappe wat deur snelle veranderinge gegaan het. Die Amerikaanse sosioloog 
Ronald Inglehart het Ǌ studie gedoen sedert 1980 waarin hy mense se waardes na-
gevors het in gemeenskappe wat hy definieer as ñpost-survivalò. D.i. mense wat Ǌ 
ekonomiese vlak van bestaan bereik het dat hulle ekonomiese voortbestaan nie 
meer daagliks bedreig word nie. Drie waardes begin by sulke mense na vore kom 
(Schreiter, 1999:8): 

¶ Ǌ behoefte en soeke na sin en betekenis,  

¶ Ǌ gebrek aan vertroue in sosiale instellings, en  

¶ Ǌ omgee vir die omgewing (ekologie).  

Die eerste waarde, naamlik die soeke na sin en betekenis, reflekteer die be-
weging weg van pre-okupasie met materiële oorlewing. Dit kan ook Ǌ dissatisfaksie 
met materiële eksistensie reflekteer.  

Die tweede waarde, naamlik gebrek aan vertroue in sosiale instelings, reflekteer 
die groeiende individualisme, sowel as die luuksheid wat Ǌ welvarende stabiele 
samelewing bied, naamlik om krities te wees teenoor sosiale institusies. Indien die 
institusionele karakter van lewe as vanselfsprekend beleef word, kan mens leef asof 
dit nie belangrik is nie. Groot sosiale skokke soos 9/11 in die VSA bring weer per-
spektief en help mense om anders na hulself en hul lewe te kyk (Schreiter, 1999:8). 

Die derde waarde, naamlik die omgee vir die omgewing is kompleks en het te 
doen met Ǌ egte omgee vir die voortbestaan van die planeet aarde, maar dit hou ook 
verband met die soeke na sin en heelheid in Ǌ nie-religieuse, post-metafisiese so-
siale omgewing. Ten diepste gee die derde waarde ook uitdrukking aan die menslike 
behoefte aan spiritualiteit wat Ǌ venster van geleentheid vir die kerk van Jesus 
Christus bied (Schreiter, 1999:8). 

4.3.3 Globalisasie beïnvloed vier lewensfere 
Kommunikasie en vloei van inligting.  

Globalisasie demokratiseer kommunikasie en gee vrye en onbeperkte toegang tot 
kennis en inligting. Dit is onmoontlik om inligting en kennis hiërargies te beheer. Die 
internet en die selfoon is die magtigste tegnologiese spronge wat die mens ooit ge-
neem het en die gevolg en effek daarvan word letterlik daagliks gevoel deurdat 
mense wat inskakel by hierdie kommunikasie netwerk bemagtig word soos nog nooit 
in die geskiedenis van die wêreld nie. Magspatrone is deurbreek en sal nooit weer 
dieselfde wees nie. Die kerk moet die tegnologiese kommunikasie revolusie verstaan 
en benut (Schreiter, 1999:12). 

EKONOMIE 
Die tweede sfeer wat globalisasie beïnvloed en dalk ook die mees sigbaarste, is die 
ekonomie. Met die toenemende interkonnektiwiteit verander die wêreld almeer in 
een enkele ineengewikkelde ekonomiese sisteem. Die huidige wêreldwye resessie 
en die samewerking tussen sentrale banke, sowel as die spoed waarop markte en 
ekonomieë wêreldwyd gereageer het op die bankrotskap van Lehman Brothers in 
2008, is bewys daarvan. Die ineengeskakelde ekonomie skep grootskaalse ver-
andering wat uitdagings aan bestuur en werkers, politici en sentrale bankiers stel. Dit 
kan nie gestop of omgekeer word nie en die uiteinde van al die veranderinge is nog 
nie sigbaar nie. Inligting en die vloei van inligting het die basis geword van die 
ekonomie. Landbou of industriële vervaardiging is lankal nie meer die basis van die 
ekonomie nie (Schreiter, 1999:12). Die effek hiervan is dat mense wat nie geskool is 
vir die inligtings ekonomie nie, dit al moeiliker vind om werksgeleenthede te vind, wat 
Ǌ effek het op hul inkomste en stabiliteit. 

POLITIEK 
Die derde sfeer wat geraak word deur globalisasie is die politieke arena. Die nasie-
staat idee is ernstig verswak deur globalisasie en die groeiende interkonnektiwiteit 
en vloei van idees. Die nasie staat is egter nie naby daaraan om te verdwyn nie. 
Balans is versteur tussen politieke magte en hoewel die VSA die sterkste nasie op 
aarde is, kan hulle ook nie meer langer mag uitoefen soos tevore nie. Politieke leiers 

staan voor die uitdaging om beter balans in die wêreldpolitiek te bewerk. Globalisa-
sie beperk ook die vermoë van plaaslike politici om politieke opinies eenvormig te 
beïnvloed en te mobiliseer. In Suid Afrika met die politieke oorgange van die wit Na-
sionale Party na die swart ANC nog vars in ons kollektiewe geheue is hierdie waar-
heid Ǌ belangrike gebeure wat die blankes help om makliker saam te leef met die 
uitdagings van die oorgange. Die hoop is dat ewewig behou kan word vanweë die 
interkonnektiwiteit wat globalisasie meegebring het (Schreiter, 1999:13). 

SOSIO KULTURELE SFEER 
Die laaste sfeer wat beïnvloed word is die sosio-kulturele sfeer. Met die toenemende 
interkonnektiwiteit het ook hier Ǌ konsentrasie van mag gevorm. As die land met die 
grootste produsente van nuus-rapportering, asook ontspannings-produkte soos films 
het die VSA die grootste invloed op mense op sosio-kulturele gebied. Hierdie pro-
dukte word gedryf deur markkragte en winsbejag. Soos Clem Sunter opmerk in sy 
boek: The Mind of the Fox (Sunter & Ilbury, 2001:67): 

ñGlobalisation at the moment could be renamed Americanisation because America 
sucks the brains from the rest of the world. The end result is that everybody regards 
America as the winner. This belief feeds on itself and makes America even more 
powerful in the global economic game and the rest less powerful.ò  

Derhalwe is daar nie Ǌ waardering vir die feit dat die produkte plaaslike gemeen-
skappe se kulturele identiteit beïnvloed en verander nie. Die effek van films, nuus, 
reklame, musiek, ensovoorts is enorm en word grootliks onderskat en nie genoeg in 
berekening gebring nie. Dit is Ǌ fenomenale krag in die skep van identiteit by indivi-
due en gemeenskappe (Robertson, 1992:5).  

4.3.4 Globalisasie het twee groot temas 
Globalisasie het twee groot temas, naamlik Ǌ toenemende interkonnektiwiteit en ver-
skuiwende identiteit.  

TOENEMENDE INTERKONNEKTIWITEIT: 
Die bekendste simbool en skeppende beliggaming en waarmaker van die fenomeen 
van interkonnektiwiteit is die internet. Die geweldige tempo van ontwikkeling in 
kommunikasie- tegnologie sowel as die groeiende bekostigbaarheid en gemaklike 
bruikbaarheid het dit moontlik gemaak dat kommunikasie netwerke ontwikkel het wat 
gewone mense en organisasies met mekaar verbind op Ǌ wyse wat nooit voorsien is 
nie. Hierdie interkonnektiwiteit maak die vloei van informasie, tegnologie en kapitaal 
vinnig en maklik. Dit is tegelyk bemagtigend en gelykmakend (Schreiter, 1999:4). 

IDENTITEIT: 
Die ander tema van globalisasie is identiteit. Saam met globalisasie loop hand aan 
hand temas soos verstedeliking en massiewe verskuiwings van mense vanaf die 
platteland na die stede.  Hierdie proses bring Ǌ verskuiwende identiteit mee waar-
mee politici en die mark-ekonomie rekening moet hou. Ook die kerk het ontdek dat 
globalisasie en Ǌ verskuiwende identiteit massiewe uitdagings vir die kerk en haar 
toekoms bied. Uitdagings wat nog nie bedink, aangespreek of verstaan word nie 
(Schreiter, 1999:4). 

In die gobalisasie-storm het twee ander storms nuwe krag ontwikkel en met intensi-
teit toegeneem wat die Christelike geloof op haar agtervoet dwing en diepe in-

trospeksie vra. Die ou antwoorde het skielik geen krag meer nie. Die twee storms is 
postmodernisme en post Christendom. Globalisasie voed hierdie twee storms, wat 
beide Ǌ baie spesifieke invloed uitoefen op die verskuiwende identiteit van individue 
en gemeenskappe en het so Ǌ wesenlike effek op hoe geloofsgemeenskappe funk-
sioneer. Identiteit het Ǌ uiters belangrike tema vir die kerk geword.  Die sosioloog 
Manuel Castells se ontleding van die effek van globalisasie help om die redes daar-
voor te verstaan. 

4.3.5 Manuel Castells: Effek van globalisasie op identiteit  
Een van die mees invloedrykste denkers rondom die magte van globalisasie en die 
gevolge vir die gemeenskap is die sosioloog Manuel Castells. Hy skryf:  

"In a world of global flows of wealth, power, and images, the search for identity-- 
collective or individual, ascribed or constructed -- becomes the fundamental source 
of social meaning" (Mockler & Sachs, November 2006:2):  

Volgens Castells beteken dit dat globalisering en al die gepaardgaande invloede lei 
tot Ǌ herdefiniëring of herbevestiging van identiteit in lokale sosiale groeperings. 
Hierdie sosiale bewegings of groeperings word in die inligtings era gebou rondom 
kulturele waardes. Die werklike stryd om mag is die stryd oor betekenis, oor die mag 
van die denke, verstand, bewussyn van mense. Dit is die setel van identiteit en sosi-
ale bewegings.  

ñIn a so-called information society, minds are not only the most important economic 
asset -- companies with minds make money; companies with money and no minds 
lose the money -- it's the same thing in everything. The networks are not program-
med by technology; technological tools are programmed by minds. So the human 
consciousness is the source, because everything now depends on our ability to ge-
nerate knowledge and process information in every domain and activity. Knowledge 
and information are cognitive qualities from the human mind. Yes, human minds 
usually are connected to bodies, which mean that you have to take into considera-
tion the overall system of human existence, social services support, etc. But funda-
mentally, the human mind has always been, but more than ever now, the source of 
wealth, power, and control over everything.ò (Castells, 2004 p. 10)  

Volgens Castells leef ons in Ǌ wêreld vol simbole wat geskep en geprosesseer word 
deur ons denke. Hierdie simbole en die voortdurende prosessering van die betekenis 
daarvan is besig om ons konstant te vorm en omvorm. Dit vorm ons in terme van wat 
ons doen, in terme van ons invloed, en dit verskuif die kategorieë waardeur ons 
onsself en ons wêreld verstaan. Die stryd tussen hierdie simbole en hul betekenis is 
die ñbattle of the mindsò (Castells, 2004 p. 2). 

As voorbeeld skryf Castells oor een van die mees duidelikste kulturele revolusies in 
die geskiedenis, naamlik die posisie en rol van die vrou.  

In die laaste dertig jaar het vroue anders oor hulself begin dink. Die besef het ge-
groei dat patriargale denke verkeerd is, dat mans en vrouens gelyk is. Sedert die 
denkskuif gekom het, het alles verander. Die familie, die sosialisering van kinders, 
persoonlikheidsontwikkeling, seksualiteit, ensovoorts. Ook die verskuiwing in denke 
oor die omgewing het Ǌ radikale nuwe beweging op die been gebring.  Hierdie denk-

skuiwe is nie maar net klein, lokale debatte nie, maar vind uiteindelik neerslag in Ǌ 
proses van groot veranderinge in die samelewing.  

Hoe mense hul denke verander bepaal hoe hulle gedrag sal wees en verandering 
van gedrag verander die sosiale organisasies.  

ñhow people change their minds determines how they change their behaviour and 
the change of behavior would, ultimately, translate into changes in the overall social 
organizationò (Castells, 2004, p.3). 

Castells maak ook die opmerking dat dit nie klakkeloos aanvaar moet word dat groot 
korporasies die alleen-mag het om die wêreld te beïnvloed nie. Hulle is belangrike 
rolspelers, maar dit moet in gedagte gehou word dat hulle afhanklik is van Ǌ onbe-
heerbare sisteem, naamlik die globale finansiële sisteem. Groot korporasies is ge-
heel en al afhanklik van hoe beleggers hulle beoordeel en waardeer. Daarom het 
ekoloë, feministe, religieuse fundamentaliste en lokale leiers baie mag wat hulle kan 
gebruik, veral met die interkonnektiwiteit wat die globale tegnologie bied. Hulle kan 
met denkskuiwe kom wat die denke en reaksie van mense beïnvloed, ook die beleg-
gers in groot korporasies. Daar is ook ander sosiale bewegings, pro-aktiewe be-
wegings soos omgewingsbewustes, vroue ens. wat die agenda van politici en groot 
korporasies bepaal (Castells, 2004 p. 10).   

Castells se belangrike bydrae is dat hy die aandag vestig op die kwessie van identi-
teit van groepe mense wat verskuif as gevolg van die prosesse wat met globalisering 
gepaard gaan. Vir die kerk wat ten diepste Ǌ identiteits- gemeenskap is, is dit be-
langrik om die insigte van Castells te verstaan en te benut in haar bediening en 
werk.  

Volgens Castells is daar twee belangrike aspekte van identiteit wat ons moet ver-
staan, naamlik:  

Identiteit is vloeiend, ambigieus en gefragmenteerd:  

Identiteit is dinamies, nie staties nie, dit is ontluikend (ñemergentò) (Mockler & 
Sachs, November 2006:2). 

Identiteit is vloeiend eerder as gekompartementaliseerd. Castells is van mening dat 
daar Ǌ aantal verskillende identiteite vir die individu kan bestaan wat gesentreer is 
rondom Ǌ primêre identiteit wat al die ander identiteite omraam en rolle vir die indi-
vidu voorskryf, sodat die individu Ǌ aantal rolle gelyktydig kan speel en elk so kan 
internaliseer dat dit Ǌ onderdeel vorm van die individu se primêre identiteit (Mockler 
& Sachs, November 2006:2). 

¶ Daar is ander sosioloë soos Basil Bernstein en Etienne Wenger wat van mening 
is dat identiteit ook retrospektief en prospektief verstaan kan word. Ǌ Retrospek-
tiewe identiteit is gebou op die verlede en Ǌ prospektiewe identiteit is gebou op 
die toekoms. Castells gebruik die begrip projek-identiteit wat ooreenkom met Ǌ 
prospektiewe identiteit. Wenger som die teorieë op deur identiteit te beskryf as 
(Mockler & Sachs, November 2006:2): 

¶ fundamenteel tydelik,  

¶ voortgaande werk, 

¶ gekonstrueer in sosiale tekste 

¶ Identiteite word gedefinieer deur die interaksie van Ǌ aantal identiteite.  

Daarom beskryf Wenger die proses van identiteit-vorming as die rekonsiliasie van 
multi-lidmaatskap, waardeur die individu tot selfverstaan kom deur verskillende rolle 
en identiteite in homself te versoen.  Castells stem hiermee saam, behalwe dat hy 
groter klem lê op identiteit wat gevorm word deur die dominante sosiale diskoers 
(Mockler & Sachs, November 2006:2). 

Die tweede belangrike kenmerk van identiteit volgens Castells is:  

¶ Identiteit ontluik as Ǌ kontra-punt of respons. 

Castells argumenteer dat geskiedenis, aardrykskunde, biologie, institusies, geheue, 
mag en godsdiens elk Ǌ sekere rol speel in die ontwikkeling van drie soorte identi-
teite, naamlik: 

¶ bevestigde-identiteit wat deur die gemeenskap se bestaande institusies gebou 
word,  

¶ weerstand-identiteit wat geskep word deur persone en aksies wat opstaan teen 
die gemeenskap se bevestigde identiteit en laastens:  

¶ projek-identiteit wat Ǌ nuwe identiteit is wat geskep word deurdat individue en 
bewegings hulself herposisioneer in die samelewing en struktureel-sosiale ver-
anderinge begin afdwing (Mockler & Sachs, November 2006:4). 

Die kern van Castells se ontleding van die Westerse samelewing in die informasie 
era soos beskryf in sy boek ñThe Power of Identityò is dat die groei van Westerse 
kapitalisme en die golf van globalisasie oor die laaste vyftig jaar Ǌ krisis rondom 
identiteit in burgerlike samelewings gebring het.  Die krisis gee volgens hom aan-
leiding tot die disintegrasie van die burgerlike samelewing. Dit het ook aanleiding 
gegee tot die oplewing van Ǌ reeks van weerstand identiteite wat onder andere uit-
loop in die opkoms van bewegings soos Christelike en Islamietiese fundamentalisme 
en ook regsgesinde nasionale bewegings.  

Castells argumenteer dat die meeste potensiaal vir sosiale vooruitgang lê in die ont-
wikkeling van projek-identiteit soos gebeur in bewegings rondom feminisme en om-
gewingsbewaring (Mockler & Sachs, November 2006:6). 

Die konsep van projek identiteit as verskynsel wat ontwikkel rondom gedeelde 
waardes is Ǌ wegwyser na geleenthede om die waardes van Jesus Christus deur Ǌ 
proses van herwaardering en kommunikasie aan die wêreld voor te stel. Die sukses 
wat Rick Warren beleef met sy boek, ñPurpose Driven Lifeò, wat ook deur sommige 
globale maatskappye gebruik word vir leierskap en bestuursontwikkeling is Ǌ voor-
beeld van hoe geleenthede vir die kerk van Jesus Christus ontstaan. 

Ǌ Uiters belangrike insig van Castells bou op insigte van sosioloë soos Pecheux 
(1982), en filosowe soos Derrida. In kort kom dit daarop neer dat die vorming van 

identiteit Ǌ evolusionêre proses van identifikasie, kontra- identifikasie en dis-
identifikasie met die dominate sosiale diskoers is (Mockler & Sachs, November 
2006:3). 

Dit beteken dat individue en groepe in hul vorming van identiteit altyd hulself afgrens 
van en opstel teenoor Ǌ ander, gewoonlik, dominante  identiteit. Dit is kontra-identifi-
kasie. Dis-identifikasie beteken weer die ontwikkeling van Ǌ nuwe identiteit as resul-
taat van die kontra-identiteit, individueel en kollektief. Voorbeelde hiervan kan gesien 
word in die feminisme/chauvinisme konflik, die wit/swart konflik, waar identiteite 
teenoor mekaar opgestel word. Ras, kleur, klas en geslag speel alles Ǌ belangrike 
rol in hierdie identiteit-konflikte (Mockler & Sachs, November 2006:3). 

Anderkant identiteit 

Manuel Castells is van mening dat dit eventueel moontlik is dat die identiteit-konflikte 
oorwin sal word deur die opkoms van projek-identiteite. Castells glo hierdie nuwe 
(projek) identiteite sal groei uit weerstand-identiteite wat in opstand is teen gelegiti-
meerde identiteite. Dit kan lei tot nuwe sosiale orde in die toekoms. Sulke projek-
identiteite sal ontwikkel rondom Ǌ duidelike doel en gedeelde waardes (Mockler & 
Sachs, November 2006:4). 

Bourdieu beskryf identiteite as sosiale velde met Ǌ eie interne logika en kultuur. So is 
enige komplekse gemeenskap opgebou uit Ǌ aantal relatiewe outonome mikro-ge-
meenskappe elk met Ǌ eie identiteit, so is byvoorbeeld kuns, godsdiens, of selfs die 
ekonomie relatiewe onafhanklike identiteitsvelde met Ǌ eie logika en kultuur. Dit is bo 
en behalwe die meer duidelike identiteite wat saamhang met taal en kultuur en ras 
(Mockler & Sachs, November 2006:4). 

Nie een van hierdie identiteitsvelde of hul rolspelers funksioneer in Ǌ vakuum nie, en 
daar is ôn definitiewe interspel tussen hierdie velde en hul rolspelers.  

As mens identiteit verstaan soos Bourdieu as Ǌ veld, kom daar ook die besef hoe 
belangrik dit is om in jou identiteitsveld bewustelik te werk aan die bou van Ǌ groter 
identiteit wat die samelewing in geheel kan baat. Dan verstaan mens ook die be-
langrikheid om die leiers in enige speelveld bewustelik te ontwikkel en aan te 
wend as effektiewe meningsvormers en identiteitbouers tot voordeel van die 
geheel (Mockler & Sachs, November 2006:4). 

Fundamenteel hiervoor is die ontwikkeling van Ǌ gedeelde taal vir die verstaan van 
hul identiteitsveld sodat effektiewe dialoog kan plaasvind. Daarmee saam ook Ǌ be-
langrike klem op die ontwikkeling van volgelinge wat moet begin deelneem aan die 
gesprek rondom identiteit in die veld, sodat die beweging momentum kan kry. Ǌ Paar 
waardes in so Ǌ proses is (Mockler & Sachs, November 2006:4): 

¶ Gekonnekteerdheid met gemeenskap 

¶ Omgee vir gemeenskap 

¶ Gemeenskaplikheid, vertroue en respek 

¶ Verbintenis aan kritiese nadenke oor status quo 

4.4  BELANGRIKHEID VAN IDENTITEIT VIR DIE KERK 
Die ontleding van identiteit deur Castells werp lig op die verstaan van die NG kerk in 
Parow. Die NG kerk kom uit Ǌ era van Ǌ bevestigde identiteit. Die kerk was verbind 
aan die Nasionale Party wat aan bewind was. Die kerk was en is steeds verbind aan 
die wit Afrikaanse sprekende mense. In die opsig was die NG kerk se identiteit vas 
en seker. Dit het vir mense geborgenheid gegee. Met die politieke oorgange, tesame 
met die globalisasie storms en post modernisme en post Christendom het baie 
mense hulself begin losmaak van die bevestigde identiteit van die NG kerk. In Ǌ 
nuwe vry samelewing was daar geen sosiale voordele meer om aan die NG kerk te 
behoort nie. Inteendeel.  

Die probleem is dat die NG kerk onnadenkend Ǌ bevestigde identiteit het wat gebou 
was en steeds gebou is op Afrikanerskap en ras, eerder as Ǌ identiteit gebou op na-
volging van Christus. Nou tref die probleem van Ǌ gebrekkige verbintenis aan Jesus 
Christus die kerk.  

Enige poging om te skuif na Ǌ nuwe identiteit word heftig teë gestaan deur mense 
wat nie Ǌ sterk verbintenis aan Jesus Christus het, behalwe in naam nie.  Hulle ver-
staan nie die problematiek of behoefte aan verandering nie! 

Uitdaging vir kerk in Parow 

Die uitdaging vir die kerk is om Ǌ geloofsgemeenskap te word gebaseer op Ǌ per-
soonlike verbintenis aan Jesus Christus en die waardes van die koninkryk van God. 
Die kerk moet Ǌ projek identiteit skep wat nuwe lewensmoontlikhede en lewens-
ruimtes open. Ons het nooit geleer hoe om dit te doen nie. Die geestelike leiers in 
die NG kerk weet net hoe om geloofsgemeenskappe met bevestigde identiteite te lei. 
Hulle beskik nie oor die vaardighede om geloofsgemeenskappe in projek identiteite 
te lei soos wat nou nodig is is nie.  

Sentrale navorsingsvraag 

Uit bostaande bespreking is dit duidelik dat die Ring van Parow die gevestigde 
identiteit van die NG kerk onbewustelik beskerm het. Daarom het die vraag oor hoe 
om die uitdagings van die demografiese veranderinge in Parow aan te spreek, 
voortdurend geëindig in voorstelle tot strukturele eenheid en om een groot makro-
gemeente te vestig in Parow. Die ontwaking van Ǌ nuwe ekklesiologiese begrip wat 
die boustene van Ǌ nuwe projek identiteit vir die NG kerk in Parow bevat, kon nooit 
ontwikkel nie, omdat die kragte wat die gevestigde identiteit in stand hou net te sterk 
was en steeds is. Om uit te breek uit Ǌ gevestigde identiteit vra na besondere 
teologiese intensie en wil sowel as spesiale leierskapsvaardighede. 

Brain McLaren lewer Ǌ belangrike bydrae in sy boek: ñEverything Must Changeò. In 
die boek wend hy Ǌ poging aan om die boodskap van Jesus te her-interpreteer om 
dit relevant te maak vir die uitdagings en geleenthede wat globalisasie meebring. Die 
belangrikheid van McLaren lê daarin dat hy poog om nuut na Jesus Christus te kyk 
en Sy persoon, waardes en boodskap te her-interpreteer in die lig van die uitdagings 
wat globalisasie aan die wêreld bied. Hy sê dit nie, maar die dialoog rondom die 
herinterpretasie van Jesus Christus is uiters belangrik ten einde Ǌ relevante deel-
nemer te wees in die dialoog om gedeelde waardes te vind vir die projek-identiteite 
wat volgens Castells besig is om in elk geval plaas te vind in die soeke na nuwe 



 

50 

 

identiteit vir die toekoms van Ǌ wêreld wat radikaal anders gaan lyk as die een waar-
uit ons kom en waaraan ons gewoond geraak het (McLaren, 2007:46). 

McLaren wys daarop dat die fundamentalistiese verstaan van Jesus nie help om die 
globale uitdagings aan te spreek nie en stel voor dat daar Ǌ ernstige dialoog moet 
ontwikkel rondom die betekenis van Jesus vir ons tyd. McLaren is van mening dat 
ons die evangelie van Jesus afgewater het en dit Ǌ evangelie oor Jesus gemaak 
het, i.p.v. die evangelie van Jesus. (McLaren, 2007:47) 

Die uitdaging is om die relevansie van Jesus se boodskap te hervertolk en in die 
breër konteks van ons teenwoordige wêreld te verstaan eerder as net teen die histo-
ries-kulturele agtergrond waarin Jesus gebore is en geleef het.  

As Hy die Seun van God is, die Seun van die Skepper van die heelal en as Hy 
teenwoordig was by die skepping, van altyd en tot altyd, is dit van kardinale belang 
dat ons Hom ernstig neem en diep nadink en diep luister en leer, terwyl ons hierdie 
wêreld en die aarde wat Hy ons gegee het ook ernstig neem.  

Ten diepste is wat McLaren voorstel Ǌ paradigmaskuif van ons verstaan van 
Jesus, Ǌ herontdekking en herwaardering en herinterpretasie van wie Jesus is en 
dus ook wat dit beteken om Hom te volg en Sy dissipels te wees. Deur die radikale 
waardes van Jesus te verstaan en te integreer in die lewe en praktyk van die kerk 
sal Ǌ nuwe ñprojek-identiteitò geskep word wat Ǌ bydrae kan lewer ten opsigte van 
die uitdagings wat die globalisering van die wêreld meebring. Veral in Ǌ wêreld 
waar dit meer as ooit Ǌ stryd om bewussyn geword het, en die waardes wat in 
die bewussyn leef.  

Vir gelowiges wat glo dat hierdie wêreld God se wêreld is en dat Jesus die hemel en 
die aarde en die ganse skepping met God versoen het, raak dit Ǌ avontuur om elke 
dag te soek na nuwe moontlikhede en maniere om God se hand raak te sien in wat 
gebeur, en om aan te sluit by die bewegings van die Gees wat ongetwyfeld nie be-
perk is tot die kerk se vier mure of Sondag- eredienste nie. God is besig, en ons kan 
saam met Hom werk om die wêreld en Sy mense te help om te stop om van die 
aarde Ǌ selfmoordtuig te maak, soos McLaren in sy boek dit verwoord, en eerder Ǌ 
aarde help vorm waar ons versoend leef met God, onsself, mekaar en die ekologie. 
(McLaren, 2007:47) 

Die insigte van Castells en McLaren is belangrik vir die Ring van Parow en die NG 
kerk, aangesien die uitdaging dringend voor die deur van die NG kerk is, om ernstig 
te besin oor haar diepste identiteit. Die identiteit moet verskuif van Ǌ gevestigde 
identiteit wat almeer uitgedien raak en nuwe lewe kry deur Ǌ eksistensiële verbinte-
nis aan Jesus Christus se boodskap van nuwe lewe en nuwe waardes, die waardes 
van die koninkryk van God wat teenwoordig en werksaam is. Dit is die taak van die 
geestelike leiers in die kerk om hierdie skuif te laat gebeur! 

4.5 UITDAGING VAN GLOBALISASIE AAN DIE KERK 
Globalisasie vorm die raamwerk waarbinne die snel sosiale veranderinge wêreldwyd 
verstaan moet word. Dit het bepaalde gevolge wat die kerk en haar roepings-uitle-
wing beslissend raak en waarvan die kerk en haar leiers deeglik moet kennis neem.  

Koherente geestelike pad 

Die kerk sal Ǌ koherente geestelike pad moet aandui vir Christene en ander 
soekende mense om in Ǌ vinnig veranderende wêreld te leef. Mense soek na 
lewensmoontlikhede wat vir hul vastigheid en sekerheid op koherente en volhoubare 
wyse kan gee. Die kerk met die boodskap van Jesus Christus se aanbrekende 
koninkryk met die waardes van geregtigheid, genade, nuwe lewe, sorg en liefde en 
die potensiaal van versamelde gemeenskappe van gebed, aanbidding en diens kan 
so Ǌ antwoord bied.  

Verbruikerskultuur 

Globalisasie bring groter welvarendheid en meer onafhanklikheid. Mense is bereid 
om meer te waag in hul eie spirituele soeke en het meer konnektiwiteit en toegang 
tot inligting as ooit tevore in die menslike geskiedenis. Dit het Ǌ effek op mense se 
verbintenis aan gemeentes en kerke. Kerke sal dus gewoon baie meer gasvry moet 
wees met mense wat hul besoek voor hul besluit om deel van die kerk te wees. Die 
kerk/gemeentes sal moet saamleef met Ǌ verskillende graad van toewyding van lid-
mate. Mense leef in Ǌ verbruikerskultuur en die kerk sal in die spanning moet funk-
sioneer van mense wat ook die kerk sien as Ǌ winkel wat godsdienstige produkte 
verkoop. Dit het implikasies na verskeie kante toe. 

Verbintenis 

Nie almal sal ewe veel bereid wees om deel te word van die gemeente en hul 
roeping nie. Die Christelike kerk, by name die NG kerk is nie gewoond aan of goed 
met swak verbintenisse van mense nie. NG kerk leiers is gewoond aan Ǌ duidelike 
en vaste verbintenis van lidmate met Ǌ duidelike afkeur van alle ander verbintenisse, 
Ǌ eksklusiewe verbintenis, maar die verwagting sal in die toekoms moet verander.  
Die eerste kerk het ook met sulke mense te doen gehad, met nie-Jode wat deel van 
die kerk geword het.   

Gasvryheid skep sosiale konteks 

In onseker tye met verskuiwende identiteite sal die gasvryheid van Christene Ǌ sosi-
ale konteks moet skep vir mense wat moontlik die Christelike geloof wil aanneem. 
Die kerk sal haarself moet herposisioneer as gasvrye, geestelike leier in die moeilike 
tye. Dit kan gedoen word op die vlak van gasvryheid, spiritualiteit, gebed en medita-
sie, aanbiddingstyle en geestelike dissiplines. Hierdie is Ǌ belangrike wyser na 
moontlike wegwysers oor waar die kerk Ǌ rol kan speel in ons snel veranderende 
wêreld.   

Die kerk sal in die tyd van verskuiwende identiteit ook moet vrede maak dat mense 
nie altyd met hulle sal kan identifiseer nie en nuwe gemeentes sal gaan soek waar-
binne hul hul geloof kan uitleef.  

Missionêre gemeenskap 

In die NG kerk in Parow sal Ǌ verskuiwing  weg van die beskerming en behoud van 
die gevestigde identiteit van wit Afrikaner Christendom na gehoorsaamheid aan die 
roeping van die lewende Jesus Christus en Sy missie om Sy koninkryk te vestig, 

spanning skep en lei tot verliese en winste! Die kerk sal moeite moet doen om Ǌ 
missionêre, versoende en versoenende gemeenskap te stig en te bou, waar verhou-
dinge ontwikkel en gekoester word. So kan die kerk Ǌ bydrae maak tot versoening in 
die groter sosiale konteks en kan die koninkryk van God deurbreek.  

Magteloses en uitgeslotenes  

Kerke moet nie hul primêre rol vergeet om te luister na die armes, magteloses en 
uitgeslotenes, sowel as om Ǌ profetiese stem te wees teen ongeregtigheid op alle 
vlakke. Die kerk moet dit en ook die volgende doen ten einde mee te werk om die 
geleenthede te benut en uitdagings van globalisasie te hanteer.  

SENTRALE NAVORSINGSVRAAG EN UITDAGING VAN GLOBALISME 

Uitdaging aan Ring van Parow 

Die demografiese verskuiwings in Parow het die effek van globalisasie reg in die ge-
sig van die NG kerk van Parow gebring het. Die Ring van Parow is reeds sedert 
1990 pynlik bewus van die uitdagings van Ǌ verskuiwende demografie in hul midde. 
Manuel Castells se ontleding oor sosiale identiteite help om begrip te ontwikkel vir 
die reaksie van die geestelike leiers en die wit NG gemeentes van Parow. Aan die 
een kant het hulle Ǌ gevestigde identiteit waaruit hulle leef en wat hulle nie wou 
prysgee nie.  

Aan die ander kant is hulle ook Ǌ geloofsgemeenskap wat leef vanuit Ǌ verbintenis 
met Jesus Christus wie se koninkryk teenwoordig is, binne in die drama van ver-
skuiwende demografie en binne die storm van globalisasie. Sy koninkryk is en bly Ǌ 
teenwoordige werklikheid. Die twee identiteite het duidelik gebots en die geestelike 
leiers se onvermoë om die geloofsgemeenskap te help transformeer vanuit die ge-
vestigde NG kerk, wit, Afrikaner identiteit na Ǌ koninkryks-identiteit is duidelik sig-
baar.   

Die uitdaging bly na twintig jaar steeds staan. Hoe gaan die gemeenskap van Afri-
kaanse, NG kerk Christene wat bely dat hulle vanuit Ǌ persoonlike geloof in en ver-
houding met Jesus Christus leef, in Parow hul roeping uitleef en die veranderde de-
mografie en nuwe mense in die area hanteer? In die afgelope twintig jaar was die 
reaksie om laer te trek. Dit is nou onweerlegbaar duidelik dat so Ǌ houding en bena-
dering geen langtermynkans op oorlewing het nie. Of die NG kerk moet verander 
vanaf bewaring van Ǌ gevestigde identiteit na die ontwikkeling van Ǌ koninkryks-
projek- identiteit, of daar moet Ǌ lang stadige begrafnis gevier word.  Die transforma-
sie-proses vanaf die bewaring en instandhouding van die gevestigde NG kerk iden-
titeit na Ǌ nuwe projek-identiteit, gebou op die waardes van Jesus Christus se 
koninkryk, stel hoë eise aan die verstaansraamwerk, roeping, praktyk en vaardig-
hede van geestelike leiers werksaam in hierdie gemeentes.  

Hierdie studie stel Ǌ teologiese-paradigma skuif voor in selfverstaan, sowel as Ǌ 
paradigma-skuif wat betref die praktiese vaardighede van geestelike leiers, sodat die 
transformasie proses kan gebeur. Die NG kerk se geloofsgemeenskap het Ǌ unieke 
roeping om die evangelie in die unieke omstandighede in Parow uit te leef en oor 
grense van demografiese verskuiwings te gaan. Hoe moeilik dit ook al mag wees. 

Dit is ook duidelik dat die aard van hierdie sikliese omgewingsveranderinge met 
globalisasie sal versnel. Dit wat die Ring van Parow en die NG Kerk hier konfronteer 
sal in verskillende gestaltes alle kerke konfronteer. Hoe hanteer enige kerk, enige 
gemeente verandering? Hoe leer leiers om transformasie te hanteer? Dié vrae is 
meer as ooit aan die orde van die dag.  

4.6 TWEEDE STORM:  POSTMODERNISME 
Postmodernisme is Ǌ reaksie op die modernistiese denk en verstaanraamwerk. Om 
postmodernisme te verstaan is dit dus nodig om enkele opmerkings te maak oor pre-
modernisme en modernisme.  

Pre Modernisme is Ǌ beskrywing van Ǌ periode in menslike geskiedenis toe die ge-
sag van die leiers in die samelewing onaantasbaar was en sonder teëspraak aan-
vaar is. Die mag en gesag van adelikkes, konings, biskoppe en die priester was on-
aantasbaar. Klasseverskille tussen ryk en arm was vanselfsprekend aanvaar as deel 
van Gods verorderinge. Daar was nie vryheid van spraak of denke nie en die klem 
op individualisme het nie bestaan nie. Selfs die moontlikheid om jou eie lewensmaat 
te kies in vryheid sonder inmenging van gesagsfigure was ondenkbaar. Die ekono-
mie was gebou op die landbou en ruilhandel en was meestal Ǌ bestaans-ekonomie. 
In die premoderne tyd is emosie en intuïsie die manier om deel te hê aan God, want 
kennis is die voorreg van die priesters en biskoppe. Daarom was die belewing van 
die nagmaal die hoogtepunt in die aanbidding. Die eet en drink van die boord en wyn 
is beleef as werklik en reël. ñBEHOORT AANò is die magswoord van die Pre Mo-
dernisme. 

Die Modernisme is ingelei deur Descartes se Cogito Ergo Sum: ñEk dink, daarom is 
ek.ò (Niemandt, 2007:16) Niemandt skryf in sy boek: Nuwe Drome vir Nuwe Werklik-
hede soos volg (2007, p.16): 

ñǊ Woord wat baie gebruik word om die Modernisme te beskryf is rasionalisme: die 
oortuiging dat alles verstaan en bedink kan word.ò  

Saam met die uitvinding van die boekdrukkuns deur Guttenberg se drukpers het filo-
sowe en denkers hul idees begin versprei en het die Verligting ontstaan, Ǌ tyd van 
die ontwaking van die sluimerende individu en die afbreek van absolute gesag. Die 
individu en sy behoeftes en vermoëns is op die voorgrond gebring. Die kragte in die 
ekonomie het verskuif van die bestaans-ekonomie van die landbou na industrieë. 
Beheer en kontroleer het slagspreuke geword. 

Universiteite het ontstaan en kennis is versprei na gewone mense. Klem het toe-
nemend geval op logiese denke en argumentering, en die verwerwing van weten-
skaplike kennis. Emosie en intuïsie is verdring deur Ǌ klem op logika en wetenskap-
like denke. Die wetenskap se reuse spronge in kennis en ontdekkings het groot 
magsverskuiwings meegebring.  

ñKennis is mag. Selfs die misteries van die lewe moet beheer wordò (Niemandt, 
2007:17). 

Mag het geskuif van die adelikkes, konings, biskoppe en die priesters na die filosowe 
en wetenskaplikes met hul logiese kennis en bewyse deur eksperimente. Wat nie 
bewys kan word nie is vals! Die kerk is gekenmerk deur groter soberheid en Ǌ klem 

op kennis wat deur die prediking oorgedra is. In die modernisme is die analitiese 
vermoë van die mens ongelooflike moontlikhede oopgemaak. (Niemandt, 2007:17) 
Die rede en verstand en logika is ook in die erediens verhef bo belewing en ervaring. 
Die belewing van die nagmaal as die liggaam en bloed van Christus is as onweten-
skaplik, bygelowig en irrasioneel gesien en moet eerder as simbole gesien word wat 
verwys na die liggaam en bloed van Jesus. Die verstaan van die simboliek is belang-
riker as die belewing daarvan. Die belangrike saak in die erediens is die oomblik van 
prediking, wanneer kennis of insig oorgedra word (Joubert, 2007, p.22). Die kenners, 
teoloë wat teologie wetenskaplik beoefen is die gesagdraers, net soos die weten-
skaplikes in die natuurwetenskap. Geloof is redelik en Ǌ vaste kennis. ñKENNISò is 
die magswoord van die modernisme (Niemandt, 2007:17). 

Saam met hierdie verskuiwings het individualisme gegroei. Die individu en sy uniek-
heid het almeer op die voorgrond getree en sy regte en behoeftes moet erken en 
eerbiedig word (Niemandt, 2007:17). 

Dit is belangrik om te noem dat die kerk Ǌ rol gespeel het in die ontwikkeling van 
modernisme en die gepaardgaande sekularisasie wat saamgekom het. So het 
sending na vreemde volke en kulture gepaard gegaan met die afbreek van pre-
moderne denke by primitiewe volke. Sistemies het die afbreek van inheemse kulture 
en die vervanging daarvan met die Westerse denke en kultuur waarin die Christelike 
geloof aangebied is, bygedra tot groeiende sekularisasie. Die positivisme van die 
Modernisme het aan die begin van die 20ste eeu hoogty gevier. Die kerk het in die 
optimisme gedeel (Niemandt, 2007:17). 

ñLooking backward from the perspective of the year 1900, the churches of the West 
had good reason to praise God and enter confidently into the new centuryò (Guder, 
2000:5). 

Die Eerste en die Tweede Wêreld oorloë het die modernisme se positivisme gekel-
der, tesame met die ongelooflike ontwikkeling van die mens se tegnologiese vermoë. 
Vir die eerste keer in die geskiedenis van die mensdom is die mens in staat  om die 
aarde te vernietig en menslike lewe uit te wis. Die mens se karakter, sy morele wil 
het nie gegroei saam met sy tegnologiese vermoëns nie. Dit het die saad gesaai vir 
die opkoms van Postmodernisme. 

Postmoderniste is mense wat die verleiding van logika, vooruitgang, wetenskaplik-
heid beleef het en diep in hul vertroue geskend is in die modernisme. Post mo-
derniste beleef verlies. Hulle vertrou nie die moderniteit se rasionele beredenerings-
vermoë of denkvermoë nie. Nog minder vertrou hulle die gesagsfigure of kenners 
wat hulself aanstel in die modernisme.  

Postmoderniste sal nie s°: ñAha, Nou verstaan ek. Ek het dit uitgeredeneer,ò nie.  
Hulle sal eerder s°: ñAha, Nou voel ek dit. Ek verstaan presies waarvan jy praatò 
(Niemandt, 2007:22). 

Postmoderniste het geen erg aan gesagsfigure of wetenskaplike kennis as finale 
waarheid nie. Hulle is geneig om sinies te wees. Hulle voel in die steek gelaat deur 
die ñredeò, deur die ñwetenskapò, deur die ñkerkò, deur ñpolitieke leiersò (Niemandt, 
2007:22).  Postmoderniste wil nie terugkeer na pre-moderne denke of lewe nie, maar 
is bewus van Ǌ ernstige tekort in die moderne mens se benadering tot die lewe op 

aarde. Daarom is die postmoderne mens ernstig ingestel op spiritualiteit. Ongelukkig 
nie noodwendig ingestel op Christelike spiritualiteit nie, want die kerk het mense ook 
teleurgestel. 

Postmoderniste glo waarheid word in verhoudings gevind, daarom is gesprek en 
dialoog belangik. Om jou hart te volg is om jou waarheid te volg. Alle stemme is 
gelyk, en almal is geregtig daarop om vir jou iets te leer, net soos jy vir enigiemand 
iets kan leer (Joubert, 2007, p.23).  

ñDie oorheersing van enkeles op die skip ï die adellikes en verhewenes binne die 
ampte van die godsdiens en die wetenskap ï word vervang deur die priesterskap 
van almalò (Joubert, 2007, p.23). ñWEESò is die magswoord van die Postmoder-
nisme. 

Individualisme is steeds belangrik, maar die besef het in postmodernisme gegroei 
dat waarheid nie net deur rede en kennis en rasionaliteit en die individu kom nie, 
maar ook deur intuïsie, netwerke, kommunikasie, dialoog (Niemandt, 2007:17). 

4.7 SENTRALE NAVORSINGSVRAAG EN UITDAGING VAN 
POSTMODERNISME 

Daar is besondere geleenthede wat vir die Ring van Parow oopgaan met die ontwik-
keling van postmoderne denke. Nie net is daar groter ruimte vir nuwe bedieningstyle 
nie, maar die deurbreking van starheid van rasionalisme en die groter klem op er-
varing en emosie, bring nuwe moontlikhede. Mense is meer oop om te luister na 
ander, veral na nuwe stemme. As geestelike leiers hulself oopstel om in dialoog te 
gaan met ander, veral andersdenkendes en doelbewus netwerke bou met die oog op 
persoonlike leer en groei, is daar nou meer potensiaal en geleentheid as tevore dat 
nuwe moontlikhede kan oopgaan. Die uitdaging om betekenisvol met die uitdaging 
van die verskuiwende demografie in Parow om te gaan is steeds groot, maar post-
modernisme is Ǌ potensiële bondgenoot vir die NG kerk in Parow om oor die eng 
grense van Afrikaans, NG kerk en wit te beweeg, weg van die eendimensionele, 
eksklusiewe NG kerk bedieningstyl na nuwe en meer inklusiewe bedieningstyle wat 
grense kan oorsteek. 

DERDE STORM:  POST CHRISTENDOM 

Ek is van mening dat die begrip post Christendom twee betekenisse het: 

In die eerste plek beteken dit dat die Weste nie meer vanselfsprekend met die 
Christelike geloof ge-assioseer kan word nie.  

In Brussel word 50% van babas wat gebore word in Moslem huise gebore. In Enge-
land is daar meer praktiserende Moslems as Anglikane. Islam is in getalle groter as 
die Rooms Katolieke kerk in Europa (Joubert, 2007, p.24). Die Christendom sterf uit 
in die Weste en groei in die Ooste. Die grootste taal van die Christendom is Spaans. 
Daar is meer Christene in Indië as in die VSA (Robinson & Smith, 2003:204). Teen 
2025 sal twee derdes van die Christene in die wêreld in Latyns Amerika woon. 
Christenskap is aan die uitsterf in die Weste (Murray, 2004:20). Volgens Murray be-
teken post Christendom die skuif van meerderheid na minderheid, van setlaars na 
reisigers, van bevoorregting na diversiteit, van beheer na getuig, van onderhou na 
sending, van institusie na beweging.  Ons het in Ǌ nuwe wêreld inbeweeg, Ǌ nuwe 

kultuur ontwikkel rondom ons, in ons agterplaas, wat ons Ǌ post Christendom kan 
noem (Murray, 2004:20). 

In sy boek The Death of Christian Britain skryf Callum Brown  dat dit verskeie eeue 
geneem het om Brittanje tot die Christendom te bekeer, en net minder as veertig jaar 
om die Christendom te versaak (Brown, 2000:1). 

As deel van die post Christendom is daar nie net skeptisisme oor die Christelike ge-
loof nie, maar ook aktiewe anti-Christelike sentiment wat toenemend opbou. So is 
die amper gelyktydige publisering van vier boeke in die jaar 2006 Ǌ teken van Ǌ op-
bloei in ateïsme. Die vier boeke is Sam Harris se ñThe End of Faith, Richard 
Dawkins se ñThe God Delusionò, Daniel Bennet se ñBreaking the Spellò en Frederick 
Crews se ñFollies of the Wiseò (Joubert, 2007, p.26).  

Die tweede betekenis van post Christendom het te doen met die breek van die noue 
band wat tussen kerk en staat ontstaan het sedert Konstantyn die Grote. Die ideolo-
giese droom van Ǌ Christelike staat en samelewing het verdwyn. Die Christelike ge-
loof word nou gemarginaliseer en sou mens kon sê, geprivatiseer. Die verhouding 
tussen kerk en staat is losgemaak en daar word nie meer gepraat van Ǌ Christelike 
staat nie, maar Ǌ sekulêre staat. 

Leonard Sweet is van mening dat post Christendom nie die Christelike geloof se 
grootste vyand is nie. Die grootste vyand van die Christelike geloof is wat hy noem 
die ñChristendom denkpatroon.ò7 Daarmee bedoel hy dat baie mense nog leef vanuit 
Ǌ Christelike lewensbeskouing en nog deelneem aan die kerk, maar nie meer Ǌ per-
soonlike verhouding of verbintenis aan Christus het nie. Hulle ken die stories van 
Jesus, maar leef nie die etos van Christus nie. Hulle leef in die verstaanraamwerk 
van die Christelike geloof, sonder die innerlike krag daarvan. Daarom vind hulle die 
oorgange en veranderinge moeilik en begryp hulle dit nieò (Joubert S. 2007, p.26). 

Post Christendom dui nie noodwendig op verlies nie, eerder Ǌ wins, want post 
Christendom dui ook op Ǌ herlewing in die rigting van Ǌ egte verhouding met Jesus 
Christus. Dit hang saam met die postmodernisme se soeke na egtheid, integriteit en 
belewing.  Bostaande insig is van wesenlike belang vir hierdie studie, aangesien die 
rigting waarin die kerk moet verandering, is die van ñinnerlike oorgangeò wat indivi-
duele gelowiges elkeen moet maak in hul persoonlike verhouding met Jesus 
Christus. Sonder hierdie ñpersoonlike, innerlike oorgangò in navolging van Jesus 
Christus, en oorgang na nuwe denke en Ǌ verstaansraamwerk oor gemeentewees 
(nuwe identiteit) is transformasie in die gemeentes van Parow onmoontlik.  

Die probleem lê lankal nie meer op die vlak van organisasie en tegniek of harder en 
werk nie, maar in dieper, individuele, persoonlike transformasie. Die uitdagings vir 
geestelike leiers is dus die vraag:  

ñHoe lei ek Ǌ gemeenskap van gelowiges, spesifiek die gelowige Afrikaanse, ouer-
wordende NG Kerk gemeenskap van Parow tot innerlike persoonlike transformasie 
en Ǌ nuwe verstaan van die lewe, die w°reld en Jesus Christus?ò  

                                            

7
 Ek skryf ook in hoofstuk 6.1 oor Christendom denkpatroon. 

Beter gestel:  

¶ Hoe lei ons mense om Jesus persoonlik te ontdek en te ontmoet?  

¶ Dit is waar die transformasie gebeur. Die belangrike punt is: Die Christendom era 
is verby. Ǌ Nuwe era is hier. Ons moet dit begryp en daarmee deel.  

¶ ñErens tussen 1960 en 1970 het Ǌ ou en onbekookte wêreld tot Ǌ einde gekom 
en het Ǌ vars, nuwe wêreld begin. Al het almal nog nie die nuus gehoor nie is dit 
die reine waarheid ï Ǌ moeë ou wêreld het tot sy einde gekom en Ǌ opwindende 
nuwe w°reld wag om raakgesien te wordò (Hauerwas, 1990:15). 

4.7.1 Sentrale navorsingsvraag en post christendom 
Die Christendom paradigma soos gedefinieer deur Leonard Sweet is steeds oor-
heersend in Parow. Die gebrek aan gemeenskapsbetrokkenheid en oor grense 
gaan, wat reeds in Spies se studie in 1990 aangetoon is, het nie verander nie. Die 
klem in die NG kerk is op instandhouding en oorlewing. Die predikant se werk is die 
van herder en versorger. Slegs Ǌ diep intensionele teologiese wilsbesluit van gees-
telike leiers, Ǌ duidelike visie en transformasie-vaardige leiers sal gemeentes help 
om deur die Christendom paradigma te breek. Dit is moontlik. Dit is God se mense. 
Die uitdaging is vir die geestelike leiers om uit hul eie Christendom paradigma denke 
en bedieningspraktyke te breek en die vaardigheid te ontwikkel om die geloofsge-
meenskap ook daaruit te lei.  

Die aanvaarding van die uitdaging om die werklikhede van die verskuiwende demo-
grafie in Parow te hanteer hang ten nouste saam met die transformerende uitbreek 
uit die Christendom paradigma van die geloofsgemeenskappe in Parow.  

4.8 OPSOMMENDE OPMERKINGS  
Niemandt sluit sy boek Nuwe Drome vir Nuwe Werklikhede af met die woorde:  

ñDit is duidelik dat die kerk Ǌ volmaakte storm binnevaar. Maar storms is vol energie 
ï winde waai en die landskap verander. Ek is oortuig dat die krag van die Gees self 
besig is om die kerk nuut te vorm en radikaal aan te pas by die uitdagende om-
standighede. Ek is oortuig dat ons die geboorte van Ǌ nuwe missionêre era voor ons 
en tussen ons sien gebeur. Die kerk is mos nie iets wat in onveranderlike vorms of 
onbuigbare instellings vasgevang is nie. Nee, die kerk ontstaan elke keer nuut in die 
kragveld van die Gees. Nuwe moontlikhede ontluik en nuwe gemeentes groei. Nuwe 
leiers l° waagmoed aan die dag en droom nuwe drome...ò (Niemandt, 2007:163). 

Die kerk in Parow in is Ǌ radikaal nuwe omgewing, Ǌ letterlik nuwe wêreld. Ons moet 
nou hierdie nuwe wêreld begin verstaan en omhels en soos Jesus oor grense begin 
gaan oor die grense van ons eie identiteit na die ruimte en identiteit wat God ons 
gee. Ons moet transformeer, inbeweeg in ons goddelike identiteit.  Ons eie grense 
oorsteek. Veral ons eie innerlike grense.  

Jesus sal immers buite die NG kerkmure op die strate van Parow wees. Letterlik. En 
uitreik na Sy skape wat buite die kraal is. Dis waarheen Hy die NG kerk, Sy mense 
stuur.  

Ons gaan rustig voort met die idee dat ons Sy skape is wat elke Sondag kraal toe 
kom om gevoer te word en water te kom drink.  

En al die tyd is ons die priesters, die gestuurders, die gesalfdesé 

Dit is die teologiese paradigma-skuif van missio Dei! Voordat ons die paradigmaskuif 
van missio Dei beskryf is dit egter belangrik om eers begrip te ontwikkel vir die uit-
dagings en problematiek van die rol van geestelike leiers in die tyd van die groot en 
ontwrigtende veranderinge wat ons beleef. Dit doen ek in die volgende hoofstuk. 

Hoofstuk 5 

5 GEESTELIKE LEIERSKAP IN DIE STORMS VAN VER-
ANDERING 

5.1 DOEL VAN HIERDIE HOOFSTUK 
Hierdie hoofstuk bespreek die rol van geestelike leiers in tye van versnelde diskon-
tinue verandering. Dit is Ǌ poging om perspektief te kry op die reaksie van die gees-
telike leiers in die Ring van Parow op die veranderinge en uitdagings sedert 1990. In 
sy boek The Sky is Falling beskryf Alan Roxburgh die reaksie van die leiers op ver-
andering baie goed. Dat dit vir Roxburgh moontlik is om die algemene reaksie van 
die geestelike leiers wat met verandering werk, so raak te beskryf, (ook die leiers in 
Parow se reaksies) is tekenend van die feit dat ons paradigmaties vanuit Ǌ mo-
dernisties Westerse raamwerk8 dink, terwyl ons dink ons is oorspronklik en vars met 
ons denke. Dit onderstreep die feit dat geestelike leiers baie meer krities moet om-
gaan met hul eie voorveronderstellings en idees.  

Die uitdaging van die geestelike leiers in Parow was om die uitdagings van die ver-
skuiwende demografie in die area te hanteer. Die sentrale navorsingsvraag van 
hierdie studie is waarom hulle dit nie kon doen in die afgelope twintig jaar nie. Hier-
die hoofstuk help om beter te begryp waarom die Ring van Parow so Ǌ onvermoë 
getoon het om die sentrale tema van Spies se tesis, naamlik die uitdaging van die 
groot demografiese verskuiwings, aan te spreek en te hanteer.  

Die hoofstuk dui aan watter uitdaging op Ǌ persoonlike vlak vir geestelike leiers 
voorlê om die veranderende omstandighede waarin die kerk haar bevind, te begryp 
en hul eie aandeel in die onvermoë van die geloofsgemeenskap om te help trans-
formeer, te verstaan en te begin aanspreek. 

Ek hanteer Ǌ aantal riglyne uit die literatuur oor die algemene houding, gesindheid 
en gedrag van geestelike leiers in tye van oorgang en verandering. Daarmee beskryf 
ek die omvang en aard van die uitdaging vir geestelike leiers wat verandering moet 
hanteer. Die uitdaging word in die opvolgende hoofstukke verder ontleed en beskryf 
as die ontwikkeling van Ǌ Bybelse verstaansraamwerk of sisteemstorie met missio 
Dei as basis en die ontwikkeling van die leierskapsvaardigheid van geloofsonder-
skeiding.  

5.2 DRIE FOUTE WAT LEIERS MAAK IN DIE HANTERING VAN 
GROOT VERANDERINGE  

5.2.1 Eerste fout: Leiers reageer tipies met Westerse bestuurs-
denke op die uitdaging van veranderinge 

Alan Roxburgh beskryf in sy boek The Sky is Falling geestelike leiers se tipiese re-
aksie op verandering. Roxburgh sê dat dit vir die meeste leiers moeilik is om nie 
antwoorde te hê nie. Hulle begin daarom vinnig om strategieë uit te werk en ant-

                                            

8
 Met modernisties, Westerse raamwerk bedoel ek die onkritiese geloof in rasionele, wetenskaplike 

kennis en ons geloof in ons vermoë om alle probleme op te los met beplanning, strategie en struktuur.  

woorde te gee op die uitdagings van veranderinge in die oorgangstyd. Hy beskryf die 
tipiese reaksie van leiers op die uitdagings van die veranderingsprosesse as die volg 
van die volgende stappe (Roxburgh, 2005:88): 

Samel al die inligting in oor die probleem. 

Analiseer elke aspek van die probleem deur dit af te breek tot in sy kleinste bestuur-
bare elemente. 

Ontwikkel moontlike scenarios vir die toekoms en besluit op die gekose scenario. 

Werk Ǌ strategiese plan uit om die gekose toekoms te bereik. 

Belyn al die bronne, mense en programme om saam aan die plan te werk om dit Ǌ 
werklikheid te maak.  

Dit is presies wat in 1990 en daarna gebeur het in die Ring van Parow. Die probleem 
is egter dat dit presies is wat volgens Roxburgh nie gedoen moet word nie! 

Roxburgh meen dat bogenoemde Ǌ goeie benadering is as jy beplanning doen vir 
iets wat stabiel is, soos Ǌ twee weke oorsese vakansie, of die beplanning van Ǌ ba-
saar, of die oprigting van Ǌ gebou, maar wanneer jy in Ǌ periode van versnellende 
en diskontinue verandering in Ǌ geloofsgemeenskap is, is die benadering gedoem 
(Roxburgh, 2005:89). 

5.2.2 Tweede fout: Leiers leer uit die verlede hoe om vir die toe-
koms te beplan 

In die verlede, tot in die 1990ôs, was leer en verandering in organisasies gebaseer op 
stapsgewyse verbetering van reeds bestaande prosesse, m.a.w. die verbetering van 
die status quo. Maar dit het dramaties verander: 

ñmost leadership teams are now facing a new set of business challenges that can 
rarely be successfully addressed with the traditional methods and concepts of orga-
nizational learningò (Scharmer, 2000:2). 

Scharmer is oortuig dat die nuwe wêreld wat aangebreek het so nuut is dat leiers nie 
meer die status quo moet probeer verbeter nie, maar innoveerders en radikale re-
volusionêre moet wees. 

 ñThese three contextual changes present todayôs leaders with a fundamentally new 
world in which they must be innovators and radical revolutionaries rather than agents 
of improving the staus quoò (Scharmer, 2000:2). 

Scharmer gaan voort om te verduidelik dat leiers in die verlede Ǌ model gebruik het 
vir verandering en leer wat deur Kolb beskryf is as Ǌ leersiklus wat veronderstel dat 
alle leer gebaseer is op refleksie op ervarings uit die verlede waaruit wysheid vir die 
toekoms gehaal word. Om vir die toekoms te beplan, moet jy reflekteer oor die ver-
lede en daaruit bepaal wat jou volgende planne en strategieë moet wees. Kolb se 
leersiklus bestaan uit waarneming, reflekteer, beplan en aksie (Kyk Fig. 1) 
(Scharmer, 2000:5):  

Die probleem met Kolb se leermodel volgens Scharmer is dat dit nie help in tye van 
diskontinue verandering soos ons nou beleef nie, waar die leiers nie ervaring het van 
die soort veranderinge wat hulle moet hanteer nie  (Scharmer, 2000:2): 

ñHowever, several currently significant leadership challenges cannot be successfully 
approached this way because the experience base of a team often is not relevant for 
the issue at hand. In order to do well in the emerging new business environments, 
organizations and their leaders have to develop a new cognitive capability, the capa-
bility for sensing and seizing emerging business opportunities.ò  

Dit is in groot mate wat gebeur het met die geestelike leiers in die Ring van Parow. 
Hulle het die problematiek aangepak op dieselfde manier waarop hulle uitdagings in 
die verlede hanteer het: Waarneem, reflekteer, beplan en aksie. Die probleem was 
egter dat dit hierdie keer nie gewerk nie, want die veranderinge was heeltemal 
anders en groter as wat hulle gedink het.  

Scharmer is van mening dat die nuwe uitdagings wat leiers in die oë staar van so Ǌ 
aard is dat die eerste bron van leer (die verlede) nie meer effektief is as die enigste 
bron van leer nie (Scharmer, 2000:6). 

Daarom stel Scharmer Ǌ nuwe ontluikende leierskapsvaardigheid voor. Om hierdie 
nuwe kognitiewe vaardigheid te ontwikkel moet die leiers in Ǌ nuwe leersiklus be-
trokke raak, naamlik presencing.9  Dit is Ǌ vaardigheid waardeur leiers vanuit die 
opdagende toekoms leer hoe om veranderinge te hanteer (Scharmer, 2000:2). 

                                            

9
 Presencing word doelbewus onvertaald geneem uit Otto Scharmer se werk. Met presencing bedoel 

Scharmer die vermoë om vanuit die opdagende toekoms te leer, in plaas van terugskouend 
(reflektief) vanuit die verlede. Hoofstuk agt word gewy aan ón meer volledige beskrywing daarvan.  

Ons sal later in die studie Ǌ hoofstuk wy aan Ǌ volledige beskrywing van die ontlui-
kende leierskapsvaardigheid van presencing omdat dit in hierdie studie beskou word 
as die mees volledige fenomenologiese beskrywing van die leierskapvaardigheid 
geloofsonderskeiding wat Ǌ uiters belangrike, ontluikende leierskapvaardigheid is vir 
geestelike leiers in transformasie periodes. Hier wil ons net daarop wys dat geeste-
like leiers nie langer die verlede kan gebruik as leerbron om transformasie of ver-
anderinge aan te pak nie. Ǌ Nuwe leermetode is nodig.  

5.2.3 Derde fout: Leiers hanteer komplekse en grootskaalse veran-
dering simplisties  

In die verlede het leiers grootskaalse verandering aangepak op Ǌ sekere patroon. 
Die patroon wat gevolg is in die verlede is: ontvriesing, nuwe gedragspatroon ont-
wikkeling en weer bevriesing (Scharmer, 2000:6).  

Verandering vind egter plaas op vyf verskillende vlakke volgens Scharmer (Kyk Fig. 
3): 

 

Heftige reaksie van leiers: (Vlak 0 Verandering) 

Die leiers reageer heftig op die veranderinge en wend ernstige pogings aan om die 
veranderinge te stuit. In die kerk sou tipiese reaksie wees om nog meer huisbesoek 
te doen, beter pastoraat, meer te organiseer en te bestuur, sterker preke, meer be-
stuursindabas hou, werknemers en leiers aan te spoor tot groter getrouheid, meer 
kursusse by te woon.  Al die heftige reaksies en harder werk loop egter steeds uit op 
geen noemenswaardige verandering nie (Scharmer, 2000:7).  

Herstrukturering van die organisasie of gemeente: (Vlak 1 Verandering) 

Die leiers besef iets meer drasties moet gedoen word. Daarom begin hulle die ge-
meente of organisasie herstruktureer. Dit is op hierdie vlak dat die Ring van Parow 
probeer reageer het op die veranderinge in Parow. Vir twaalf jaar lank het hulle ge-
droom oor een groot macro-gemeente in Parow wat die uitdagings beter sou kon 
hanteer. Die resultaat was onsuksesvol. Bestuurskonsultante sal dit oor en oor be-
vestig. Die meeste pogings tot verandering deur herstrukturering misluk (Scharmer, 
2000:7). 

Herontwerp die prosesse: (Vlak 2 Verandering)  

Wanneer leiers reeds die veranderende omstandighede probeer hanteer het deur 
herstrukturering en hulle besef dit misluk, begin dink hulle aan Ǌ heeltemal nuwe 
prosesse en ontwerp vir die organisasie. Dan begin beplan hulle nie net nuwe 
strukture nie, maar hulle ontwerp ook nuwe prosesse vir die organisasie. Die 
retraites wat die Ring van Parow gereël het, was Ǌ poging om dieper na te dink oor 
die uitdagings van die Ring. Dit was Ǌ poging om nuwe prosesse te ontwikkel vir die 
Ring van Parow. In 1997 doen die Ringsbeplanningskommissie verslag van hul 
retraites. 

 ñIn die lig hiervan is kreatief en nuut aandag gegee aan nuwe bedieningspatrone, 
moontlike kerkordelike implikasies, administratiewe en finansiële aspekte en jeugbe-
diening binne die groter opsetò  (Ringsverslag, 1997:5). 

Scharmer beskryf die pogings tot verandering op hierdie vlak as die herontwerp van 
prosesse.  

ñThus, at this level, dealing with issues or problems involves changing both behavior 
and structure (levels 0 and 1) by redesigning core processesò (Scharmer, 2000:8).  

Die retraites het ongetwyfeld gelei tot beter en dieper insigte, maar hul voorstelle 
was elke keer een groot makro-gemeente (Vlak 1 Verandering).  Dit is normaalweg 
nie suksesvol nie. Organisasies en hul leiers besef gewoonlik na so Ǌ struktuurver-
andering poging daar moet baie meer gebeur. Dit het nie gebeur in die Ring van 
Parow nie. Hulle was vyf jaar later, in 2002, nog steeds niks verder as net Ǌ voorstel 
vir strukturele eenwording in Ǌ makro-gemeente (Vlak 1 Verandering), ten spyte 
daarvan dat kennis en insigte gedeel is dat verandering op dieper paradigma vlakke 
moet gebeur. Dit is selfs duidelik uitgespel deur die beplanningskommissie in 1997 
en 1999, Jurgens Hendriks in 2001 en die kommissie vir Getuienis in 2002. 

Ontwikkel Ǌ nuwe denkraamwerk / filosofie / kultuurskuif: (Vlak 3 Verandering) 

Ongeveer 70% van alle korporatiewe herstrukturering misluk omdat die onderlig-
gende denkraamwerk van die organisasies nie verander nie. Daarom begin leiers op 
die derde vlak van verandering werk waar hulle fokus op die verstaansraamwerke, 
kultuur en veronderstellings waarmee die mense in die organisasie werk. Hierdie is 
omvattende en baie ingewikkelde veranderingsprosesse en die gesprek hieroor is 
besig om sterker na vore te tree in die kerk. Op hierdie vlak van verandering word 
gefokus nie net op aksies, struktuur en prosesse nie, maar terselfdertyd ook op die 

verstaansraamwerke en diep onbevraagde veronderstellings van mense in die orga-
nisasie (Scharmer, 2000:9).  

Dat die verandering op dieper vlakke moet gebeur en Ǌ heel nuwe paradigma of 
denkraamwerk ontwikkel moet word, het begin duidelik word in die Ring van Parow. 
Spies het reeds in 1990 gepraat van Ǌ paradigmaskuif, die beplanningskommissie 
het in 1997 en 1999 in hul inligtingstukke hierna verwys. Hendriks het dit duidelik 
uitgespel in 2001 sowel as die Kommissie vir Getuienis in 2002. Dat die Ring nie 
hiervan werk gemaak het nie, terwyl hulle die insigte gehad het, dui myns insiens op 
Ǌ gebrek aan transformasievaardighede. Hoe gaan Ǌ geestelike leier te werk om 
Ǌ nuwe denkraamwerk by Ǌ geloofsgemeenskap te vestig, Ǌ kultuurskuif te maak? 
Geestelike leiers wat opgelei is om binne Ǌ geloofsgemeenskap met Ǌ gevestigde 
identiteit te werk, is normaalweg nie opgewasse om dit te skuif na Ǌ projek-identeit 
nie. Indien leiers se styl onbewustelik op domineer of dryf ingestel is, bly hulleself te 
sterk funksioneer en skakel hulleself en die geloofsgemeenskap baie moeilik oor na 
Ǌ openheid om te ontvang wat God wil sê.  

Herskepping:  (Vlak 4 Verandering) 

Scharmer is van mening dat selfs veranderings-inisiatiewe op vlak drie verandering 
misluk, daarom beskryf hy ook Ǌ vierde benadering tot verandering. Die benadering 
tot verandering fokus op intensie, doel en wil van die leier en die mense in die orga-
nisasie. In hierdie veranderingsproses is daar die geloof dat die ontdekking van Ǌ 
gedeelde visie of gedeelde wil ons sal help om suksesvol te verander (Scharmer, 
2000:9). 

By die skuif van vlak drie verandering (wat werk met die skep van nuwe denkraam-
werke) na vlak vier verandering waar egte herskepping plaasvind is daar Ǌ skuif by 
die leier self. Die skuif is volgens Scharmer weg van reflektiewe leer (leer uit die 
verlede) na generatiewe leer (presencing: leer vanuit die aankomende toekoms) 
(Scharmer, 2000:10). 

Dit is hier waar Scharmer Ǌ belangrike bydrae lewer, naamlik in die fenomenologiese 
beskrywing van die wyse waarop Ǌ persoon of span leiers beweeg vanuit Ǌ ñrefleksie 
spasieò (vlak 3 verandering) na Ǌ spasie van diep intensie of wil (vlak 4 verandering). 
(Scharmer, 2000:10).Ons sal die skuif later in meer detail behandel in die studie. 

In die NG kerk word tans van sinodale kant op hierdie vlak van verandering gefokus, 
die van herskepping, deur Ǌ skerp fokus op persoonlike roeping van dominees en 
geestelike leiers. Daar word geglo dat as dominees weer hul roeping ontdek en 
daarmee identifiseer, sal dit beter gaan. Roeping funksioneer op die vlak van wil en 
intensie. Die fokus is korrek, maar die wyse waarop dit gedoen word is lomp om een 
eenvoudige rede:  

Nadat die dominee weer bevestig is in sy roeping en sy roepingsbewussyn, beskik 
hy nog steeds nie oor die leierskaps-vaardigheid om ingewikkelde, vlak 4 veran-
deringsprosesse van Ǌ sosiale organisasie soos Ǌ gemeente bewustelik en intensio-
neel te fasiliteer nie. 

Om te weet wat moet gebeur, beteken nog nie jy kan dit doen nie! Hier is die verlei-
ding van die Westerse rasionalisme uiters duidelik. Dit is die oorsprong van die ge-

brek aan leerbaarheid by baie geestelike leiers. Omdat geestelike leiers intellektuele 
kennis het oor wat die resultaat moet wees, die uiteinde van die transformasie-
proses, aanvaar hulle ook dat hulle weet wat en hoe om dit te doen. Scharmer se 
fenomenologie van die vaardigheid presencing wat in hoofstuk agt behandel word, 
het belangrike nuus vir sulke leiers. Die uitdaging vir suksesvolle transformasie lê 
diep binne die leier self, nie buite hom/haar nie. Sy/haar eie persoon is op die spel. 
Daarna keer ons later terug 

Sentrale navorsingsvraag 

Waarom kon die Ring van Parow oor Ǌ twintig jaar periode nie daarin slaag om eers 
te begin om die uitdaging van verskuiwende demografie behoorlik op die tafel te sit 
nie? Die selfvertroue waarmee weggespring is en die resultaat van die transformasie 
poging twintig jaar later, dui op een van twee moontlikhede: Of daar is werklik geen 
moontlike kans om vanuit die Christelike verhaal verskuiwende demografie aan te 
spreek nie, of geestelike leiers leef en werk met bepaalde beperkende denkskemas 
of paradigmas of hulle is onbewus dat hulle leierskapstyl die transformasie saboteer. 

5.3 WAT MOET LEIERS DOEN IN VERANDERINGSPROSESSE? 
Mense en organisasies is ingewikkeld en die versnellende, diskontinue veranderinge 
soos gedryf deur globalisasie, postmodernisme en post Christendom maak die han-
tering van veranderende geloofsgemeenskappe baie meer kompleks as ooit tevore. 
Die toekoms kan nie meer beplan word nie (Roxburgh, 2005:89): 

 ñthe future emerges as people live in the ambiguities of transition.ò  

Later sal aangetoon word hoe Otto Scharmer Ǌ fenomenologiese beskrywing gee 
van hoe die ñfuture emerge from ambiguitiesò, in sy beskrywing van die nuwe leier-
skapvaardigheid van ñpresencingò (Scharmer, 2009, p.7). 

Coenie Burger beskryf in sy boek Gemeentes in Transito die oorgangstyd as Ǌ 
communitas-fase of ñliminaliteitò-periode (1995, p.31). In die communitas periode is 
verdiepte verhoudinge, verdiepte spiritualiteit, oorgrens-ervarings of drumpeler-
varings belangrik sowel as Ǌ refleksie proses (Burger, 1991, p.30).   

Die wyse waarop die geestelike leier die oorgangstyd moet hanteer, het dus meer te 
doen met liefdevolle saamwees en saamluister na God (communitas) eerder as 
fokus op struktuurveranderinge.  

Soos wat later meer volledig aangetoon sal word is die ontluikende leierskapvaar-
digheid om geloofsgemeenskappe in oorgangs tye te lei, die vaardigheid van ge-
loofsonderskeiding. Die voorwaardes vir die gebeure van geloofsonderskeiding is 
presies wat Coenie Burger beskryf: Ǌ communitas met verdiepte verhoudings, ver-
diepte spiritualiteit, drempelervarings wat mense oor grense neem en Ǌ refleksie-
proses wat lei tot nuwe insigte! Nie die skep of implementering van nuwe strukture 
nie. Uit die Ringsverslae kan nie afgelei word dat op bostaande sake gefokus is nie. 
Die fokus was voortdurend juis op aksieplanne en struktuurverandering wat volgens 
Scharmer vlak 1 veranderinge is. 

Roxburgh is van mening dat leiers eerder moet fokus op hoe mense reageer op die 
veranderinge en die oorgangstyd, eerder as om te fokus op die veranderinge self. 

Die rede daarvoor is dat verandering allesomvattend is en nie gereduseer kan word 
tot Ǌ paar veranderinge nie.  

Ek bespreek kortliks vier vaardighede wat geestelike leiers moet ontwikkel om die 
uitdagings van versnellende veranderinge intensioneel en bewustelik te hanteer in 
geloofsgemeenskappe. 

5.4 LEIERS MOET LEEF IN Ǌ LIMINALE VERHOUDING MET 
TRINITEIT 

Roxburgh beskryf die veranderinge as die aanbreek van Ǌ era, as ñliminaliteitò, die 
aanbreek van iets nuuts (Roxburgh, 2005:20): 

ñThis is the experience of what I call liminality ï or what Merriam ï Websterôs defines 
as ñthe condition of being on a threshold or a beginning of a process.ò  

Kerke en geestelike leiers is bewus dat hulle op die punt staan van iets nuuts wat 
verandering noodsaak. Die iets nuuts is die resultaat van diskontinue verandering.  
Dit is Ǌ liminale posisie. Ǌ Kruispunt. 

 ñA bomb, of sorts has gone off in our hearts and weôve become aware that some-
thing is amiss, but practically speaking, we donôt know what to do about it. We sense 
that a missional direction is right, but we feel unequal to the challengeò. (Roxburgh, 
2005:20) 

Die veranderinge word gekenmerk deur een uitstaande feit. Daar is geen voorbeeld 
om na te volg, geen kaart geteken, geen guru na wie ons kan gaan om antwoorde te 
kry, geen kweekskool wat ons kan voorberei daarvoor nie.  

ñLiminalsò en ñemergentsò (Roxburgh, 2005:22): 

Roxburgh beskryf twee uiteenlopende groepe of soorte leiers wat die uitdagings van 
verandering in die o± kyk en wil opneem. Die eerste groep noem hy die ñliminialsò. 
Hulle is die geestelike leiers wat opgewasse was vir Ǌ wêreld wat nou verby is, en 
bewus is dat hulle hulself nou in Ǌ ander wêreld bevind met nuwe uitdagings. Hulle is 
in die liminale posisie en wag vir nuwe insigte en die nuwe wêreld om aan te breek, 
omdat hulle onseker is oor wat om te doen. Teenoor die ñliminalsò is daar Ǌ ander 
groep wat Roxburgh noem die ñemergentsò. Hierdie is mense wat slegs verandering 
ken. Hulle is nie stabiliteit gewoond nie en ken slegs die verandering wat die af-
gelope veertig jaar deel van die kerklike en gemeentelike wêreld geword het. 
Daarom is dit verstaanbaar dat ñliminalsò en ñemergentsò verskillend te werk gaan in 
die oorgangsperiode (Roxburgh, 2005:22). 

 ñLiminalsò vind die oorgangstyd vreesaanjaend en angswekkend. Die ñliminalsò er-
vaar mislukking persoonlik en raak al banger om nuwe dinge te probeer. Hulle beleef 
diep ontworteling en angs, in sommige gevalle self ontgogeling. Dit is moeilik op Ǌ 
persoonlike vlak moeilik vir hulle om te bly aanpas, aangesien hulle meestal reeds in 
hul laat veertig en vroeë vyftigerjare is. Hulle is leiers wat geleer het om hul geloofs-
gemeenskappe met strategiese planne en programme te lei en sukkel nou om nuwe 
vaardighede te ontwikkel in die middel van die drukgang van die oorgangstyd. 
Daarom probeer hulle die oorgangstyd en veranderinge wat aanstroom tegnies kor-
rek te bestuur. Hulle het verwag om op die toppunt van hul kennis te wees, maar 














































































































































